
Formáli	  

Ritgerð	  þessi	  er	  meistaraprófsverkefni	   til	   fullnaðar	  M.Ed.-‐gráðu	   í	  uppeldis-‐	  
og	   menntunarfræðum	   með	   áherslu	   á	   sérkennslufræði	   við	  
Menntavísindasvið	  Háskóla	  Íslands.	  Vægi	  ritgerðarinnar	  er	  30	  ECTS	  einingar.	  
Kveikjan	  að	  þessu	  verkefni	  kom	  þegar	  ég	  var	  að	  vinna	  með	  ungum	  fötluðum	  
dreng.	  Ég	  byrjaði	  að	  vinna	  með	  honum	  þegar	  hann	  var	  á	  leikskóla	  og	  fylgdi	  
honum	   síðan	   yfir	   í	   grunnskólann.	   Það	   sem	   kom	   mér	   á	   óvart	   var	   hversu	  
algengt	   það	   	   var	   að	   börnin	   í	   grunnskólanum	   hefðu	   ekki	   kynnst	   fötluðum	  
einstaklingum	   fyrr	  og	  áttu	  erfitt	  með	  að	   taka	  drengnum	  eins	  og	  hann	  var.	  
Börnin	  sem	  höfðu	  verið	  með	  honum	  í	  leikskóla	  áttu	  hins	  vegar	  erfitt	  með	  að	  
skilja	  af	  hverju	  hinum	  krökkunum	  þætti	  hann	  eitthvað	  öðruvísi.	  Ég	  fór	  því	  að	  
velta	   því	   fyrir	   mér	   hvort	   ekki	   væru	   til	   einhverjar	   barnabækur	   sem	   sýna	  
birtingarmyndir	   fötlunar	   á	   jákvæðan	   hátt	   og	   hægt	   væri	   að	   	   lesa	   þannig	  
bækur	  fyrir	  krakkana	  og	  fá	  þau	  til	  þess	  að	  ræða	  um	  hversu	  eðlilegt	  það	  er	  að	  
við	  erum	  ekki	  öll	  eins.	  Ég	  fann	  ekkert	  af	  bókum	  og	  því	  var	  ákveðið	  að	  hann	  
færi	   sjálfur	   í	  bekkina	  og	  kynnti	   sig	  með	  hjálp	   frá	  móður	  sinni	  og	  mér.	  Eftir	  
það	   fóru	   krakkarnir	   að	   taka	   honum	   betur	   og	   hættu	   að	   spyrja	   eins	  mikið,	  
hann	  fór	  að	  verða	  hluti	  af	  hópnum.	  	  

	  	  Ég	  er	  þroskaþjálfi	  að	  mennt	  og	  hef	  mikinn	  áhuga	  á	  því	  að	  skoða	  hvernig	  
hægt	   er	   að	   breyta	   viðhorfum	   til	   fatlaðs	   fólks	   og	  minnka	   fordóma	   í	   þeirra	  
garð.	   Þar	   sem	   ég	   fann	   ekki	   neinar	   bækur	   í	   fljótu	   bragði	   til	   að	   nota	   í	  
skólanum	   langaði	  mig	   til	   þess	   að	   rannsaka	   betur	   hvort	   ég	   gæti	  mögulega	  
fundið	   einhverjar	   bækur	   sem	   sýna	   birtingarmyndir	   fötlunar,	   hvernig	   slíkar	  
bækur	  væru	  skrifaðar	  og	  hvernig	  hægt	  væri	  að	  vinna	  með	  slíkar	  bækur	  til	  að	  
auka	  skilning	  á	  því	  hvað	  fötlun	  er.	  

Leiðsagnakennari	  minn	  í	  þessu	  verkefni	  var	  Þuríður	  Jóhannsdóttir	  og	  færi	  
ég	   henni	   mínar	   bestu	   þakkir	   fyrir	   þolinmæði	   og	   hvatningu	   við	   gerð	  
verkefnisins	  sem	  og	  gagnlegar	  ábendingar	  við	  skrif.	  Sérfræðingi	  verkefnisins,	  
Önnu	   Þorbjörgu	   Ingólfsdóttur	   færi	   ég	   	   einnig	   þakkir	   fyrir	   gagnlegar	  
ábendingar.	  

Ljóðið	  hér	  á	  eftir	  birtist	  í	  grein	  eftir	  Sparks	  (1993,	  bls.	  63)	  og	  fjallar	  það	  um	  
mikilvægi	  þess	  að	  hvetja	  börn	   	   til	   þess	  að	   taka	  öllum	  eins	  og	  þeir	  eru,	   við	  
búum	  í	  	  heimi	  þar	  sem	  margbreytileiki	  er	  óumflýjanlegur.	  Ljóðið	  þýddi	  ég	  og	  
finnst	  mér	   það	   fanga	   vel	   upplifun	  mína	   af	   því	   sem	   að	   þarf	   að	   gera	   til	   að	  
hvetja	  börn	  til	  að	  byggja	  upp	  samfélag	  án	  fordóma.	  	  

Freedom´s	  Child	  
I	  like	  me,	  no	  doubt	  

about	  it,	  
I	  like	  me,	  let´s	  shout	  

about	  it,	  
I	  am	  Freedom´s	  child.	  

	  
You	  like	  you,	  no	  doubt	  

about	  it,	  
You	  like	  you,	  can´t	  live	  

without	  it,	  
You	  like	  you,	  let´s	  shout	  about	  it,	  

You	  are	  freedom´s	  child.	  
	  

We	  need	  all	  the	  	  
differrent	  kinds	  of	  people	  

we	  	  can	  find,	  
To	  make	  freedom´s	  dream	  come	  true,	  

So	  as	  I	  learn	  to	  like	  the	  
differences	  in	  me,	  
I	  learn	  to	  like	  the	  
difference	  in	  you.	  

	  
I	  like	  you,	  no	  doubt	  

about	  it,	  
You	  like	  me,	  can´t	  live	  

without	  it,	  
We	  are	  free,	  let´s	  shout	  	  

about	  it,	  
Hooray	  for	  Freedom´s	  child!	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  (Höf:	  Bill	  Martin,	  Jr.)	  

Börn	  Frelsisins	  
Mér	  líkar	  við	  sjálfa	  mig	  
á	  því	  er	  enginn	  vafi.	  

Mér	  líkar	  við	  sjálfa	  mig	  
get	  ekki	  lifað	  án	  mín.	  
Mér	  líkar	  við	  sjálfa	  mig	  
við	  skulum	  hrópa	  um	  það	  

ég	  er	  barn	  frelsisins.	  
	  

Þér	  líkar	  við	  þig	  
á	  því	  er	  engin	  vafi.	  
Þér	  líkar	  við	  þig	  

getur	  ekki	  lifað	  án	  þín.	  
Þér	  líkar	  við	  þig	  

við	  skulum	  hrópa	  um	  það.	  
Þú	  ert	  barn	  frelsisins	  
Við	  þurfum	  á	  öllum	  

margbreytileika	  samfélagsins	  að	  halda.	  
Til	  að	  gera	  frelsisins	  drauminn	  að	  veruleika	  
þarf	  ég	  að	  læra	  að	  líka	  við	  hvernig	  ég	  er	  
þarf	  ég	  að	  læra	  að	  líka	  hvernig	  þú	  ert.	  

	  
Mér	  líkar	  við	  þig	  
á	  því	  er	  engin	  vafi.	  
Þér	  líkar	  við	  mig	  

getur	  ekki	  lifað	  án	  mín	  
Við	  erum	  frjáls	  

við	  skulum	  hrópa	  um	  það.	  
Húrra	  fyrir	  börnum	  frelsisins.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  (Þýðandi:	  Jónína	  Jónsdóttir)	  

Ágrip	  

Í	  þessu	  lokaverkefni	  er	  fjallað	  um	  birtingarmyndir	  fötlunar	  í	  barnabókum	  og	  
hvernig	  nýta	  megi	  barnabækur	  til	  að	  vinna	  gegn	  fordómum	  í	  garð	  fatlaðra.	  
Barnabækur	   gegna	   mikilvægu	   hlutverki	   í	   uppeldi	   barna	   og	   í	   gegnum	  
bækurnar	   geta	   þau	   lært	   og	   upplifað	   margs	   konar	   hluti.	   Mikilvægt	   er	   að	  
skoða	   bækur	   sem	   koma	   út	   fyrir	   börn	   og	   gera	   sér	   grein	   fyrir	   því	   hvernig	  
fötlun	   birtist	   í	   bókunum	   og	   einnig	   hvernig	   við	   getum	   nýtt	   þær	   betur	   og	  
unnið	  	  með	  í	  grunnskólum	  til	  að	  draga	  úr	  fordómum.	  	  	  	  

Rannsóknin	  byggir	  á	  textagreiningu	  á	  nokkrum	  barnabókum	  sem	  fjalla	  á	  
einhvern	  hátt	  um	  fötlun	  og	  var	  gagna	  aflað	  með	  því	  að	  skoða	  Bókatíðindi	  frá	  
árunum	   2003-‐2014.	   Bækurnar	   eru	   allar	   myndskreyttar,	   eru	   bæði	   eftir	  
innlenda	   og	   erlenda	   höfunda	   	   og	   gefnar	   út	   af	   almennum	   bókaforlögum.	  
Bækurnar	  voru	   inntaksgreindar	  með	  gleraugum	  fötlunarfræðanna	  þar	  sem	  
skoðað	  var	  hvort	  birtingarmyndir	  fötlunarinnar	  birtist	  út	  frá	  læknisfræðilegu	  
eða	  félagslegu	  sjónarhorni	  á	  fötlun.	  	  

Niðurstöður	   rannsóknarinnar	   leiddu	   í	   ljós	   að	   bæði	   sjónarhornin	   koma	  
fram	   í	   meirihluta	   bókanna.	   Börn	   fá	   því	   misvísandi	   skilaboð	   um	   fötlun	   úr	  
bókunum.	  Fötlunin	  birtist	   gjarnan	  á	  þann	  hátt	   að	   viðkomandi	  er	  ólánsamt	  
fórnarlamb	   sem	   þarf	   mikla	   umönnun	   og	   aðstoð	   og	   lögð	   er	   áhersla	   á	   að	  
reyna	   að	   lækna	   viðkomandi.	   Jafnframt	   að	   viðkomandi	   er	   mikil	   hetja	   sem	  
getur	  framkvæmt	  ótrúlegustu	  hluti	  sem	  fáir	  hafa	  	  möguleika	  á	  að	  gera.	  Þrátt	  
fyrir	   að	   birtingarmyndir	   fötlunar	   sé	   ekki	   sýnd	   á	   sem	   jákvæðastan	   hátt	   er	  
hægt	  að	  nýta	  bækurnar	  til	  þess	  að	  auka	  skilning	  barna	  á	  því	  hvað	  fötlun	  er.	  	  

Barnabækur	   er	   hægt	   að	   nýta	   þær	   á	   margvíslegan	   hátt	   í	   skólastarfi.	  
Barnabækur	  sem	  fjalla	  um	  fötlun	  	  þurfa	  að	  vera	  þannig	  gerðar	  að	  þær	  auki	  
skilning	  allra	  barna	  á	  því	  hvað	  það	  er	  að	  vera	  með	  fötlun.	  Þær	  þurfa	  einnig	  
að	  gefa	  hugmyndir	  að	  umræðuefni,	  þannig	  að	  börnum	  sé	  kennt	  að	  allir	  geti	  
eitthvað	  en	  enginn	  getur	  allt.	  Í	  lok	  ritgerðarinnar	  eru	  settar	  fram	  hugmyndir	  
að	  verkefnum	  sem	  hægt	  er	  að	  nota	  við	  lestur	  bókanna	  sem	  skoðaðar	  voru	  í	  
þessari	  rannsókn.	  	  	  

Abstract	  

„Everyone	  can	  do	  something,	  no	  one	  can	  do	  everything“	  
How	  disability	  is	  presented	  in	  children´s	  literature	  and	  used	  in	  schools	  

	  
The	  focus	  of	  this	  thesis	  is	  how	  disability	  is	  portrayed	  in	  children's	  literature	  
and	  how	  these	  types	  of	  books	  can	  be	  used	  to	  battle	  prejudice	  towards	  
disabled	  children.	  Children's	  books	  play	  an	  important	  role	  in	  their	  
upbringing	  and	  through	  books,	  kids	  can	  learn	  and	  experience	  a	  lot	  of	  things.	  	  

It	   is	   important	   to	   review	   books	   targeted	   towards	   children	   and	   to	   fully	  
understand	  the	  image	  they	  paint	  of	  disability.	  Additionally,	  to	  explore	  how	  
we	   could	   further	   use	   these	   books	   in	   schools	   to	   lessen	   prejudice	   towards	  
disabled	  kids.	  

The	   study	   is	   based	   on	   text	   analysis	   of	   several	   children's	   books	   that	   all	  
tackle	  the	  subject	  of	  disability	   in	  one	  way	  or	  the	  other.	  Data	  was	  gathered	  
by	   looking	   through	   "Bókatíðindi"	   from	   the	  years	  2003-‐2014.	  All	   the	  books	  
are	   illustrated,	   authors	   are	   both	   Icelandic	   and	   foreign	   and	   they	   were	  
published	  by	  common	  publishing	  companies.	  The	  content	  of	  the	  books	  was	  
analysed	   through	   the	   view	  of	   disability	   studies	   to	   see	   if	   disability	   appears	  
from	  a	  medical	  or	  social	  perspective.	  	  

The	   results	   of	   the	   study	   indicated	   that	   most	   of	   these	   books	   presents	  
both	   perspectives	   of	   disability.	   Thus,	   children	   receive	  mixed	  messages	   on	  
disability	   through	   these	   books.	   A	   common	   way	   to	   showcase	   a	   disabled	  
individual	   is	  as	  a	  victim	  that	  needs	  a	   lot	  of	  care	  and	  the	  focus	   is	  on	  curing	  
this	  person.	  Additionally,	  disabled	  people	  are	  portrayed	  as	  heroes	  that	  can	  
perform	   the	   most	   incredible	   tasks	   that	   elude	   most	   others.	   But	   even	   if	  
disability	  is	  not	  only	  displayed	  in	  a	  positive	  outlook,	  the	  books	  can	  be	  used	  
to	  increase	  children's	  awareness	  and	  understanding	  of	  disability.	  

Children's	   books	   are	   important	  when	   it	   comes	   to	   raising	   kids	   and	   it	   is	  
paramount	  to	  use	  them	  in	  a	  variety	  of	  ways	  in	  the	  school	  system.	  The	  books	  
need	  to	  increase	  children's	  understanding	  on	  what	  it	  means	  to	  be	  disabled	  
and	  provoke	   topics	   to	  promote	   the	   idea	   that	  everyone	  can	  do	  something,	  
and	   no	   one	   can	   do	   everything.	   Ideas	   of	   projects	   that	   can	   be	   used	   during	  
reading	  children's	  books	  are	  presented	  at	  the	  end	  of	  the	  thesis.	  

1 Inngangur	  

Í	  gegnum	  sögur	   í	  bókum	  upplifa	  börn	  heiminn	  á	  margvíslegan	  hátt.	  Bækur	  
geta	  boðið	  börnum	  upp	  á	   innsýn	   í	  alls	  konar	  veruleika	  sem	  þau	  sjá	   jafnvel	  
ekki	  í	  sínu	  daglega	  lífi	  og	  fá	  kannski	  aldrei	  að	  kynnast.	  Ekki	  hefur	  mikið	  verið	  
gefið	   út	   af	   bókum	   hérlendis	   þar	   sem	   sögupersóna	   sem	   er	   fötluð	   er	   í	  
aðalhlutverki	   og	   birtingarmyndir	   fötlunar	   er	   ekki	   algengar	   í	   barnabókum	  	  
sem	   gefnar	   hafa	   verið	   út	   hér	   á	   landi.	   Fötluð	   börn	   hafa	   lengi	   vel	   verið	  
aðgreind	   í	   samfélaginu	   frá	  þeim	   sem	  ófötluð	  eru	  og	  því	  hafa	  ekki	  öll	   börn	  
haft	   tækifæri	   til	   þess	   að	   kynnast	   aðstæðum	   hvers	   annars.	   Nýlega	   hefur	  
hugmyndafræði	   menntastefnu	   um	   skóla	   án	   aðgreiningar	   (e.	   inclusive	  
education)	  verið	  fest	  í	  lög	  hér	  á	  landi.	  Hugmyndafræðin	  gengur	  út	  frá	  því	  að	  
öll	  börn	  eigi	  að	  mennta,	  án	  aðgreiningar,	  í	  grunnskólum	  landsins	  og	  að	  allir	  
nemendur	  séu	  virkir	  þátttakendur	  inni	  	  í	  bekk.	  Það	  er	  því	  mikilvægt	  börn	  séu	  
frædd	  um	  	  fötlun	  og	  að	  fötluð	  börn	  eru	  fyrst	  og	  fremst	  börn.	  	  

Margt	   þarf	   að	   skoða	   til	   þess	   að	   stefnan	   um	   skóla	   án	   aðgreiningar	   geti	  
orðið	  að	  veruleika	  og	  margt	  sem	  kennarar	  þurfa	  að	  takast	  á	  við	  þegar	  kemur	  
að	  kennslu	  í	  fjölbreyttum	  nemendahópi.	  Þó	  svo	  að	  þessi	  menntastefna	  sé	  í	  
lögum	  þá	   er	  margt	   sem	  þarf	   að	   gera	   til	   að	   koma	   henni	   á	   og	   kannski	   ekki	  
nógu	  mikið	   gert	   til	   þess	   að	   styðja	   við	   kennara	   til	   að	   hugmyndafræðin	   nái	  
fram	   að	   ganga.	   Skilningur	   barna	   á	   því	   að	   við	   erum	  ekki	   öll	   eins	   og	   höfum	  
mismundandi	  þarfir	  er	  eitt	  af	  þeim	  verkefnum	  sem	  skólanum	  ber	  að	  sinna.	  
Samkvæmt	  Aðalnámskrá	  grunnskóla	  (2011)	  er	  það	  hlutverk	  grunnskólans	  að	  
kenna	   um	   jafnrétti	   og	   er	   kennsla	   um	   jafnrétti	   einn	   af	   grunnþáttum	  
menntunar.	   Þar	   kemur	   fram	   mikilvægi	   þess	   að	   	   kenna	   börnum	   um	  
mannréttindi,	   lýðræði	   og	   jafnrétti.	   Í	   námskránni	   er	   lögð	   áhersla	   á	   að	   allir	  
einstaklingar	  hafi	  rétt	  á	  því	  að	  þroskast	  á	  eigin	  forsendum,	  að	  allir	  skuli	  taka	  
virkan	  þátt	  í	  að	  skapa	  samfélag	  jafnréttis	  og	  umburðarlyndis	  og	  að	  börnum	  
sé	  kennt	  að	  greina	  þær	  aðstæður	  sem	  leitt	  geta	  til	  mismununar.	  	  

1.1 Bakgrunnur	  og	  val	  á	  viðfangsefni	  

Höfundur	   hefur	   undanfarin	   ár	   starfað	   með	   börnum	   bæði	   í	   leik-‐	   og	  
grunnskólum	   	   en	   vinnur	   í	   dag	   við	   sérkennslu	   á	   yngsta	   stigi	   í	   grunnskóla.	  
Hugmyndin	  að	  lokaverkefninu	  kviknaði	  í	  samstarfi	  með	  ungum	  dreng	  sem	  er	  
bæði	   líkamlega	  fatlaður	  og	   langveikur.	  Höfundur	  hóf	  samstarf	  með	  honum	  
síðasta	  árið	  hans	  í	  leikskóla	  og	  fylgdi	  honum	  svo	  yfir	  í	  grunnskólann	  þar	  sem	  
hann	   er	   í	   almennum	   bekk.	   Það	   var	  margt	   sem	   vinnan	  með	   þessum	   unga	  

dreng	   opnaði	   augu	   höfundar	   fyrir,	   en	   sérstaklega	   voru	   það	   viðhorfin	  
gangvart	  honum.	  Þar	  sem	  hann	  er	  með	   	   fötlun	  og	  einnig	   langveikur	  fannst	  
starfsfólki	  skólans	  hann	  ekki	  eiga	  heima	  í	  almennum	  grunnskóla	  og	  ekki	  eiga	  
samleið	  með	  ófötluðum	  börnum.	  

Það	   var	  mjög	   áhugavert	   að	   fylgjast	  með	   því	   hvernig	   börnin	   sem	  höfðu	  
verið	  með	  honum	  á	  deild	  á	  leikskóla	  tóku	  honum	  sem	  jafningja	  og	  voru	  fljót	  
að	  svara	  fyrir	  hann	  ef	  þeim	  fannst	  á	  honum	  brotið.	  Það	  mikilvægasta	  var	  að	  
þau	  sáu	  einstaklinginn	  á	  bak	  við	  fötlunina	  og	  fannst	  hann	  geta	  allt	  það	  sama	  
og	   þau.	   Þegar	   hann	   fór	   yfir	   í	   grunnskólann	   var	   mikið	   horft	   og	   spurt	   sem	  
leiddi	  til	  þess	  að	  skipulagðar	  voru	  heimsóknir	  í	  alla	  bekki	  skólans,	  frá	  fyrsta	  
til	  sjötta	  bekkjar.	  Drengurinn	  kynnti	  sig	  og	  sagði	  frá	  því	  sem	  hann	  hafði	  verið	  
að	  gera	  og	  hvað	  hann	  gæti	  gert,	  en	  hugsunin	  á	  bak	  við	  þetta	  framtak	  var	  að	  
leggja	  áherslu	  á	  að	  hann	  væri	  einstaklingur	  með	  sömu	   langanir	  og	  þrár	  og	  
aðrir.	  Börnin	   fengu	  svo	  að	  spyrja	  um	  hvað	  eina	  sem	  þeim	   lá	  á	  hjarta.	  Eftir	  
þessar	   umræður	   breyttist	   viðhorf	   barnanna	   mikið,	   þau	   hættu	   að	   stara	   á	  
hann	   og	   spyrja	   óviðeigandi	   spurninga.	   Þau	   fóru	   að	   heilsa	   honum	   á	  
göngunum	  og	  taka	  honum	  eins	  og	  hann	  er.	  	  	  

Mikilvægt	  er	   að	  viðhorf	   til	   fatlaðra	  breytist.	   Það	  þarf	   að	   ræða	  við	  börn	  
um	  hvað	  það	  er	  að	  vera	  fatlaður	  og	  hvernig	  þau	  og	  við	  	  getum	  mætt	  hvert	  
öðru	  af	  virðingu	  og	  umhyggju	  á	  jafningjagrundvelli.	  Ekki	  hafa	  allir	  reynslu	  af	  
því	  að	  umgangast	  fatlaða	  einstaklinga	  og	  börn	  sjá	  jafnvel	  sjaldan	  eða	  aldrei	  
fötluð	   börn.	   Það	   er	   þó	   að	   breytast	   smám	   saman	  með	   hugmyndafræðinni	  
um	  skóla	  án	  aðgreiningar.	  Mikilvægt	  er	  að	  kenna	  börnum	  að	  horfa	  fyrst	  og	  
fremst	  á	  einstaklinginn,	  en	  ekki	  fötlunina	  og	  	  muna	  að	  við	  höfum	  öll	  eitthvað	  
fram	  að	  færa.	  

1.2 Markmið	  og	  rannsóknarspurningar	  

Eftir	   að	  hafa	  unnið	   í	   leik-‐	   og	   	   grunnskólum	  og	   lesið	  mikið	   fyrir	   börn	   finnst	  
höfundi	   vanta	   fleiri	   bækur	   	   sem	   sýna	   fötlun	   á	   jákvæðan	   og	   uppbyggjandi	  
hátt.	  Höfundur	  hefur	  mikið	  velt	  því	  fyrir	  sér	  hvernig	  nota	  megi	  barnabækur	  í	  
vinnu	   með	   börnum	   og	   kynnt	   fötlun	   og	   fatlaða	   einstaklinga	   í	   gegnum	  
sögupersónur.	  Hvernig	  hægt	  væri	  að	  nota	  bókmenntir	  til	  þess	  að	  ræða	  um	  
viðhorf	  og	  vinna	  gegn	  fordómum.	  Markmið	  rannsóknarinnar	  var	  í	  fyrsta	  lagi	  	  
að	  skoða	  hverjar	  birtingarmyndir	  fötlunar	  í	  barnabókum	  eru	  sem	  koma	  út	  á	  
íslensku	   og	   í	   öðru	   lagi	   hvernig	   	   nýta	   megi	   barnabækur	   í	   vinnu	   með	  
nemendum	   í	   	   grunnskólum	   til	   þess	   að	   kynna	   fyrir	   þeim	  hvað	   fötlun	  er.	   Til	  
dæmis	  væri	  hægt	  að	  nota	  bækurnar	  sem	  hluta	  af	  lífsleiknikennslu.	  Tilgangur	  
verkefnisins	  er	  að	  varpa	  ljósi	  á	  möguleika	  barnabókmennta	  sem	  tækis	  til	  	  að	  

hafa	   áhrif	   á	   viðhorf	   til	   fötlunar	   og	   fatlaðs	   fólks	   og	   vinna	   gegn	   fordómum.	  
Með	  verkefninu	  verður	  leitast	  við	  að	  svara	  rannsóknarspurningunum:	  

1. Hverjar	   eru	  birtingarmyndir	   fötlunar	   í	   barnabókum	  eftir	   erlenda	  og	  
innlenda	  höfunda	  sem	  komu	  út	  á	  íslensku	  á	  árunum	  2003-‐2014?	  

2. Hvernig	   má	   nýta	   barnabókmenntir	   sem	   tæki	   til	   að	   hafa	   áhrif	   á	  
viðhorf	  til	  fötlunar	  og	  fatlaðs	  fólks	  og	  vinna	  gegn	  fordómum?	  

1.3 Uppbygging	  ritgerðar	  

Ritgerðin	   skiptist	   í	   fimm	   meginhluta:	   Bakgrunn,	   fræðilegan	   bakgrunn,	  
framkvæmd	  rannsóknar,	  niðurstöður	  og	  verkefni.	  

Í	  fyrsta	  hlutanum	  er	  fjallað	  um	  hlutverk	  grunnskólans	  að	  kenna	  börnum	  
um	  jafnrétti.	  Fjallað	  er	  um	   lög	  um	  grunnskóla	  og	  Aðalnámskrá	  grunnskóla,	  
einnig	  er	  þar	  umfjöllun	  um	  lífsleiknikennslu.	  

Annar	   hlutinn	   fjallar	   um	   fræðilegan	   bakgrunn	   rannsóknarinnar	   sem	   er	  
fötlunarfræðin,	   þar	   sem	   bækurnar	   verða	   greindar	   út	   frá	   skilgreiningum	  
fötlunarfræðanna.	   Hugatakaskilgreiningum	   verður	   gerð	   skil	   og	   rætt	   um	  
læknisfræðilegt	   sjónarhorn	   á	   fötlun,	   félagslegan	   skilning	   á	   fötlun	   og	  
hugmyndafræði	   um	   skóla	   án	   aðgreiningar	   (e.	   inclusive	   education).	   Í	   fjórða	  
kafla,	   sem	  er	   einnig	   hluti	   af	   fræðilegum	  grunni	   rannsóknarinnar,	   er	   fjallað	  
um	  hlutverk	  barnabóka	  í	  skólastarfi	  og	  hvernig	  hægt	  er	  að	  nýta	  barnabækur	  
til	  að	  kenna	  um	  fötlun	  og	  draga	  þannig	  úr	  fordómum	  í	  garð	  fatlaðra	  barna.	  Í	  
þessum	  hluta	  er	  fjallað	  um	  íslenskar	  og	  erlendar	  rannsóknir	  sem	  gerðar	  hafa	  
verið	  á	  birtingarmyndir	  fötlunar	  í	  barnabókum.	  

Í	  þriðja	  hluta	  segir	  frá	  þeirri	  aðferð	  sem	  var	  notuð	  við	  rannsóknina,	  það	  
er	  að	  segja	  hvernig	  gagna	  var	  aflað	  og	  aðferðir	  við	  greiningu	  gagnanna.	  Þar	  
er	   líka	   að	   finna	   umræðu	   um	   takmarkanir	   rannsóknarinnar,	   siðferðileg	  
álitamál,	  úrvinnslu	  gagna	  og	  réttmæti	  rannsóknar.	  

Niðurstöðum	  úr	   inntaksgreiningu	  bókanna	  er	   gerð	   skil	   í	   fjórða	  hluta	  og	  
þær	   ræddar	   með	   tilliti	   til	   þess	   fræðilega	   bakgrunns	   sem	   lagður	   var	   til	  
grundvallar	  og	  rannsóknarspurningum	  svarað.	  

Í	   sjöunda	   kafla	   sem	   er	   fimmti	   hluti	   ritgerðarinnar	   er	   svo	   komið	   með	  
hugmyndir	   af	   verkefnum	   sem	  nýta	  mætti	   í	   lífsleiknikennslu	   í	   grunnskólum	  
þar	   sem	   unnið	   væri	   með	   barnabækur	   þar	   sem	   birtingarmyndir	   fötlunar	  
koma	  fram.	  Verkefnin	  er	  hægt	  að	  nota	  	  með	  þeim	  bókum	  sem	  lagðar	  eru	  til	  
grundvallar	  í	  þessari	  rannsókn	  og	  einnig	  með	  bókum	  almennt	  sem	  fjalla	  um	  
fötlun	  á	  einhvern	  hátt.	  

2 Hlutverk	  grunnskólans	  í	  kennslu	  um	  jafnrétti	  

Í	  þessum	  kafla,	   sem	  er	   í	  þremur	  hlutum,	   	   verður	   fjallað	  um	  hvert	  hlutverk	  
grunnskólans	  er	   í	   kennslu	  um	   jafnrétti	   sem	  getur	   leitt	   til	   þess	   að	  draga	  úr	  
fordómum	   í	   samfélaginu	   og	   stuðlað	   að	   því	   að	   auka	   skilning	   barna	   á	   hvað	  
fötlun	  er.	  Fjallað	  verður	  um	  Aðalnámskrá	  grunnskóla,	  lög	  um	  grunnskóla	  og	  
lífsleiknikennslu.	  Einnig	  verður	  rætt	  um	  hvernig	  nýta	  megi	  barnabókmenntir	  
við	  kennslu	  um	  fötlun.	  

2.1 Lög	  um	  grunnskóla	  	  

Lög	   um	   grunnskóla	   eiga	   við	   um	   grunnskóla	   á	   vegum	   sveitarfélaga	   og	  
sjálfstætt	   starfandi	   grunnskóla	   sem	   hafa	   hlotið	   viðurkenningu	   samkvæmt	  
lögunum.	   Hlutverk	   grunnskóla,	   í	   samvinnu	   við	   heimilin,	   er	   að	   stuðla	   að	  
alhliða	  þroska	  allra	  nemenda	  og	  þátttöku	  þeirra	  í	  lýðræðisþjóðfélagi	  sem	  er	  
stöðugt	  að	  breytast.	  Grunnskólanum	  ber	  meðal	  annars	  að	  kenna	  um	  skyldur	  
einstaklingsins	   við	   samfélagið.	   Einnig	  eiga	  þeir	   að	  þjálfa	   sjálfstæða	  hugsun	  
nemenda	   og	   	   hæfni	   þeirra	   til	   samstarfs	   við	   aðra	   (Lög	   um	   grunnskóla	   nr.	  
91/2008).	  	  

Í	   lögunum	   	   er	   réttur	   nemenda	   tryggður	   og	   segir	   í	   3.	   gr.	   þeirra	   að	  
nemendur	   eigi	   rétt	   á	   kennslu	   við	   hæfi	   og	   að	   kennslan	   eigi	   að	   taka	  mið	   af	  
þörfum	   þeirra.	   Að	   auki	   kemur	   fram	   í	   4.	   gr.	   reglugerðar	   585/2010,	   um	  
nemendur	  með	  sérþarfir	   í	   grunnskólum,	  að	  þeir	  eigi	   rétt	  á	  að	  komið	   sé	   til	  
móts	  við	  þarfir	  þeirra,	  bæði	  náms-‐	  og	  félagslega.	  Samkvæmt	  lögunum	  eiga	  
öll	   börn,	   við	   upphaf	   grunnskólagöngu,	   að	   eiga	   kost	   á	   því	   að	   stunda	  nám	   í	  
sínum	  grunnskóla	  þar	  sem	  námsþörfum	  þeirra	  er	  mætt.	  Koma	  skal	  til	  móts	  
við	   náms-‐	   og	   félagslegar	   þarfir	   nemenda	   í	   almennu	   skólastarfi	   með	  
manngildi,	  lýðræði	  og	  félagslegt	  réttlæti	  að	  leiðarljósi.	  

.	  	  

2.2 Aðalnámskrá	  grunnskóla	  

Aðalnámskrá	   grunnskóla	   (2011)	   kveður	   á	   um	   það	   	   fyrirkomulag	   sem	   starf	  
grunnskólans	  á	  að	  byggja	  á.	  Í	  	  2.	  kafla	  er	  skilgreining	  á	  því	  hvað	  er	  talið	  vera	  
almenn	  menntun	  en	  hún	  er	  sögð	  stuðla	  að	  aukinni	  hæfni	  einstaklingsins	  til	  
þess	  að	  takast	  á	  við	  áskoranir	  lífsins	  og	  byggjast	  á	  fjölbreyttu	  námi	  á	  flestum	  
sviðum	   samfélags	   okkar	   og	   umhverfis.	   Kennsla	   um	   jafnrétti	   er	   einn	   af	  
grunnþáttum	   menntunar.	   Þar	   er	   komið	   inn	   á	   mikilvægi	   þess	   að	   	   kenna	  
börnum	  um	  mannréttindi,	  lýðræði	  og	  jafnrétti.	  Allir	  einstaklingar	  eiga	  rétt	  á	  
því	   að	   þroskast	   á	   eigin	   forsendum,	   allir	   skulu	   taka	   virkan	   þátt	   í	   að	   skapa	  
samfélag	   jafnréttis	   og	   umburðarlyndis	   og	   kenna	   á	   börnum	   að	   greina	   þær	  
aðstæður	   sem	   leitt	   geta	   til	  mismununar.	  Með	   samstarfi	   kennara,	   foreldra,	  
sérfræðinga	  og	  annarra	  er	  koma	  að	  menntun	  nemenda,	  þá	  skal	  miða	  námið	  
við	   þarfir	   einstaklinganna,	   bæði	   náms-‐	   og	   félagslega,	   með	   menntun	   við	  
hæfi.	  

Með	   hugtakinu	   jafnrétti	   í	   námskránni	   er	   lögð	   áhersla	   á	  
félagslegan	   skilning	   á	   því	   hvað	   felst	   í	   fötlun.	   Áskoranir	   fólks	  
með	   fötlun	   eiga	   ekki	   síður	   rætur	   í	   umhverfinu	   en	   skerðingu	  
einstaklingsins.	  Leggja	  skal	  áherslu	  á	  skóla	  án	  aðgreiningar	  í	  öllu	  
skólastarfinu.	   Lagt	   er	   til	   að	   skólinn	   nýti	   sér	   nýjar	   fræðigreinar	  
eins	   og	   fötlunarfræði,	   kynjafræði	   og	   fjölmenningarfræði	   sem	  
hafa	   vakið	   athygli	   á	   mismunun	   samfélagsins	   gagnvart	  
minnihlutahópum	  (Aðalnámskrá	  grunnskóla,	  2011,	  bls.	  21).	  

Í	   Ritröð	   um	   grunnþætti	   menntunar	   er	   kafli	   sem	   fjallar	   um	   lýðræði	   og	  
jafnrétti.	  Þar	  er	  fjallað	  um	  mikilvægi	  þess	  að	  ýta	  ekki	  undir	  fordóma	  með	  því	  
að	  aðgreina	  fólk	   í	  hópa.	  Ólík	  menning	  og	   lífsreynsla	  einstaklinga	  er	  til	  þess	  
fallin	  að	  gera	  veruleikann	  áhugaverðari	  og	  það	  er	  því	  mikilvægt	  að	  ýta	  ekki	  
tilteknum	   hópum	   fólks,	   eins	   og	   einstaklingum	   með	   fötlun,	   út	   á	   jaðar	  
samfélagsins.	   Allir	   eiga	   að	   hafa	   jafna	   möguleika	   til	   þess	   að	   taka	   þátt	   í	  
samfélaginu,	  þrátt	  fyrir	  að	  við	  séum	  ólík	  og	  notum	  mismunandi	  aðferðir	  til	  
þess.	  Það	  er	  því	  mikilvægt	  að	  innan	  skólans	  fari	  fram	  fræðsla	  um	  jafnrétti	  og	  
jöfnuð.	  Fræðsla	  um	  jafnrétti	  og	  jöfnuð	  á	  að	  miða	  að	  því	  að	  gera	  nemendur	  
meðvitaða	   um	   forréttindi	   og	   mismunun	   og	   áhrif	   þess	   á	   manneskjur	   og	  
möguleika	   þeirra	   til	   að	   vera	   ráðandi	   um	   eigið	   líf.	   Það	   er	   ekki	   sjálfsagt	   að	  
njóta	  virðingar	  og	  komast	  áfram	  á	  eigin	  forsendum	  (Ólafur	  Páll	   Jónsson	  og	  
Þóra	  Þorbjörg	  Sigurðardóttir,	  2012).	  

2.3 Lífsleiknikennsla	  

Samkvæmt	  Alþjóðaheilbrigðismálastofnuninni	   (WHO)	  er	   lífsleikni	  skilgreind	  
sem	  geta	  einstaklingsins	  til	  að	  laga	  sig	  að	  mismunandi	  aðstæðum	  og	  að	  geta	  
breytt	  á	   jákvæðan	  hátt.	  Þannig	  er	   talið	  að	  einstaklingar	  geti	  átt	  betra	  með	  
að	  takast	  á	  við	  kröfur	  og	  áskoranir	  lífsins.	  Kennsla	  í	  lífsleikni	  gefur	  dýrmætt	  
tækifæri	  til	  þess	  að	  efla	  félagsþroska	  nemenda,	  sem	  er	  mikilvægt	  til	  að	  börn	  
læri	  að	  eiga	  góð	  og	  árangursrík	  samskipti	  við	  aðra.	  Hugtakið	  lífsleikni	  vísar	  til	  
ensku	   heitanna	   „lifeskills“	   eða	   „life	   skills	   education“	   (Erla	   Kristjánsdóttir,	  
Jóhann	  Ingi	  Guðmundsson	  og	  Sæmundur	  Hafsteinsson,	  2004).	  

Samfélagsgreinar	   samkvæmt	   Aðalnámskrá	   grunnskólans	   (2011)	   er	  
samheiti	  yfir	  nokkrar	  námsgreinar	  og	  er	  lífsleikni	  ein	  af	  þeim.	  Það	  má	  segja	  
að	   markmið	   lífsleiknikennslu	   sé,	   í	   stuttu	   máli,	   það	   að	   börnum	   og	  
ungmennum	  sé	  kennt	  hvað	   felst	   í	  því	  að	   lifa	   í	   samfélagi	   við	  aðra.	  Kenna	  á	  
börnum	  meðal	  annars	  að	  átta	  sig	  á	  sjálfum	  sér	  og	  öðrum.	  Lífsleikni	  byggir	  á	  
hugmyndum	   sem	   sóttar	   eru	   til	   margra	   fræðigreina	   og	   má	   þar	   nefna	  
siðfræði,	  menntunarfræði	  og	  félagsfræði.	  Í	  lífsleiknikennslu	  er	  meðal	  annars	  
verið	   að	   kenna	   börnum	   að	   takast	   á	   við	   eigin	   tilfinningar,	   setja	   	   sig	   í	   spor	  
annarra	  og	  eiga	  jákvæð	  samskipti.	  Börnin	  eiga	  að	  læra	  um	  	  gildi	  þess	  að	  eiga	  
jákvæð	  og	  fordómalaus	  samskipti	  við	  aðra	  (Kristján	  Kristjánsson,	  2001).	  Þar	  
sem	   samfélagsleg	   þróun,	   örar	   breytingar	   og	   miklar	   kröfur	   eru	   gerðar	   á	  
flestum	  sviðum	  þjóðlífsins	  er	  margt	  sem	  bendir	  til	  þess	  að	   lífsleikni	  muni	  á	  
komandi	   árum	   og	   áratugum	   fá	   aukið	   vægi	   í	  menntun	   og	   skólastarfi.	   Börn	  
þurfa	   tilsögn	   og	   leiðbeiningar	   til	   að	   læra	   á	   lífið	   og	   skólinn	   getur	   veitt	  
tækifæri	   til	   þess	   að	   undirbúa	   börnin	   undir	   þátttöku	   í	   lýðræðisþjóðfélagi	  
(Erla	   Kristjánsdóttir,	   Jóhann	   Ingi	   Gunnarsson	   og	   Sæmundur	   Hafsteinsson,	  
2004).	  

Hlutverk	   lífsleiknikennslu	   er	   meðal	   annars	   að	   efla	   alhliða	   þroska	  
nemandans,	  þannig	  að	  hann	  efli	  félagsþroska	  sinn,	  siðvitund,	  borgaravitund	  
og	  ekki	   síst	   virðingu	   fyrir	   sjálfum	  sér	  og	  öðrum.	  Samkvæmt	  Barnasáttmála	  
Sameinuðu	  þjóðanna	  (1992)	   (e.	  The	  Convention	  on	  the	  Rights	  of	   the	  Child)	  
er	   sannur	   mælikvarði	   á	   það	   hver	   staða	   þjóðar	   er	   hversu	   vel	   hún	   býr	   að	  
börnum	  sínum	  hvað	  varðar	  heilsu	  og	  öryggi,	  ásamt	  því	  að	  þau	  séu	  metin	  að	  
verðleikum	  og	  talin	  fullgild	  í	  samfélaginu.	  

Lífsleikni	   er	   ekki	   fag	   sem	  kennir	   börnum	  „réttar“	   skoðanir	   á	   ákveðnum	  
málefnum	  og	  er	  ekki	  aðferð	  til	  að	  móta	  skoðanir	  barna.	  Mikilvægur	  þáttur	  
lífsleikninnar	  er	  að	  geta	  myndað	  heilbrigðar	  og	  ákveðnar	  skoðanir,	  án	  öfga	  
og	  fordóma.	  Einstaklingurinn	  á	  að	  læra	  að	  lifa	  og	  starfa	  með	  öðrum	  og	  axla	  
ábyrgð	   gagnvart	   samfélaginu	   og	   umhverfinu.	   Lífsleikni	   er	   því	   í	   eðli	   sínu	  
mannrækt	   sem	   kennir	   okkur	   um	  menningu	   okkar,	   eflir	   réttlætiskennd	   og	  	  



	  

22	  

virðingu	   fyrir	   manngildum	   hvers	   og	   eins	   (Erla	   Kristjánsdóttir,	   Jóhann	   Ingi	  
Gunnarsson	  og	  Sæmundur	  Hafsteinsson,	  2004).	  	  

Lífsleiknikennsla	  getur	  farið	  fram	  á	  margan	  hátt	  og	  hægt	  er	  að	  fara	  ýmsar	  
leiðir	   við	   að	   kenna	   börnum	   um	   jafnrétti	   og	   fordómalaus	   samskipti,	   ein	   af	  
þeim	  leiðum	  er	  að	  nýta	  barnabókmenntir	  þar	  sem	  birtingarmyndir	  fötlunar	  
kemur	  fram.	  

2.4 Lífsleiknikennsla	  og	  barnabækur	  

Barnabækur	   eru	   ekki	   bara	   tæki	   til	   að	   bæta	   og	   auka	   lestrarfærni,	   þær	   er	  
hægt	  að	  nýta	  til	  að	  gera	  börn	  læs	  á	  hvernig	  samfélagið	  og	  menningin	  er.	  Það	  
er	   því	   mikilvægt	   að	   opna	   leið	   barnabókanna	   inn	   í	   skólakerfið	   (Brynhildur	  
Þórarinsdóttir,	   2006).	   Kennarar	   geta	   nýtt	   barnabækur	   í	   kennslu	   sem	   sýna	  
birtingarmyndir	   fötlunar	   og	   þannig	   kennt	   börnum	  um	   virðingu	   og	   skilning	  
gangvart	   öðrum	   (Storey,	   2007).	   Barnabækur	   sem	   sýna	   birtingarmyndir	  
fötlunar	   geta	   þannig	   komið	   að	   góðum	   notum	   þegar	   kenna	   á	   börnum	   um	  
það	  hvað	  það	  er	  að	  vera	  með	  einhvers	  konar	   fötlun	  og	  þannig	  vinna	  gegn	  
fordómum.	  Slíkar	  barnabækur	  geta	  verið	  	  mikilvægar	  til	  að	  efla	  skilning	  allra	  
í	   hópnum	  á	   stöðu	   fatlaðra	  barna,	   að	  þrátt	   fyrir	   allt	   þá	   séu	   	   börn	   	   fyrst	   og	  
fremst	  börn	  og	  ólík	  börn	  geta	  átt	  samleið	  (Prater	  og	  Dyches,	  2008).	  	  

Ef	  tengja	  á	  barnabækur	  við	  lífsleiknikennslu	  eru	  möguleikarnir	  óteljandi.	  
Barnabækur	  eru	  til	  um	  allt	  mögulegt	  og	  hægt	  að	  nýta	  þær	  til	  að	  efla	  skilning	  
og	  þroska	  nemendanna	  á	  stöðu	  minnihlutahópa	  í	  samfélaginu.	  Þegar	  unnið	  
er	  með	  mál	   sem	   tengjast	  einstaklingum	  er	  oft	   gott	   að	  geta	  notað	  bækur	   í	  
stað	  raunverulegra	  atburða.	  Þannig	  er	  hægt	  að	  taka	  dæmi	  úr	  bókunum	  og	  
ræða	  málin	   þannig	   að	   skilningur	   náist	   á	   viðfangsefninu	  og	   tilvalið	   að	  nota	  
slíkar	  kennsluaðferðir	  þegar	  verið	  er	  að	  ræða	  um	  fötlun	  	  (Kolbrún	  Guðríður	  
Haraldsdóttir,	  2007).	  	  

	  

2.5 Samantekt	  

Samkvæmt	  Aðalnámskrá	  grunnskóla	  og	  lögum	  um	  grunnskóla	  er	  það	  meðal	  
annars	   hlutverk	   grunnskóla	   að	   kenna	   börnum	   um	   jafnrétti	   og	   virðingu.	  
Skólinn	   á	   að	   vera	   staður	   þar	   sem	   allir	   eiga	   að	   geta	   notið	   sín	   og	   átt	  
fordómalaus	   samskipti.	   Lífsleiknikennsla	   leitast	   við	   að	   kenna	   börnum	  
umburðarlyndi,	  gagnkvæma	  virðingu	  og	  að	  setja	  sig	  í	  spor	  annarra.	  Margar	  
leiðir	   er	   hægt	   að	   fara	   við	   að	   kenna	  börnum	  um	   fötlun	  og	   ein	   leiðin	   er	   að	  
nota	   barnabókmenntir	   sem	   tæki	   til	   að	   kenna	   um	   margbreytileikann	   í	  
samfélaginu.	  	   	  

3 Fræðilegur	  bakgrunnur	  og	  hugtakaskilgreiningar	  

Í	   	   þessum	   kafla	   sem	   er	   í	   sex	   hlutum	   verður	   fjallað	   um	   fræðilegan	   grunn	  
varðandi	  fötlunarfræði	  sem	  og	  hugmyndafræðina	  um	  skóla	  án	  aðgreiningar.	  
Stefnan	   kallar	   á	   að	   skólar	   taki	   mið	   af	   því	   að	   fötluð	   börn	   eiga	   rétt	   á	  
viðurkenningu.	   Til	   að	   geta	   fengist	   við	   það	   verkefni	   er	   fræðigreinin	  
fötlunarfræði	  mikilvæg,	  til	  að	  skilja	  stöðu	  fatlaðra	  í	  samfélaginu	  og	  þar	  með	  
nemenda	   í	   skólum.	   Byrjað	   verður	   á	   því	   að	   fjalla	   um	   hugtökin	   fötlun,	  
stimplun	  og	  fordómar.	  

3.1 Fötlun	  

Fatlað	   fólk	  hefur	  alltaf	   verið	   til	   og	  mun	  alltaf	   verða	   til	   þó	  misjafnt	   sé	  hver	  
ástæða	  fötlunarinnar	  er.	  Sumir	  fæðast	  með	  einhvers	  konar	  fötlun	  á	  meðan	  
aðrir	   fatlast	   seinna	   á	   lífsleiðinni,	   en	   það	   fer	   þó	   eftir	   því	   út	   frá	   hvaða	  
sjónarhorni	   fötlun	   er	   skilgreind.	   Hugtakið	   fötlun	   hefur	   margbreytilega	  
merkingu	   eftir	   samfélögum	   og	   tímaskeiðum.	   Til	   eru	   samfélög	   þar	   sem	  
hugtakið	   fötlun	   fyrirfinnst	   ekki	   (Hanna	   Björg	   Sigurjónsdóttir,	   Ármann	  
Jakobsson	  og	  Kristín	  Björnsdóttir,	  2013).	  Fötlunarfræðin	  gerir	  greinarmun	  á	  
því	   hvað	   felst	   í	   fötlun	   og	   skerðingu	   einstaklingsins.	  
Alþjóðaheilbrigðismálastofnunin	   breytti	   skilgreiningu	   á	   fötlun	   árið	   1976.	   Í	  
stað	  þess	  að	  skilgreina	  fötlun	  út	  frá	  læknisfræðilegum	  forsendum	  var	  gerður	  
greinamunur	   á	   skerðingu,	   fötlun	   og	   hömlun,	   hvort	   sem	   hún	   er	   líkamlegs,	  
andlegs	  eða	  skynræns	  eðlis.	  Skerðingin	  ein	  er	  líffræðilegs	  eðlis	  en	  fötlun	  og	  
hömlun	  félagslegs	  eðlis	  (Dóra	  S.	  Bjarnason,	  2010).	  	  

	  	  Fötlun	   	   (e.disability)	   er	   skilgreind	   á	   margan	   hátt,	   læknisfræðilegan	   og	  
fötlunarfræðilegan.	  Þegar	  fjallað	  er	  um	  réttarstöðu	  fatlaðra	  er	  nauðsynlegt	  
að	  athuga	   vel	  hvað	   felst	   í	   því	   að	   vera	   fatlaður.	   Skilgreining	  á	  hugtakinu	  er	  
mikilvæg	  því	  á	  henni	  byggja	  þau	  réttindi	  sem	  fatlaðir	  njóta.	  Hugtakið	  er	  þó	  í	  
stöðugri	  þróun	  og	  erfitt	  að	  segja	  til	  um	  það	  hvort	  nokkurn	  tíma	  muni	  liggja	  
fyrir	   einhver	   endanleg	   skilgreining	   á	   hugtakinu.	   Á	   Íslandi	   hefur	   lengi	   verið	  
stuðst	   við	   læknisfræðilega	   skilgreiningu	   á	   fötlun	   sem	   kennd	   er	   við	  
endurhæfingu.	  Þar	  er	   litið	  svo	  á	  að	  mikilvægt	  sé	  að	   lækna	  þann	  fatlaða	  og	  
veita	   honum	   viðeigandi	   þjálfun	   til	   að	   viðkomandi	   geti	   tekið	   þátt	   í	  
samfélaginu.	  Einungis	  er	  horft	  út	  frá	  því	  hvað	  viðkomandi	  getur	  ekki	  gert,	  en	  
það	   gleymist	   að	   horfa	   á	   hvað	   viðkomandi	   getur	   gert	   og	   styðja	   hann	   í	   því	  
(Rannveig	  Traustadóttir,	  2003;	  Shakespear,	  2006).	  	  

Skilgreiningin	   á	   fötluðum	   einstaklingi,	   samkvæmt	   lögum	   um	   málefni	  
fatlaðs	  fólks	  nr.	  59/1992	  	  er,	  sá	  sem	  þarf	  á	  sérstakri	  þjónustu	  eða	  stuðningi	  
að	  halda.	  Fötlunin	  veldur	  ákveðinni	  skerðingu	  hjá	  einstaklingnum,	  þannig	  að	  

viðkomandi	   á	   erfiðara	   með	   framkvæma	   hluti	   án	   aðstoðar.	   Einnig	   getur	  
fötlun	   stafað	   af	   langvarandi	   veikindum	   sem	   og	   slysum.	   Fólk	   getur	   verið	  
fatlað	   á	   margan	   hátt,	   líkamlegan	   eða	   andlegan.	   Fötlun	   getur	   verið	  
tímabundið	  ástand	  eða	  viðvarandi	  ástand.	  Þegar	  orðinu	  fötlun	  er	  flett	  upp	  í	  
íslenskri	   orðabók	   kemur	   fram	   að	   orðið	   þýði	   það	   að	   vera	   fatlaður.	   Engin	  
frekari	   útskýring	   er	   gefin	   á	   orðinu	   og	   gert	   ráð	   fyrir	   að	   allir	   viti	   svarið.	   Ef	  
orðinu	   fatlaður	   er	   flett	   upp	   í	   sömu	   orðabók	   kemur	   fram	   að	   það	   þýði	   að	  
viðkomandi	   beri	   sýnileg	   merki	   sjúkdóms	   eða	   meiðsla	   (Íslensk	   orðabók,	  
2007).	  Samkvæmt	  Samningi	   	  Sameinuðu	  þjóðanna	  um	  réttindi	  fatlaðs	  fólks	  
(Innanríkisráðuneytið,	   2013)	   kemur	   fram	   viðurkenning	   á	   því	   að	   fötlun	   sé	  
breytingum	  háð	  og	  að	  rekja	  megi	  fötlun	  til	  samspils	  milli	   fatlaðra	  og	  þeirra	  
tálma	   sem	   umhverfið	   setur	   þeim.	   Þættir	   í	   umhverfinu	   geta	   valdið	   því	   að	  
einstaklingur	   með	   fötlun	   getur	   ekki	   tekið	   virkan	   þátt	   í	   samfélaginu	   á	  
jafnréttisgrundvelli	  á	  við	  ófatlaða	  einstaklinga.	  Í	  formála	  samningsins	  kemur	  
einnig	   fram	  að	   	  mikilvægt	   sé	   fyrir	   fatlað	   fólk	   að	   fá	   að	   vera	   þátttakendur	   í	  
samfélaginu	  því	  það	  eykur	  tilfinningu	  þeirra	  fyrir	  því	  að	  vera	  partur	  af	  heild.	  
Í	  8.	  gr.	   samningsins	  er	  skrifað	  um	  vitundarvakningu	   í	  þjóðfélaginu	  þar	  sem	  
ríki	   eru	  hvött	   til	   þess	   að	  auka	   vitund	   fólks	  um	  það	  hvað	   fötlun	  er	  og	  hver	  
réttindi	   fatlaðra	   séu.	   Þetta	   er	   gert	   til	   að	   reyna	   að	   eyða	   fordómum	   í	  
samfélaginu.	  

Greiningar-‐	  og	  ráðgjafastöð	  ríkisins	  er	  sú	  stofnun	  sem	  greinir	  fatlanir	  og	  
skerðingar	  hjá	  börnum	  og	  unglingum	  hér	  á	  Íslandi.	  Í	  2.	  gr.	   laga	  nr.	  83/2003	  
um	   Greiningar-‐	   og	   ráðgjafastöð	   ríkisins,	   er	   fötlun	   skilgreind	   á	   eftirfarandi	  
hátt:	  

„Með	  fötlun	  er	  átt	  við	  ástand	  sem	  skapast	  þegar	  einstaklingur	  
þarf	   fjölþætta	   þjónustu	   og	   aðstoð	   til	   langframa	   vegna	  
alvarlegrar	   þroskaröskunar	   eða	   annarrar	   röskunar	   á	   færni.”	   Í	  
sömu	  grein	   laganna	  segir:	  „Með	  alvarlegri	  þroskaröskun	  er	  átt	  
við	   meðfætt	   eða	   áunnið	   ástand	   sem	   veldur	   því	   að	   þroski	   og	  
færni	  víkur	  frá	  því	  sem	  eðlilegt	  er	  talið	  og	  hindrar	  einstakling	  í	  
að	   aðlagast	   venjulegum	   kröfum	   þjóðfélagsins	   án	   markvissrar	  
aðstoðar	  á	  uppvaxtarárum.”	  

Hér	  hafa	  komið	  fram	  ólíkar	  skilgreiningar	  á	  því	  hvað	  fötlun	  er	  og	  í	  því	  
liggur	  sjálfsagt	  sá	  ólíki	  skilningur	  sem	  býr	  í	  samfélaginu	  á	  því	  hvað	  það	  
er	  að	  vera	  með	  fötlun	  og	  hvernig	  á	  að	  skilgreina	  hana.	  Fötlunarfræðin	  
sem	   þetta	   verkefni	   byggir	   á	   gerir	   ráð	   fyrir	   að	   fötlunin	   búi	   í	  
samfélaginu,	  en	  ekki	  einstaklingnum	  sjálfum	  og	  legg	  ég	  því	  áherslu	  á	  
að	  horfa	  á	  fötlunina	  út	  frá	  þeirri	  skilgreiningu.	  

3.2 Stimplun	  

Fatlað	   fólk	   hefur	   verið	   einn	   af	   þeim	   hópum	   í	   samfélaginu	   sem	   hefur	   í	  
gegnum	  tíðina	  þurft	  að	  lifa	  við	  mikla	  stimplun.	  Samfélagið	  er	  þannig	  hannað	  
af	  ófötluðum	  að	  það	  	  gerir	  ekki	  alltaf	  ráð	  fyrir	  fötluðum	  (Nussbaum,	  2004).	  	  

Goffman	   (1963)	   notar	   orðið	   ,,stigma‘‘	   eða	   stimplun	   um	   einstakling	   á	  
þann	   hátt	   	   að	   einstaklingur	   er	  merktur	   á	   neikvæðan	   hátt	   vegna	   eiginleika	  
sem	   gera	   hann	   frábrugðinn	   öðrum.	  Viðkomandi	   er	   talinn	  minna	   virði	   fyrir	  
samfélagið.	  Þegar	  einkenni	  okkar	  eru	  álitin	  neikvæð	  getum	  við	  lent	  í	  því	  að	  
vera	  stimpluð.	  Frønes	  notar	  orðið	  ,,labelling´´	  sem	  er	  það	  sem	  við	  myndum	  
kalla	  merkimiða	  (Frønes,1995,	  bls.	  21).	  Goffman	  og	  Frønes	  benda	  báðir	  á	  að	  
merking	  eða	  stimplun	  feli	  í	  sér	  flokkun	  sem	  leiðir	  til	  þess	  að	  einstaklingurinn	  
telst	   frávik.	   Flokkunin	   leiðir	   svo	   til	   þess	   að	   einstaklingurinn,	   sem	   er	  
flokkaður,	   fær	   skýr	   skilaboð	   frá	   umhverfinu	   um	   það	   hvernig	   umhverfið	  
upplifir	  viðkomandi.	  	  

Með	  því	  að	  aðskilja	  ákveðna	  hópa	   í	  samfélaginu	  frá	  öðrum,	  með	  því	  að	  
koma	  fram	  við	  fólk	  þannig	  að	  það	  upplifi	  sig	  öðruvísi,	  getur	  verið	  undanfari	  
stimplunar.	  Öll	  stimplun	  er	  hættuleg	  því	  hún	  getur	  leitt	  til	  einangrunar	  þess	  
sem	   fyrir	   henni	   verður.	   Sá	   sem	   fyrir	   stimplun	   verður	   getur	   upplifað	   að	  
viðbrögð	   annarra	   gagnvart	   sér	   verða	   neikvæð,	   horft	   er	   á	   viðkomandi	   sem	  
slæman	  og	  ákveðin	  staðalmynd	  af	  frávikunum	  er	  sett	  upp.	  Samfélagið	  fer	  að	  
hafa	   ákveðnar	   væntingar	   til	   hins	   stimplaða	   (Goffman,	   1963).	   Öll	   mannleg	  
einkenni	  geta	  verið	  stimpluð,	  nánast	  allir	  geta	  fundið	  fyrir	  því	  einhvern	  tíma	  
á	   lífsleiðinni,	   ýmist	   tímabundið	   eða	   varanlega.	   Þegar	   einkenni	   okkar	   eru	  
álitin	  neikvæð	  erum	  við	   stimpluð,	   viðhorfin	   í	   samfélaginu	  og	  menningunni	  
endurspegla	  þetta	  vel.	  Stimplunin	  getur	  síðan	  leitt	  af	  sér	  fordóma	  gagnvart	  
þeim	  sem	  fyrir	  henni	  verður.	  	  

3.3 Fordómar	  

Fordómar	   eru	   skilgreindir	   sem	  meðal	   annars	   óvild	   í	   garð	   einstaklinga	   eða	  
hópa	  sem	  verða	  til	  vegna	  þekkingarleysis,	  rangrar	  hugsunar	  og	  jafnvel	  vegna	  
ómeðvitaðs	   viðhorfs.	   Fordómar	   koma	   oft	   vegna	   þess	   að	   við	   segjum	   og	  
gerum	   eitthvað	   sem	   við	   hugsum	   ekki	   nógu	   nákvæmlega	   út	   í,	   við	   komum	  
fram	  með	  skilgreiningar	  á	   fólki	  og	  hegðun	  þess	  eða	  útliti	   sem	  við	  þekkjum	  
kannski	   ekki	   nógu	   vel	   til.	   Fordómar	   koma	   oft	   fram	   vegna	   þess	   að	   við	  
skoðum	  aðeins	  eina	  hlið	  málsins,	  við	  gefum	  okkur	  eitthvað	  fyrirfram	  án	  þess	  
að	  vera	  með	  gagnrýna	  hugsun	  og	  höfum	  jafnvel	  ekki	  nógu	  mikla	  þekkingu	  á	  
því	   sem	   fordómarnir	   beinast	   að.	   Fordómar	   geta	   komið	   fram	   gagnvart	  
einstaklingum	   eða	   hópum	   fólks	   og	   þá	   sérstaklega	   minnihlutahópum	   í	  
samfélaginu	  (Green	  og	  Seher,	  2003).	  

Fordómur	   er	   sá	   dómur	   sem	  er	   felldur	   án	   þess	   að	   viðkomandi	  
hafi	   kynnt	   sér	   skipulega	   og	   af	   sanngirni	   rök	   málsins	   og	  
réttmæti.	   Sá	   sem	   fellir	   fordóm	   hefur	   því	   ekki	   góðar	   ástæður	  
fyrir	  þeirri	   skoðun	   sem	   í	  dóminum	   felst.	   Þá	   skiptir	   engu	  hvort	  
fordómurinn	   reynist	   sannur	   eða	   ekki	   (Kristján	   Kristjánsson,	  
1999,	  bls.	  43).	  	  

Það	  er	  mikilvægt	  að	   velta	  því	  oft	   fyrir	   sér	  hvort	   við	  höfum	   fordóma	  og	  
hvað	   það	   er	   sem	   við	   sjálf	   getum	   gert	   til	   að	   breyta	   þeirri	   hugsun.	   Eflaust	  
náum	   við	   því	   seint	   að	   losa	   okkur	   alveg	   við	   fordóma.	   Með	   því	   að	   breyta	  
hugsun	   okkar	   í	   átt	   að	   viðurkenningu	   á	  margbreytileika	   sem	   hefur	   það	   að	  
markmiði	  að	  hugsa	  um	  einstaklinga	  og	  hópa	  á	  annan	  hátt	  þannig	  að	  þótt	  að	  
fólk	   sé	   ólíkt	   þá	   þýðir	   það	   ekki	   endilega	   að	   einhver	   sé	   betri	   eða	   verri	   en	  
annar.	  Öll	  höfum	  við	  eitthvað	  fram	  að	  færa	  (Hehir,	  2002).	  	  

Storey	  (2007)	  fjallar	  um	  baráttu	  gegn	  fordómum	  í	  skólum	  og	  heldur	  því	  
fram	  að	  fötlunarfordómar	  (e.ableism)	  séu	  algengir	  í	  samfélaginu	  og	  ekki	  síst	  
í	  skólum,	  en	  oft	  sé	  eins	  og	  það	  gleymist	  að	  skoða	  hvað	  það	  er	  sem	  veldur.	  
Hvað	  er	  það	  sem	  gerir	  það	  að	  nemendur	  með	  fötlun	  eiga	  erfitt	  með	  að	  fá	  að	  
taka	  þátt	   í	   skólastarfinu	  og	   eru	  oft	   aðgreindir	   frá	   þeim	   sem	  eru	  ófatlaðir?	  
Fötlunarfordómar	  	  byggja	  oft	  á	  því	  að	  það	  er	  álitið	  síðra	  að	  vera	  fatlaður	  en	  
ófatlaður.	   Þeir	   eiga	   sér	   svipaða	   birtingarmyndir	   og	   aðrir	   fordóma,	   en	  
einhverra	   hluta	   vegna	   er	   ekki	   eins	  mikið	   fjallað	   um	  þá	   eða	   ekki	   eins	  mikil	  
áhersla	   lögð	   á	   það	   að	   reyna	   að	   uppræta	   þá	   eins	   og	   aðra	   fordóma.	  
Fötlunarfordómar	  eins	  og	  aðrir	  fordómar	  verða	  til	  vegna	  vanþekkingar	  á	  því	  
hvað	   fötlun	   er.	   Storey	   heldur	   því	   fram	   að	   þetta	   tengist	   læknisfræðilegum	  
skilningi	   sem	  hefur	  verið	   ríkjandi	  síðustu	  áratugi	  og	  byggist	  á	  því	  að	   fötlun	  
þurfi	  að	  laga	  og	  meðhöndla.	  	  

Einstaklingar	  þurfa	  mismunandi	  aðstoð	  til	  þess	  að	  taka	  þátt	  í	  samfélaginu	  
og	   það	   er	  mikilvægt	   að	   horft	   sé	   til	   þess	   að	   samfélagið	   hefur	   tekið	  mið	   af	  
þörfum	   ófatlaðra	   og	   ekki	   gert	   ráð	   fyrir	   þörfum	   þeirra	   sem	   eru	   fatlaðir.	  
Þannig	  hefur	  þátttaka	   fatlaðra	  barna	   í	   almennum	  skólum	  verið	   takmörkuð	  
þangað	  til	  nýverið	  og	  	  valdið	  því	  að	  aðgreining	  hefur	  myndast	  á	  milli	  fatlaðra	  
og	  ófatlaðra	  sem	  leiðir	  svo	  til	  þess	  að	  þar	  sem	  börn	  ekki	  þekkja	  til	  fötlunar	  
eiga	   þau	   til	   að	   fordæma	   (Hehir,	   2002).	   Ekkert	   barn	   fæðist	  með	   fordóma.	  
Það	   er	   samfélagið	   og	   menningin	   sem	   eiga	   þátt	   í	   að	   skapa	   fordóma,	   lítill	  
skilningur	   og	   þekking	   á	   stöðu	   fatlaðra	   og	   ranghugmyndir	   leiða	   af	   sér	  
fordóma	  og	  „það	  læra	  börn	  sem	  fyrir	  þeim	  er	  haft“	  (Storey,	  2007).	  

Að	  þekkja	  er	  eitt	  besta	  vopnið	  sem	  við	  höfum	  gagnvart	  fordómum.	  Þegar	  
við	  kynnumst	  einstaklingum	  af	  eigin	  raun	  þá	  minnka	  líkur	  á	  fordómum.	  Það	  

þýðir	  ekki	  að	  okkur	  þurfi	  að	  líka	  við	  alla	  einstaklinga,	  en	  kennsla	  í	  því	  að	  vera	  
ekki	  að	   fordæma	  hóp	  einstaklinga	  er	  mikilvæg	  (Erla	  Kristjánsdóttir,	   Jóhann	  
Ingi	  Gunnarsson	  og	  Sæmundur	  Hafsteinsson,	  2004).	  

3.4 Skóli	  án	  aðgreiningar	  

Skólar	   á	   Íslandi	   eiga	   að	   vinna	   í	   samræmi	   við	   skólastefnuna	   „skóli	   án	  
aðgreiningar“	  og	  er	   stefnan	   samkvæmt	   lögum	  um	  grunnskóla	  nr.	   91/2008	  
opinber	   menntastefna	   á	   Íslandi	   og	   	   kemur	   skýrt	   fram	   í	   námsskrám,	  
reglugerðum,	   lögum,	   sáttmálum	   og	   samningum.	   Á	   heimasíðu	  
rannsóknarstofu	  um	  skóla	  án	  aðgreiningar	  (2008)	  segir:	  

Skóli	   án	   aðgreiningar	   er	   bæði	   menntastefna,	   byggð	   á	  
hugmyndum	   um	   manngildi,	   lýðræði	   og	   félagslegt	   réttlæti	   og	  
aðferð	   við	   að	   skipuleggja	   skóla,	   skólakerfi	   og	   kennslu	   allra	  
nemenda	  skólans.	  

Skilningurinn	  á	  hugtakinu	  skóli	  án	  aðgreiningar	  er	  misjafn	  og	  ólíkur	  eftir	  
löndum	  og	  einnig	   innan	  landa	  (Dóra	  S.	  Bjarnason	  og	  Gretar	  L.	  Marinósson,	  
2007;	   Hermína	   Gunnþórsdóttir,	   2010)	   og	   jafnvel	   milli	   einstakra	   skóla	   eða	  
bekkja	  sem	  getur	  valdið	  misskilningi	  og	  leitt	  til	  þess	  að	  stefnan	  verður	  óljós	  í	  
framkvæmd	   (Clough	   og	   Corbett,	   2000).	   Sá	   skilningur	   sem	   lagður	   er	   í	  
hugtakið	   í	  þessu	  verkefni	  byggir	  á	  Aðalnámskrá	  grunnskóla,	   (2011)	  því	  þar	  
er	  lagður	  grunnurinn	  að	  starfi	  íslenskra	  grunnskóla.	  

Undanfarin	   	   ár	   hafa	   menntayfirvöld	   á	   Íslandi	   unnið	   að	   því	   að	   koma	  
skólamálum	  í	  átt	  að	  skóla	  án	  aðgreiningar	  og	  er	  sú	  skólastefna	  nú	  lögbundin	  
skólastefna	  á	   Íslandi.	  Þar	  er	  gengið	  út	   frá	  því	   að	  allir	  hafi	   jöfn	  eða	   jafngild	  
tækifæri	   til	   náms	   og	   að	   námið	   sé	   á	   forsendum	   hvers	   og	   eins	   (Lög	   um	  
grunnskóla,	  91/2008).	  Hlutverk	  grunnskólans	  er	  að	  búa	  nemendur	  undir	   líf	  
og	   starf	   í	   lýðræðisþjóðfélagi	   þar	   sem	   markmið	   náms	   og	   kennslu,	   svo	   og	  
starfshættir	   grunnskóla,	   eiga	   að	   vera	   þannig	   að	   komið	   sé	   í	   veg	   fyrir	  
mismunun.	   Í	   skóla	   án	   aðgreiningar	   á	   að	   ríkja	   viðhorf	   sem	   einkennist	   af	  
virðingu	   fyrir	   rétti	   hvers	   nemanda	   til	   náms	   í	   heimaskóla.	   Þar	   á	   að	   mæta	  
náms-‐	  og	  félagsþörfum	  hvers	  og	  eins	  og	  á	  menntunin	  að	  vera	  samfellt	  ferli	  
þar	   sem	  markmiðið	   er	   að	   bjóða	  upp	   á	   góða	  menntun	   fyrir	   alla	   nemendur	  
(Aðalnámskrá	  grunnskóla,	  2011).	  Markmið	  skólagöngu	  allra	  nemenda,	  burt	  
séð	  frá	   líkamlegri	  eða	  andlegri	   færni,	  er	  að	  gera	  öllum	  nemendum	  fært	  að	  
taka	   virkan	   þátt	   í	   samfélaginu,	   þannig	   að	   fólkið	   í	   kringum	  þá	   láti	   sig	   nógu	  
miklu	  máli	   skipta	  hvað	  um	  þá	   verður	  og	   leggi	   sig	   fram	  um	  að	  mæta	  þeim	  
sem	  fullgildum	  meðlimum	  samfélagsins	  (Ferguson	  o.fl.,	  2012).	  

Í	   Salamanca	   yfirlýsingunni	   frá	   1994,	   sem	   flest	   aðildarríki	   innan	  
Sameinuðu	  þjóðanna	  skrifuðu	  undir,	  kemur	  fram	  um	  hvað	  skólaganga	  barna	  
á	  að	  snúast.	   Í	  yfirlýsingunni	  kemur	   fram	  að	  skólar	  eigi	  að	   finna	   leiðir	   til	  að	  
kenna	  öllum	  börnum	  á	  sem	  árangursríkastan	  hátt.	  Almennir	  skólar	  eiga	  að	  
vera	   virkasta	   aflið	   í	   að	   sigrast	   á	   hugarfari	   mismununar	   og	   móta	   þannig	  
þjóðfélag	  án	  aðgreiningar.	  Slee	  (2011)	  telur	  að	  við	  	  þurfum	  að	  horfa	  til	  þess	  
að	   öll	   börn	   hafa	   getu	   og	   hæfileika	   til	   þess	   að	   ná	   árangri,	   hvert	   á	   sínum	  
forsendum,	  og	  það	  er	  mikilvægt	  að	  í	  skólanum	  ríki	  virðing	  og	  jafnrétti.	  	  

Hugtakið	   „skóli	   án	   aðgreiningar“	   er	  margrætt	   hugtak	   sem	   á	   sér	   djúpar	  
rætur	  í	  hugmyndum	  um	  jöfnuð,	  félagslegt	  réttlæti	  og	  lýðræðislega	  þátttöku	  
(Ólafur	  Páll	   Jónsson,	  2011).	  Menntun	  án	  aðgreiningar	  er	   samfellt	   ferli	   sem	  
hefur	  það	  að	  markmiði	  að	  bjóða	  upp	  á	  góða	  menntun	  fyrir	  alla.	  Það	  felur	   í	  
sér	   að	   borin	   sé	   virðing	   fyrir	   fjölbreytileika	   og	   mismunandi	   þörfum,	  
hæfileikum	   og	   einkennum	   nemenda	   og	   leggja	   skal	   áherslu	   á	   að	   útrýma	  
öllum	  gerðum	  mismununar	  og	  aðgreiningar	  í	  skólum	  (Ferguson	  o.fl.,	  2012).	  
Námskráin	  á	  að	  vera	  merkingarbær	  fyrir	  alla	  nemendur	  og	  námsumhverfið	  
þarf	   að	   einkennast	   af	   margbreytileika.	   Allir	   nemendur	   eiga	   að	   njóta	  
virðingar	  og	  ná	  besta	  mögulega	  árangri.	  Skólastarf	  án	  aðgreiningar	  miðar	  að	  
því	   að	   allt	   skólastarfið	   sé	   heildstætt	   og	   samþætt	   og	   stuðningur	   sé	   veittur	  
eftir	  þörfum	  hvers	  og	  eins	  (Kluth,	  2013;	  Shevin,	  2007).	  

Skóli	   án	   aðgreiningar	   er	   ekki	   hugtak	   eða	   hugmyndafræði	   sem	   snýr	   að	  
hefðbundinni	   sérkennslu	   eða	   að	   einstaklingum	   sem	   eru	   í	   veikri	   stöðu	  
námslega	   eða	   félagslega	   (Ferguson	  o.fl.,	   2012).	  Hafa	   verður	   í	   huga	   að	   þar	  
sem	  unnið	  er	  í	  samræmi	  við	  menntastefnu	  um	  skóla	  án	  aðgreiningar	  er	  ekki	  
nóg	   að	   tala	   um	   að	   þar	   sé	   unnið	   eftir	   hugmyndafræðinni.	   Ef	   skólinn	  
viðheldur	  áfram	  aðgreiningu	  með	  því	  að	  vera	  með	  sérdeildir	  fyrir	  börn	  með	  
fötlun	  þá	  er	  enn	  unnið	  eftir	  óbreyttu	  kerfi	   sem	  byggir	  á	  aðgreiningu	   (Slee,	  
2011).	  „Í	  vel	  heppnuðum	  skóla	  margbreytileikans	  hafa	  kennarar	  trú	  á	  því	  að	  
allir	  nemendur	  geti	   lært	  og	  að	   í	  sameiningu	  sé	  starfsfólk	  skólanna	  fært	  um	  
að	  kenna	  öllum	  nemendum“	  (Ferguson	  o.fl.,	  2012.	  bls.	  3).	  

Kenningarlegur	  grunnur	  skóla	  án	  aðgreiningar	  er	  byggður	  á	  félagslegum	  
sjónarhornum	   á	   fötlun	   þar	   sem	   margbreytilegur	   nemendahópur	   er	   ekki	  
álitinn	   	   vandi,	   heldur	   kostur.	   Aðalnámskrá	   grunnskóla	   (2011)	   byggir	   á	  
þessum	   viðhorfum	   því	   þar	   segir	   meðal	   annars	   að	   námið	   skuli	   vera	   á	  
forsendum	  hvers	  og	  eins,	  sem	  þýðir	  að	  skólinn	  á	  að	  mæta	  nemandanum	  þar	  
sem	  hann	  er	  staddur,	  en	  ekki	  reyna	  að	  laga	  hann	  að	  skólastarfinu.	  Lengi	  vel	  
hefur	  verið	   litið	  svo	  á	  að	  vandi	  einstaklinga	  við	  að	  taka	  þátt	   í	   skólastarfinu	  
liggi	  hjá	  	  þeim	  sjálfum	  og	  því	  þurfi	  að	  aðlaga	  þá	  að	  skólanum.	  Þeir	  sem	  beita	  
félagslegum	   sjónarhornum	  við	   að	   skoða	   samfélög	   leggja	   áherslu	   á	   að	  þær	  

hindranir	  sem	  verða	  á	  vegi	  einstaklinga	  verði	  til	  í	  umhverfinu.	  Því	  á	  skóli	  án	  
aðgreiningar	  að	  mæta	  hverjum	  nemanda	  eins	  og	  hann	  er,	  þar	  sem	  hann	  er	  
staddur	   og	   á	   hans	   forsendum	   (Aðalnámskrá	   grunnskóla,	   2011;	   Dóra	   S.	  
Bjarnason,	  2001;	  Rannveig	  Traustadóttir,	  2003).	  Ætli	  skólar	  sér	  að	  kenna	  svo	  
fjölbreyttum	   hópi	   með	   góðum	   árangri	   þurfa	   þeir	   að	   þróa	   með	   sér	  
sveigjanlegt	  og	  skapandi	  námssamfélag	  sem	  tekur	  mið	  af	  og	  felur	   í	  sér	  alla	  
flóru	  mannlegs	  fjölbreytileika	  (Ferguson	  o.fl.,	  2012).	  

Í	   Samningi	   Sameinuðu	   þjóðanna	   um	   réttindi	   fatlaðs	   fólks	  
(Innanríkisráðuneytið,	   2013)	   er	   í	   9.	   gr.	   fjallað	   um	   hugtakið	   aðgengi	   og	  
notkun	  hugtaksins	  útvíkkað	  þar	   sem	  áður	  var	  áhersla	  á	  hið	  manngerða	  og	  
náttúrulega	  umhverfi.	  Í	  dag	  er	  litið	  á	  aðgengi	  í	  mun	  víðara	  samhengi	  og	  það	  
fært	  yfir	  á	  nám	  og	  kennslu	  á	  öllum	  skólastigum.	  Áherslan	  er	  á	  sveigjanlega	  
námskrá	  og	   fjölbreytta	   kennsluhætti.	   Viðfangsefnin	   eiga	   að	   vera	   sniðin	   að	  
styrkleikum	  og	  námsþörfum	  hvers	  og	  eins	  nemanda.	  	  

Í	  hugmyndafræði	   skóla	  án	  aðgreiningar	  má	   í	   stórum	  dráttum	  segja	  að	   í	  
henni	   felist	  umhyggja	   fyrir	  margbreytileikanum	  og	  þannig	  er	   stöðugt	  verið	  
að	   vinna	   gegn	   útilokun	   (Börkur	   Hansen	   og	   Hanna	   Björk	   Ragnarsdóttir,	  
2010).	  	  

3.5 Læknisfræðilegt	  sjónarhorn	  á	  fötlun	  

Um	  aldamótin	  1900	  urðu	  miklar	  framfarir	  í	  læknavísindum	  sem	  urðu	  til	  þess	  
að	   staða	   fatlaðs	   fólks	   innan	   samfélagsins	   breyttist.	   Læknisfræðilegur	  
skilningur	   á	   fötlun	   var	   ríkjandi	   mestan	   hluta	   20.	   aldar	   og	   má	   rekja	  
hefðbundnar	   hugmyndir	   um	   fötlun	   til	   læknavísindanna	   (Hanna	   Björg	  
Ólafsdóttir	   og	   Rannveig	   Traustadóttir,	   2001).	   Greining	   og	   læknisfræðileg	  
þekking	   varð	   lausnin	   á	   öllum	   vanda	   fatlaðra	   einstaklinga.	   Læknisfræðilega	  
sjónarhornið	   lítur	   á	   fötlun	   sem	  andstæðu	  þess	   sem	   telst	   heilbrigt.	   Læknar	  
leita	   leiða	  til	  að	   lækna	  skerðingu	  fatlaðs	   fólks	  og	  endurhæfa	  einstaklinginn	  
og	   mikið	   er	   lagt	   upp	   úr	   umönnun	   líkt	   og	   um	   sjúkling	   sé	   að	   ræða	  
(Cockerham,	   2011;	   Stefán	   Ólafsson,	   2005).	   Einstaklingur	   með	   fötlun	   er	  
oftast	  talinn	  háður	  öðrum	  og	  mikilvægt	  að	  hann	  fari	  í	  ýmsar	  greiningar	  eins	  
og	   sálfræðimat	  og	   læknisskoðanir	   svo	  hægt	   sé	   að	   lækna	   viðkomandi,	   laga	  
hann.	  Ekki	  er	  litið	  til	  áhrifa	  umhverfisins	  heldur	  beinist	  allt	  að	  því	  að	  breyta	  
einstaklingnum	   þannig	   að	   hann	   falli	   betur	   að	   umhverfinu	   (Rannveig	  
Traustadóttir,	   2003).	   Þegar	   manneskja	   hefur	   hlotið	   læknisfræðilega	  
greiningu	  er	   litið	  svo	  á	  að	  hún	  þarfnist	  aðstoðar	  sérfræðinga	  og	  hefur	  það	  
verið	  algengt	  að	  fatlað	  fólk	  sé	  aðgreint	  og	  sett	  á	  stofnanir	  sem	  eiga	  að	  þjóna	  
þeim.	   Þar	   með	   er	   einstaklingurinn	   fjarlægður	   úr	   samfélaginu	   og	   getur	  
upplifað	  	  mikla	  stimplun	  og	  finnur	  sig	  ekki	  velkominn	  í	  samfélaginu	  (French	  

og	  Swain,	  2008;	  Rannveig	  Traustadóttir,	  2006).	  Sjónarhorn	  læknisfræðinnar	  
á	   fötlun	   hefur	   endurspeglast	   í	   því	   hvernig	   almennt	   er	   litið	   á	   fötlun	   sem	  
harmleik	  og	  þjáningu.	   Fatlað	   fólk	   stríðir	   við	   fötlun	   sína	  og	  er	   álitið	  byrði	   á	  
fjölskyldu	  og	  samfélagi.	  Þannig	  er	  fötlun	  ekki	  skilin	  sem	  hluti	  af	  mannlegum	  
margbreytileika	   heldur	   álitin	   frávik	   frá	   því	   eðlilega	   	   (Hanna	   Björg	  
Sigurjónsdóttir,	  Ármann	  jakobsson	  og	  Kristín	  Björnsdóttir,	  2013).	  

Læknisfræðilega	   sjónarhornið	   lifir	   enn	   í	   dag	   góðu	   lífi	   og	   hefur	   náð	   að	  
skjóta	   rótum	   í	   hinum	   vestræna	   heimi.	   Ástæðan	   er	   meðal	   annars	   sú	   að	  
aðgangur	   að	   velferðarkerfi	   og	   þjónustu	   fyrir	   fatlað	   fólk	   ræðst	   oft	   af	  
læknisfræðilegri	  greiningu	  (Hanna	  Björg	  Sigurjónsdóttir,	  Ármann	  Jakobsson	  
og	   Kristín	   Björnsdóttir,	   2013).	   Þegar	   læknavísindin	   gátu	   orðið	   greint	   og	  
flokkað	   fatlanir	   og	   sjúkdóma	   varð	   það	   til	   þess	   að	   vald	   sérfræðinga	   varð	  
mikið.	  Þessar	  hugmyndir	  hafa	  litað	  mjög	  allt	  starf	  fagfólks	  með	  fötluðu	  fólki	  
og	   einnig	   litað	   sjálfsskilning	   fatlaðs	   fólks	   í	   gegnum	   tíðina	   (Rannveig	  
Traustadóttir,	  2006).	  

Þegar	   læknisfræðilegt	   sjónarhorn	   á	   fötlun	   er	   gagnrýnt	   snýst	   umræðan	  
ekki	  um	  að	   læknavísindin	  séu	  óþörf,	  því	  þau	  eru	  nauðsynleg	   fyrir	  alla.	  Það	  
sem	  er	  	  gagnrýnt	  er	  að	  læknar	  leggja	  áherslu	  á	  að	  lækna	  skerðinguna	  sem	  er	  
kannski	  ekki	  alltaf	  það	  sem	  einstaklingurinn	  vill,	  eða	  jafnvel	  er	  ekki	  hægt	  að	  
lækna	  hana.	  Það	  gleymist	  að	  hugsa	  um	  hvernig	  best	  sé	  að	  koma	  	  til	  móts	  við	  
þarfir	   fólks	   og	   aðstoða	   það	   við	   að	   aðlaga	   sig	   samfélaginu	   og	   styðja	   það	   í	  
sjálfstæði	  sínu.	  Einnig	  að	  mikilvægt	  sé	  að	  fatlað	  fólk	  sé	  samþykkt	  eins	  og	  það	  
er	   (Guðrún	   V.	   Stefánsdóttir,	   2009;	   Shakespear,	   2006).	   „Endurhæfing	   og	  
læknismeðferð	  er	   fötluðu	   fólki	  mikilvæg,	   en	  hafa	   verður	   í	   huga	   að	  ekki	   er	  
hægt	   að	   „lækna“	   allan	   vanda	   fatlaðs	   fólks“	   (Hanna	   Björg	   Sigurjónsdóttir,	  
Ármann	   Jakobsson	   og	   Kristín	   Björnsdóttir,	   2013,	   bls.	   8).	   Þá	   hafa	  
læknavísindin	   einnig	   verið	   gagnrýnd	   fyrir	   það	   hvernig	   heilbrigðisstarfsfólk	  
kemur	  fram	  við	  fatlað	  fólk,	  það	  verði	  að	  hlusta	  meira	  á	  þarfir	  fatlaðs	  fólks	  og	  
reyna	   að	   hafa	   samskiptin	   á	   meiri	   jafningjagrundvelli,	   ekki	   að	   alltaf	   sé	  
ákveðið	  einhliða	  af	   sérfræðingum	  hvað	  sé	  best	   fyrir	   fatlaða	  einstaklinginn.	  
Mikilvægt	   sé	  að	  horfa	   fyrst	  og	   fremst	  á	  einstaklinginn	  og	  hvað	  hann	  getur	  
gert,	  en	  ekki	  hvað	  hann	  getur	  ekki	  gert	  (French	  og	  Swain,	  2008).	  

„Hluti	   af	   vandanum	   eru	   einmitt	   flokkunarkerfi	   þar	   sem	   fötlun	   og	  
skerðing	  eru	  skilgreind	  meðvitað	  og	  ómeðvitað	  sem	  stöðug	  og	  óbreytanleg	  
fyrirbæri	  og	  þannig	  eru	  dregin	  mörk	  á	  milli	  fatlaðs	  og	  ófatlaðs	  fólks“	  (Hanna	  
Björg	   Sigurjónsdóttir,	  Ármann	   Jakobsson	  og	  Kristín	  Björnsdóttir,	   2013,	   bls.	  
8-‐9).	  



	  

31	  

3.6 Félagsleg	  sjónahorn	  á	  fötlun	  

Félagsleg	  sjónarhorn	  á	  fötlun	  má	  rekja	  til	  gagnrýni	  á	   læknisfræðilega	  sýn	  á	  
fötlun	  sem	  rædd	  var	  hér	  að	  framan.	  Félagsleg	  sjónarhorn	  greinast	  í	  nokkur	  
afmörkuð	   sjónarhorn	   sem	   ganga	   ekki	   öll	   eins	   langt	   í	   túlkun	   sinni	   á	   fötlun	  
Það	   fer	   eftir	   því	   hvar	   og	  hvernig	   þau	  hafa	   þróast.	  Öll	   félagsleg	   sjónarhorn	  
eiga	  þó	   sameiginlegar	  ákveðnar	  grundvallarhugmyndir	  þar	   sem	  þau	  greina	  
sig	   frá	   læknisfræðilegu	   sjónarhorni.	   Félagsleg	   sjónarhorn	   urðu	   til	   sem	  
andsvar	  við	  þeim	  læknisfræðilegu	  og	  eru	  því	  í	  eðli	  sínu	  andstæð	  sýn	  á	  hvað	  
orsakar	  fötlun.	  Upphaf	  félagslegra	  sjónarhorna	  má	  rekja	  til	  þess	  að	  fatlaðir	  
einstaklingar	  mótmæltu	  	  læknisfræðilega	  skilningnum	  á	  fötlun	  og	  héldu	  því	  
fram	   að	   þjóðfélagið	   geri	   fólk	   fatlað	   og	   því	   þurfi	   að	   breyta	   því,	   annars	   er	  
komið	   í	   veg	   fyrir	   fulla	   þátttöku	   þeirra	   í	   þjóðfélaginu	   (Barnes,	   	  Mercer	   	   og	  
Shakespeare,	  1999).	  

Lykilatriði	  í	  hinum	  nýja	  skilningi	  er	  að	  aðgreina	  hinn	  líffræðilega	  
þátt	  skerðinguna	  og	  hinn	  félagslega	  þátt	  fötlunina.	  Ekki	  er	  litið	  
svo	   á	   að	   fötlunin	   sé	   skerðingin	   eða	   að	   fötlunin	   orsakist	   af	  
skerðingunni.	   Þess	   í	   stað	   er	   fötlun	   endurskilgreind	   sem	  
niðurstaða	   af	   félagslegu	   fyrirkomulagi	   sem	   útskúfar	   og	  
undirokar	  fólk	  sem	  býr	  við	  skerðingar	  af	  ýmsum	  toga	  (Rannveig	  
Traustadóttir,	  2003,	  bls.	  23).	  

Félagsleg	  sjónarhorn	  krefjast	  breytinga	  á	  hugsunarhætti	  okkar	  gagnvart	  
fötluðu	   fólki.	   Þau	   byggjast	   á	   gagnrýni	   á	   læknisfræðilega	   og	   þar	   með	  
einstaklingsbundna	  sýn	  á	  fötlun	  sem	  rædd	  hefur	  verið	  hér	  fyrr	  og	  er	  ríkjandi	  
meðal	   almennings	   og	   þess	   þjónustukerfis	   sem	   snýr	   að	   fötluðu	   fólki	  
(Rannveig	  Traustadóttir,	  2003).	  Sá	  vandi	  sem	  skerðingin	  skapar	  liggur	  ekki	  í	  
einstaklingnum	   heldur	   í	   samspili	   einstaklingsins	   og	   þess	   umhverfis	   sem	  
tekur	   einungis	   mið	   af	   ófötluðu	   fólki	   (Dóra	   S.	   Bjarnason,	   2001).	   Félagsleg	  
sjónarhorn	  einkennast	  meðal	  annars	  af	  því	  að:	  

	  

• Þau	  voru	  þróuð	  af	  fötluðu	  fólki.	  
• Þau	  kenna	  ekki	  fötluðu	  fólki	  um	  fötlunina.	  
• Þau	   benda	   á	   breytingar	   sem	   þurfa	   að	   verða	   til	   að	  minnka	   fordóma	  

gagnvart	  fötluðu	  fólki.	  
• Þau	  hjálpa	  fötluðu	  fólki	  að	  tala	  saman	  um	  mannréttindi	  og	  jafnan	  rétt	  

allra	  til	  að	  taka	  þátt	  í	  samfélaginu	  (French	  og	  Swain,	  2008,	  bls.	  29-‐30).	  

Ávinningurinn	  sem	  félagsleg	  sjónarhorn	  eru	  talin	  hafa	  fyrir	  fatlað	  fólk	  er	  
meðal	  annars	  sá	  að	  athyglinni	  er	  beint	  frá	  fötluninni	  sem	  viðkomandi	  hefur	  
og	   að	   því	   hvernig	   umhverfið	   dæmir	   einstaklinginn	   og	   aðgreinir	   hann	   frá	  
ófötluðum.	   Félagsleg	   sjónarhorn	   leggja	   áherslu	   á	   að	   samfélagið	   þurfi	   að	  
taka	  breytingum,	  þannig	  að	  meira	  sé	  horft	  til	  þess	  hvað	  það	  er	  í	  umhverfinu	  
sem	  hamli	  einstaklingum	  og	  vinna	  síðan	  út	  frá	  því	  til	  að	  bæta	  stöðuna.	  Horft	  
er	   til	   þess	   að	   hægt	   verði	   að	   útrýma	   þeirri	   aðgreiningu,	   stimplun	   og	  
fordómum	  sem	  hafa	  verið	  ríkjandi	  í	  garð	  fatlaðra	  einstaklinga	  (Shakespeare,	  
2006).	  

Félagsleg	   sjónarhorn	   á	   fötlun	   eru	   ekki	   kenning,	   hugmynd	   eða	   hugtak,	  
heldur	  hagnýtt	  tæki	  til	  að	  skoða	  hvernig	  breytingar	  í	  samfélaginu	  geta	  bætt	  
stöðu	  fatlaðra	  og	  þannig	  dregið	  úr	  aðgreiningu	  ófatlaðra	  og	  fatlaðra.	  	  

3.7 Samantekt	  

Skóli	   án	   aðgreiningar	   gerir	   ráð	   fyrir	   fullri	   þátttöku	   allra	   í	   skólanum.	   Þó	  
verður	   að	   skoða	   stöðu	   barnsins,	   þar	   sem	   barn	   með	   fötlun	   getur	   þurft	  
einhvers	  konar	  stuðning	  og	  aðlögun.	  Félagsleg	  sjónarhorn	  byggjast	  á	  þeirri	  
sýn	  að	  hindranir	  í	  umhverfinu	  eigi	  stóran	  þátt	  í	  að	  skapa	  fötlunina,	  til	  dæmis	  
tröppurnar	   fyrir	   þann	   sem	   er	   í	   hjólastól	   eða	   fordómar	   gagnvart	   hinum	  
fatlaða.	   Lausnirnar	   beinast	   að	   samfélagslegum	   breytingum.	   Hugtökunum	  
fötlun,	   stimplun	   og	   fordómar	   hafa	   verið	   gerð	   skil	   hér	   að	   framan	   en	   öll	  
tengjast	  þau	  á	  einhvern	  hátt	  þar	   sem	   fötlun	  hefur	  gjarnan	  verið	   talin	  vera	  
eitthvað	   sem	   býr	   innra	   með	   einstaklingnum	   sem	   þarf	   að	   lækna	   og	   laga.	  
Þannig	   hafa	   síðan	   fordómar	  myndast	   í	   garð	   fatlaðra	   sem	  mikilvægt	   er	   að	  
uppræta	  með	  því	  að	  kenna	  um	  hvað	  það	  þýðir	  að	  vera	  með	  fötlun.	  

4 Barnabókmenntir	  í	  skólastarfi	  

Eins	  og	  fram	  kom	  hér	  að	  framan	  er	  það	  eitt	  af	  hlutverkum	  grunnskólans	  að	  
kenna	  um	  jafnrétti	  og	  virðingu.	  Skólinn	  á	  að	  vera	  staður	  þar	  sem	  börnum	  er	  
kennt	   að	   eiga	   fordómalaus	   samskipti.	  Margar	   leiðir	   er	   hægt	   að	   fara	   til	   að	  
kenna	   börnum	   slík	   samskipti	   og	   ein	   leið	   er	   að	   nýta	   barnabókmenntir.	   Í	  
þessum	  kafla	  verður	  fjallað	  um	  bæði	  innlendar	  og	  erlendar	  rannsóknir	  sem	  
fjalla	   um	  hvert	   	   hlutverk	   barnabóka	   getur	   verið	   í	   skólastarfi,	   í	   kennslu	   um	  
margbreytileikann	  í	  samfélaginu	  og	  hvernig	  hægt	  er	  að	  nota	  þær	  til	  að	  draga	  
úr	  fordómum	  í	  garð	  fatlaðra	  barna.	  

4.1 Notkun	  barnabókmennta	  í	  skólastarfi	  	  

Eins	   og	   Hunt	   (1994)	   bendir	   á	   þá	   gegna	   barnabókmenntir	   mikilvægu	  
hlutverki	   í	   skólastarfi	   þar	   sem	   þær	   geta	   komið	   bæði	   beinum	   og	   óbeinum	  
skilaboðum	  á	  framfæri	  til	  barna.	  	  

Sögur	   hafa	   fylgt	   mannkyninu	   og	   	   verið	   notaðar	   í	   gegnum	   aldirnar	   á	  
margan	   hátt	   eins	   og	   til	   skemmtunar,	   til	   þess	   að	   koma	   á	   framfæri	  
upplýsingum	  og	   kenna	   um	   gildi	   og	  menningu	   samfélagsins,	   svo	   dæmi	   séu	  
tekin.	   Sögur	   hafa	   meðal	   annars	   haft	   því	   hlutverki	   að	   gegna	   að	   kenna	  
börnum	   að	   skilja	   eigið	   sjálf	   og	   þann	   heim	   sem	   þau	   búa	   í	   og	   um	   félagsleg	  
samskipti.	   Skólinn	   er	  mikilvægur	   vettvangur	   til	   að	   kenna	   börnum	   um	   það	  
hversu	   margbreytilegt	   samfélagið	   er	   þar	   sem	   innan	   skólans	   koma	   saman	  
mörg	  börn	  með	  ólíkan	  bakgrunn	  og	  ólíka	   félagslega	  stöðu.	  Þar	  er	  hægt	  að	  
kenna	  þeim	  að	  þrátt	  fyrir	  að	  þau	  séu	  ekki	  öll	  eins,	  þá	  geti	  þau	  átt	  samleið	  og	  
unnið	  saman	  (Barton	  og	  Baguley,	  2014).	  	  

Með	  notkun	  barnabókmennta	   í	   skólastarfi	   getum	   við	   opnað	  möguleika	  
fyrir	  nemendur	  til	  að	  kynnast	  annarri	  menningu	  og	  kennt	  þeim	  að	  sýna	  öðru	  
fólki	  samkennd	  og	  stuðning.	  Barnabókmenntir	  geta	  verið	  eins	  og	  gluggi	  sem	  
opnast	   og	   í	   gegnum	   gluggann	   geta	   börnin	   upplifað	   aðstæður	   sem	   eru	  
öðruvísi	  en	  þeirra	  eigin.	  Einnig	  er	  mikilvægt	  að	  bækurnar	  virki	  eins	  og	  spegill	  
og	  þar	  getur	  einstaklingurinn	  upplifað	  eigin	  menningu	  sem	  og	  annarra,	  lært	  
um	   viðeigandi	   hegðun	   og	   jákvætt	   viðhorf.	   Barnabækur	   hafa	   einnig	  
menningarlegt	  	  gildi	  og	  geta	  sýnt	  börnum	  margvíslegar	  fyrirmyndir.	  Þar	  sem	  
persónur	   bóka	   takast	   á	   við	   fjölbreytt	   viðfangsefni	   eru	   barnabækur	   vel	   til	  
þess	   fallnar	   að	   auka	   þekkingu	   barna	   á	   umheiminum	   og	   opna	   þeim	  
fjölbreytilega	   sýn	   á	   veröldina	   (Anna	  Þorbjörg	   Ingólfsdóttir,2006;	  Hadaway,	  
2007).	  

Silja	   Aðalsteinsdóttir	   bókmenntafræðingur	   sem	   hefur	   með	   skrifum	  
sínum	   um	   barnabókmenntir	   haft	   mikil	   áhrif	   á	   umræðu	   um	   gildi	  
barnabókmennta	  segir:	  

Þær	  bestu	  efla	  ímyndunarafl	  barna	  víkka	  reynsluheim	  þeirra	  og	  
sýna	   þeim	   að	   ekkert	   er	   einfalt.	   Sumar	   toga	   þau	   jafnvel	   upp	  
þrep	   siðferðisþroska	   með	   því	   að	   gefa	   þeim	   hlutdeild	   í	  
hugsunum	  og	  örlögum	  söguhetja,	   leyfa	  þeim	  að	  velta	   fyrir	  sér	  
álitaefnum	   og	   dæma	   um	   rétt	   og	   rangt	   (Silja	   Aðalsteinsdóttir,	  
1999,	  bls.	  35).	  

Börn	  eiga	  oft	  erfitt	  með	  að	  skilja	  tilfinningar	  sínar	  og	  það	  að	  lesa	  um	  barn	  
í	  sömu	  eða	  svipuðum	  sporum	  getur	  hjálpað	  þeim	  að	  takast	  á	  við	  aðstæður	  
sínar,	   og	   jafnframt	   kennt	   öðrum	   börnum	   hvernig	   það	   er	   að	   vera	   í	   þeirra	  
sporum.	  Góð	  bók	  getur	  hjálpað	  lesandanum	  að	  skilja	  hver	  hann	  er	  og	  hvar	  
hann	  tilheyrir	  í	  þessum	  heimi.	  Bækur	  geta	  opnað	  dyrnar	  inn	  í	  huga	  og	  hjörtu	  
einstaklingsins	  og	  þær	  geta	  einnig	  hjálpað	  til	  við	  að	  auka	  skilning	  á	  því	  sem	  
við	  þekkjum	  ekki	   (Brynhildur	  Þórarinsdóttir,	  2006;	  Hadaway,	  2007).	  Barton	  
og	   Baguley	   (2014)	   telja	   að	   með	   bókum	   sé	   hægt	   að	   kenna	   börnum	   hver	  
staða	   þeirra	   í	   samfélaginu	   er	   og	   að	   þannig	   geti	   börn	   lært	   um	   sína	   eigin	  
sjálfsmynd	   ásamt	   annarra	   og	   með	   því	   sé	   hægt	   að	   nýta	   bækurnar	   til	   að	  
kenna	   börnum	   um	   það	   hversu	   ólík	   þau	   eru	   en	   að	   þau	   geti	   samt	   vel	   átt	  
samleið.	  Þannig	  er	  hægt	  að	  nota	  bókmenntir	   til	   að	   kenna	  börnum	   jákvæð	  
félagsleg	  samskipti.	  

Í	  rannsókn	  þeirra	  	  Kurtts	  og	  Gavigan	  (2008)	  sem	  	  fjallaði	  um	  hvernig	  hægt	  
væri	   að	   kenna	  börnum	  að	   skilja	   fötlun	   í	   gegnum	  barnabókmenntir.	   Þar	   er	  
fjallað	  um	  mikilvægi	  þess	  að	  þegar	  kennarar	  eru	  að	  undirbúa	  kennslustofu	  
án	  aðgreiningar	  þurfa	  þeir	  stöðugt	  að	  finna	  leiðir	  til	  að	  auka	  skilning	  barna	  á	  
því	   hvað	   fötlun	   er.	   Með	   barnabókmenntum	   er	   þannig	   hægt	   að	   nota	  
áhrifaríkar	  leiðir	  til	  að	  kenna	  börnunum	  um	  það	  hvað	  hver	  einstaklingur	  er	  
sérstakur.	  	  

Í	   kennslubók	   um	   hvernig	   kenna	   má	   börnum	   um	   fötlun	   í	   gegnum	  
bókmenntir	  fjalla	  Prater	  og	  Dyches	  (2008)	  um	  það	  hvernig	  	  bækur	  geti	  verið	  
eins	  og	  gluggi	  þar	  sem	  börn	  geta	  horft	   fram	  hjá	  sinni	  eigin	  reynslu	  og	   lifað	  
óbeint	   í	  gegnum	  aðra.	  Þegar	  bækur	  virka	  sem	  gluggi	  og	  spegill,	  bjóða	  þær	  
börnunum	   að	   teygja	   sig	   út	   fyrir	   þeirra	   reynsluheim,	   en	   endurspegla	  
jafnframt	  það	  sem	  er	  líkt	  með	  þeim	  og	  persónum	  bókarinnar.	  	  

Prater	   og	   Dyches	   (2008,	   bls.	   13)	   fjalla	   	   um	   fjóra	   mikilvæga	   þætti	   sem	  
hægt	  er	  að	  nota	  til	  að	  kenna	  börnum	  um	  fötlun:	  

• Vitund	  

Að	  börn	   læri	   	   í	  gegnum	  barnabækur	  að	  til	  eru	  fatlaðir	  einstaklingar	   í	  
samfélaginu	  sem	  hafa	  sömu	  langanir	  og	  þrár	  og	  önnur	  börn.	  

• Þekking	  

Að	  börn	  læri	  gegnum	  barnabækur	  að	  fatlaðir	  er	  ekki	  einsleitur	  hópur,	  
frekar	  en	  ófatlaðir.	  	  

• Skilningur	  	  

Að	  börn	   læri	  gegnum	  barnabækur	  að	  skilja	  betur	  eigið	  sjálf	   	  og	  aðra	  
og	   þannig	   læri	   þau	   félagsleg	   samskipti.	   Ef	   börn	   læra	   eingöngu	   að	  
fatlaðir	   sé	  einsleitur	  hópur	   sem	  sker	   sig	   frá	  öðrum	  einstaklingum	  er	  
hætta	  á	  fordómum	  sem	  ekki	  er	  æskilegt	  að	  kenna	  börnum.	  	  

• Samþykki	  

Að	  börnin	  læri	  að	  samþykkja	  sjálfa	  sig	  og	  aðra.	  Að	  börn	  læri	  að	  fólk	  er	  
misjafnt,	   en	   getur	   samt	   vel	   átt	   samleið	   og	   þannig	   er	   hægt	   að	   vinna	  
gegn	  fordómum.	  	  

	  	  Kennarar	  verða	  að	  skoða	  vel	  það	  efni	  sem	  þeir	  ætla	  að	  nota	  til	  að	  kenna	  
börnum	  um	  fötlun.	  Hægt	  er	  að	  nota	  allar	  bækur	  sem	  sýna	  birtingarmyndir	  
fötlunarinnar,	  en	  hafa	  verður	  í	  huga	  að	  umræður	  um	  efnið	  fari	  fram.	  Þannig	  
er	  hægt	  að	  nýta	  bækur	  sem	  sýna	  birtingarmyndir	  fötlunar	  á	  neikvæðan	  hátt	  
sem	  dæmi	  um	  hvernig	   fötlun	  er	  ekki	   skilgreind	  og	  hvernig	  ekki	  á	  að	  koma	  
fram	   við	   fatlaða	   einstaklinga.	   Persónurnar	   í	   bókunum	   eru	   að	   takast	   á	   við	  
ýmislegt	  í	  lífinu	  og	  geta	  verið	  fyrirmyndir	  barnanna	  (Hadaway,	  2007;	  Prater,	  
Dyches	  og	  Johnstun,	  2006).	  

Við	   lestur	   barnabóka	   sem	   fjalla	   um	   fatlaðar	   sögupersónur	   geta	   börn	  
öðlast	  betri	  skilning	  á	  stöðu	  fatlaðra	  í	  samfélaginu	  og	  hversu	  margbreytilegt	  
samfélagið	  er.	  Það	  er	  mikilvægt	  að	  horfa	   til	  þess	  að	  samfélagið	  er	   stöðugt	  
að	  breytast	  og	  fötluð	  börn	  eru	  farin	  að	  ganga	  í	  almennan	  grunnskóla	  meira	  
en	  áður	  var	  og	  því	  þarf	  að	  finna	  leiðir	  til	  að	  kenna	  börnum	  um	  hvað	  það	  er	  
að	  vera	  með	  fötlun	  og	  þannig	  auka	  skilning	  allra	  barna	  á	  því	  að	  þrátt	  fyrir	  að	  
þau	  séu	  ólík	  geta	  þau	  öll	  átt	  samleið.	  Með	  notkun	  barnabókmennta	  þar	  sem	  
fjallað	   er	   um	   fötlun	   er	   hægt	   að	   kenna	   börnum	   að	   bera	   virðingu	   fyrir	  
margbreytileikanum	  og	  draga	  þannig	  úr	  fordómum.	  

4.2 Erlendar	  rannsóknir	  á	  birtingarmyndum	  fötlunar	  í	  
barnabókum	  

Barnabækur	   hafa	   töluvert	   verið	   rannsakaðar	   erlendis	   með	   áherslu	   á	   það	  
hverjar	   séu	   birtingarmyndir	   fötlunar	   í	   bókunum	   og	   hvernig	   nýta	   megi	  
barnabækur	  til	  að	  vinna	  gegn	  fordómum	  í	  garða	  fatlaðra.	  	  

	  Hunt	   (1991)	   fjallar	   um	   hvers	   vegna	   það	   sé	   mikilvægt	   að	   rannsaka	  
barnabókmenntir	   	  og	  heldur	  hann	  því	   fram	  að	  það	  sé	  meðal	  annars	  vegna	  
þess	  að	  það	  sé	  skemmtilegt,	  en	  einnig	  mikilvægt	  þar	  sem	  barnabækur	  hafi	  
bæði	   	   félagsleg-‐	   og	   menntunarleg	   áhrif.	   Með	   því	   að	   skoða	   barnabækur	  
getum	   við	   séð	   breytingar	   á	   félagslegri	   stöðu	   barna	   og	   hvernig	  
þjóðfélagsbreytingar	  hafa	  orðið	  í	  gegnum	  tíðina.	  	  

Rannsókn	  þeirra	  Arezzo	  og	  Thomas	   (2010)	  var	  megindleg	   rannsókn	  þar	  
sem	   fjórtán	   börn	   í	   fimmta	   bekk	   voru	   valin	   til	   að	   lesa	   tvær	   bækur	   sem	  
fjölluðu	  um	  fötlun.	  Rannsóknarspurningin	  var:	  Ef	  börn	  lesa	  bækur	  sem	  fjalla	  
um	   fötlun	   mun	   þá	   viðhorf	   ófatlaðra	   barna	   til	   fatlaðra	   barna	   breytast?	  
Börnin	  fengu	  ekki	   leiðsögn	  eða	  stuðning	  við	   lesturinn	  þar	  sem	  verið	  var	  að	  
skoða	   hvaða	   viðhorf	   börnin	   höfðu	   um	   fötluð	   börn,	   fyrir	   lestur	   og	   eftir	   að	  
hafa	   lesið	  bækurnar.	  Niðurstöður	  sýndu	  að	  eftir	   lestur	  bókanna	  sáu	  börnin	  
fötlun	   sem	   neikvæða,	   en	   þó	   skipti	   máli	   hvernig	   fjallað	   var	   um	   fötlunina.	  
Önnur	  bókin	  sem	  þau	  lásu	  sýndi	  fatlaða	  barnið	  á	  jákvæðan	  hátt	  og	  við	  lestur	  
þeirrar	   bókar	   virtust	   þau	   eiga	   auðveldara	  með	   að	   sjá	   barnið	   en	   ekki	   bara	  
fötlunina.	  Það	   sem	  börnin	  höfðu	   lært	  áður	  af	   samfélaginu	  og	  uppeldi	   sínu	  
um	  fötlun	  var	  mjög	  ríkjandi	  viðhorf	  hjá	  þeim.	  	  

	  Colos,	  Moses	  og	  Wolbers	   (2012)	  völdu	  tuttugu	  og	   fimm	  myndskreyttar	  
bækur	  sem	  fjölluðu	  um	  heyrnarlausa	  einstaklinga.	  Bækurnar	  voru	  fyrir	  börn	  
á	   aldrinum	   fjögurra	   til	   átta	   ára	   þar	   sem	   skoðað	   var	   hverjar	   væru	  
birtingarmyndir	  heyrnarlausra	  í	  bókunum.	  Bækurnar	  sem	  valdar	  voru	  höfðu	  
að	  minnsta	   kosti	   einn	   einstakling	   sem	   var	   heyrnarlaus	   en	   hafði	   ekki	   aðra	  
fötlun.	   Rannsóknarspurningarnar	   voru	   um	   það	   hvort	   birtingarmyndir	  
heyrnarleysisins	   væri	   út	   frá	   læknisfræðilegu	   eða	   félagslegu	   sjónarhorni	   á	  
fötlun	   og	   hvort	   misræmi	   væri	   milli	   myndanna	   og	   textans	   í	   bókunum?	  	  
Niðurstöður	   sýndu	   fram	   á	   að	   93%	   textans	   tengdist	   læknisfræðilegu	  
sjónarhorni	  á	  fötlun,	  þar	  sem	  horft	  var	  á	  fötlunina	  sem	  eitthvað	  sem	  þyrfti	  
að	   lækna	   eða	   laga.	   Aðeins	   7%	   af	   textanum	   í	   bókunum	   sýndi	   stöðu	  
heyrnarlausra	   út	   frá	   félagslegu	   sjónarhorni,	   þar	   sem	   horft	   var	   á	   fötlunina	  
sem	   samspil	   umhverfis	   og	   einstaklings.	   Ekki	   var	   hægt	   að	   finna	  misræmi	   á	  
milli	  texta	  og	  myndanna	  í	  bókunum.	  	  

	  Í	   rannsókn	   Solis	   (2004)	   voru	   tíu	   myndskreyttar	   bækur	   valdar	   af	  
handahófi	   sem	   fjalla	   um	   fötlun.	   Horft	   var	   til	   þess	   að	   birtingarmyndir	  
fötlunar	   geta	   komið	   fram	   á	   margvíslegan	   hátt.	   Hægt	   er	   að	   nota	   börn,	  
fullorðna	   eða	   dýr	   til	   að	   koma	   skilaboðum	   til	   barna.	   Tilgangur	   þessarar	  
rannsóknar	   var	   að	   skoða	   bæði	   jákvæðar	   og	   neikvæðar	   birtingarmyndir	  
fötlunar	  í	  barnabókum,	  til	  að	  fá	  fram	  gagnrýnar	  umræður	  meðal	  kennara	  og	  
nemenda	   um	   bækurnar.	   Bækurnar	   voru	   skoðaðar	   út	   frá	   félagslegu	   og	  
læknisfræðilegu	   sjónarhorni	  á	   fötlun.	  Rannsóknarspurningar	  voru:	  Er	  hægt	  
að	   gera	   fötlun	   skil	   á	   jákvæðan	   	   hátt	   í	   barnabókum?	   Hvernig	   er	   best	   að	  
skilgreina	   fötlun	   og	   út	   frá	   hvaða	   sjónarhorni	   er	   best	   að	   koma	   fötlun	   á	  
framfæri	   í	  barnabókum?	  Niðurstöður	  sýndu	  að	  það	  er	  hægt	  að	  gera	  fötlun	  
skil	  á	   jákvæðan	  hátt	   í	  barnabókum.	  Þrátt	  fyrir	  að	  birtingarmyndir	  fatlaðra	   í	  
bókunum	   væri	   meira	   tengd	   læknisfræðilega	   sjónarhorninu	   gátu	   kennarar	  
nýtt	  bækurnar	  til	  að	  ræða	  við	  nemendur	  um	  mikilvægi	  þess	  að	  þátttaka	  allra	  
í	  samfélaginu	  sé	  viðurkennd.	  

Í	   rannsókn	  Arezzo	   (2003)	  voru	  valdar	   tvær	  bækur	   	   fyrir	  börn	   í	   fjórða	   til	  
sjötta	   bekk.	   Börnin	   voru	   valin	  með	   það	   í	   huga	   að	   þau	   væru	   farin	   að	   geta	  
lesið	   sjálf.	   Einnig	   að	   þessi	   aldurshópur	   væri	   farinn	   að	   hafa	  meiri	   áhuga	   á	  
félagslegu	   réttlæti	   og	   þess	   vegna	   hefðu	   börnin	  meiri	   áhuga	   á	   því	   að	   lesa	  
bækur	   þar	   sem	   birtingarmyndir	   fötlunar	   koma	   fram.	   Fræðilegur	   grunnur	  
rannsóknarinnar	  var	  hugmyndafræðin	  um	  skóla	  án	  aðgreiningar.	  Bækurnar	  
sem	   	   voru	   valdar	   sýndu	   börn	  með	   þroskahömlun	   og	   börn	   sem	   eiga	   erfitt	  
með	   nám.	   Rannsóknarspurningin	   var:	   Hver	   er	   besta	   leiðin	   til	   að	   velja	  
barnabók	  sem	  hægt	  er	  að	  nota	  til	  að	  kenna	  börnum	  um	  fötlun?	  Niðurstöður	  
rannsóknarinnar	   voru	   þær	   að	   báðar	   bækurnar	   sem	   valdar	   voru	   sýndu	  
birtingarmyndir	   fötlunar	   á	   jákvæðan	   hátt	   og	   sýndu	   fram	   á	   mikilvægi	  
vináttunnar	  og	  að	  einstaklingar	  séu	  samþykktir	  eins	  og	  þeir	  eru.	  Mikilvægt	  
er	  að	  bækurnar	  hafi	  áhugaverðan	  söguþráð	  og	  bækurnar	  verða	  að	  höfða	  til	  
barnanna,	   börnin	   verða	   að	   hafa	   ánægju	   af	   lestrinum.	   Birtingarmyndir	  
fötlunarinnar	  verður	  að	  vera	  sýnd	  á	  jákvæðan	  hátt,	  þannig	  að	  ekki	  sé	  verið	  
að	  gera	  lítið	  úr	  einstaklingnum	  með	  fötlunina.	  	  

4.3 Íslenskar	  rannsóknir	  á	  birtingarmyndum	  fötlunar	  í	  
barnabókum	  

Hér	   verður	   gerð	   grein	   fyrir	   tveimur	   íslenskum	   rannsóknum	   sem	   fjalla	   um	  
birtingarmyndir	  fötlunar	  í	  barnabókum.	  Hér	  á	  landi	  hafa	  barnabækur	  mikið	  
verið	   rannsakaðar	   en	   ekki	   hafa	   verið	   gerðar	   margar	   rannsóknir	   þar	   sem	  
birtingarmyndir	   fötlunar	   hafa	   verið	   rannsakaðar	   sérstaklega.	   Silja	  
Aðalsteinsdóttir	   (1999,	   bls.	   8)	   fjallar	   um	   að	   barnabækur	   séu	   verðugt	  

rannsóknarefni.	   „Ekki	   aðeins	   sem	   nokkurs	   konar	   undanfari	   „alvöru	  
bókmennta“	   heldur	   í	   sínum	   eigin	   rétti.	   Fyrst	   og	   fremst	   vegna	   þess	   hve	  
auðugan	  garð	  þær	  gresja,	   fullar	  af	  óvæntum	  táknum.	  Kannski	  skipta	  engar	  
bókmenntir	  meira	  máli“.	  

Hanna	  B.	  Sigurjónsdóttir	  og	  Guðrún	  Steinþórsdóttir	   (2013)	   	   rannsökuðu	  
birtingarmyndir	   fötlunar	   og	   fatlaðs	   fólks	   í	   barnabókum	   sem	   komu	   út	   á	  
Íslandi	   á	   árunum	   1862-‐2008,	   bæði	   eftir	   innlenda	   og	   erlenda	   höfunda.	  
Markmiðið	   var	   að	   skoða	   hvernig	   skilaboð	   íslensk	   börn	   fá	   um	   fötlun	   í	  
gegnum	   sögur	   og	  ævintýri	   og	   hvernig	   þau	   skilaboð	   hafa	   breyst	   í	   gegnum	  
tíðina.	   Rannsóknin	   byggðist	   á	   sögulegri	   orðræðugreiningu	   þar	   sem	  
orðræðan	   um	   fötlun	   var	   greind.	   Helstu	   niðurstöður	   voru	   þær	   að	  
birtingarmyndir	  fötlunar	  í	  þeim	  bókum	  sem	  skoðaðar	  voru	  gáfu	  til	  kynna	  að	  
lesendur	  fái	  misvísandi	  og	  mótsagnakennd	  skilaboð	  um	  fötlun	  og	  fatlað	  fólk.	  
Margar	  bókanna	  staðfesta	  þá	  ríkjandi	  hugmynd	  sem	  er	  um	  fötlun,	  að	  hana	  
þurfi	   að	   lækna	   eða	   laga.	   Eldri	   bækurnar	   draga	   upp	   einfaldar	   myndir	   af	  
fötlun	  sem	  ekki	  eru	  til	  þess	  fallnar	  að	  fræða	  um	  fötlun	  eða	  hvernig	  það	  er	  að	  
vera	   fatlaður.	   Nýrri	   bækur	   sýna	   raunsærri	   mynd	   af	   fötlun,	   en	   horfa	   samt	  
frekar	   á	   að	   fötluð	  börn	   séu	  með	   í	   hópnum,	  en	  ekki	   sem	  hluti	   af	   hópnum.	  
Nýrri	  bækurnar	  endurspegla	  jafnframt	  breytingar	  sem	  orðið	  hafa	  á	  lagalegri	  
og	  félagslegri	  stöðu	  fatlaðs	  fólks	  	  undanfarna	  áratugi.	  	  

Kristín	   Björnsdóttir	   og	   Eiríksína	   Kr.	   Eiríksdóttir	   (2013,	   bls.	   211-‐225)	  	  
skoðuðu	   ævintýrið	   um	   ljóta	   andarungann	   eftir	   H.	   C.	   Andersen	   í	   íslenskri	  
þýðingu	   Steingríms	   Thorsteinssonar	   (1904).	   Beittu	   þar	   kenningum	   ólíkra	  
fræðimanna	  til	  að	  sýna	  fram	  á	  það	  hvernig	  samfélög	  koma	  fram	  við	  þá	  sem	  
eru	  á	  einhvern	  hátt	  ekki	  álitnir	  eins	  og	   fjöldinn.	  Þær	  færðu	  rök	   fyrir	  því	  að	  
bygging	   sögunnar	   um	   ljóta	   andarungann	   og	   sá	   frásagnarháttur	   sem	   þar	  
kemur	  fram	  miði	  að	  því	  að	  sýna	  fram	  á	  og	  undirstrika	  að	  þeir	  sem	  eru	  álitnir	  
öðruvísi	   fái	   ekki	   fulla	   aðild	   að	   samfélaginu	   og	   geti	   jafnvel	   átt	   á	   hættu	   að	  
verða	  vikið	  úr	  því.	  Þetta	  ævintýri	  á	  samhljóm	  í	  aðstæðum	  fatlaðs	  fólks	  sem	  
þarf	  að	  sanna	  sig	  og	  marka	  sér	  stað	  í	  samfélaginu	  til	  að	  geta	  tekið	  þátt	  í	  því.	  
Niðurstöður	   rannsóknarinnar	   sýna	   að	   andarunginn	   er	   á	   táknrænan	   hátt	  
fatlaður	   af	   samfélaginu	   þar	   sem	   hann	   þarf	   að	   sanna	   sig	   til	   að	   geta	   verið	  
þátttakandi	   í	  því,	  þar	  sé	  ekki	   	  gert	  ráð	  fyrir	  margbreytileika.	   Í	   rannsókninni	  
benda	  þær	  á	  það	  hvort	  viðbrögð	  samfélagsins	  við	  því	  hvernig	  andarunginn	  
leit	  út	  kenni	  börnum	  hver	  séu	  viðbrögðin	  við	  þeim	  sem	  eru	  álitnir	  öðruvísi.	  
Einstaklingum	  sem	  ekki	  falla	  inn	  í	  hópinn	  sé	  markaður	  staður	  á	  jaðrinum	  og	  
til	   þess	   að	   teljast	   fullgildur	   meðlimur	   í	   samfélaginu	   þurfi	   að	   breytast	   og	  
verða	  eins	  og	  „hinir“.	  

Greinilegt	   er	   á	   þeim	   rannsóknum	   sem	   gerðar	   hafa	   verið	   á	   fötlun	   og	  
barnabókmenntum	  að	  það	  er	  verðugt	  rannsóknarefni	  og	  vert	  að	  skoða	  það	  
nánar,	   sérstaklega	   ef	   horft	   er	   til	   þess	   að	   birtingarmyndir	   fötlunar	   í	  
barnabókum	  hefur	  ekki	  mikið	  verið	  rannsökuð	  á	  Íslandi	  og	  ekki	  með	  tilliti	  til	  
þess	   hvernig	   hægt	   er	   að	   nýta	   slíkar	   bækur	   í	   skólastarfi	   og	   kenna	   börnum	  
þannig	  um	  margbreytileikann.	  	  	  

	  

4.4 Samantekt	  	  

Barnabækur	  er	  	  hægt	  að	  nota	  á	  margan	  hátt	  í	  skólastarfi.	  Bækur	  geta	  gegnt	  
því	  mikilvæga	  hlutverki	  að	  kenna	  börnum	  um	  samfélagið	  og	  taka	  á	  ýmsum	  
álitamálum.	  Það	  er	  mikilvægt	  að	  horfa	  til	  þess	  að	  samfélagið	  er	  stöðugt	  að	  
breytast	  og	  fötluð	  börn	  eru	  farin	  að	  ganga	  í	  almennan	  grunnskóla	  meira	  en	  
áður	   var.	   Barnabækur	   er	   hægt	   að	   nýta	   	   til	   að	   fræða	   börn	   um	   ýmis	  
samfélagsleg	  mál	  eins	  og	  til	  dæmis	  um	  fötlun.	  Hægt	  er	  að	  nota	  bækurnar	  til	  
að	   kenna	   börnum	   um	  margbreytileika	   samfélagsins	   og	   þannig	   vinna	   gegn	  
fordómum	   í	   garð	   fatlaðra	   barna.	   Barnabækur	   hafa	   í	   gegnum	   tíðina	   verið	  
meira	   rannsakaðar	   erlendis	   með	   það	   að	   markmiði	   að	   skoða	   hverjar	   séu	  
birtingarmyndir	  fötlunar	  í	  bókunum	  og	  hvernig	  nýta	  megi	  bækurnar	  í	  vinnu	  
með	  	  grunnskólabörnum.	  Hér	  á	  landi	  hafa	  þær	  verið	  rannsakaðar	  með	  það	  í	  
huga	  að	  skoða	  hverjar	  séu	  birtingarmyndir	  fötlunarinnar	  og	  hvaða	  áhrif	  það	  
getur	  haft,	  en	  ekki	  hvernig	  nýta	  megi	  slíkar	  bækur	  í	  skólastarfi.	  	  

5 Aðferðafræði	  

Um	  er	  að	  ræða	  eigindlega	  rannsóknaraðferð	  sem	  byggist	  á	  inntaksgreiningu	  
á	   texta	   barnabóka.	   Fyrst	   gerir	   rannsakandi	   grein	   fyrir	   markmiðum	   og	  
rannsóknarspurningum.	   Þá	   verður	   rannsóknarsniði	   lýst.	   Því	   næst	   verður	  
útskýrt	   hvernig	   staðið	   var	   að	   gagnaöflun	   og	   greiningu	   gagnanna,	  
siðferðilegum	   þætti	   rannsóknarinnar	   verður	   gerð	   skil	   ásamt	   réttmæti	   og	  
áreiðanleika.	  	  	  

Markmið	   rannsóknarinnar	   var	   í	   fyrsta	   lagi	   að	   skoða	   hverjar	   séu	  
birtingarmyndir	   fötlunar	   í	   barnabókum	   og	   í	   öðru	   lagi	   hvernig	   nýta	   megi	  
barnabækur	  í	  grunnskólum	  til	  þess	  að	  kynna	  fyrir	  börnum	  hvað	  fötlun	  er	  til	  
dæmis	  hvernig	  hægt	  er	  að	  nota	  bækurnar	  sem	  hluta	  af	   lífsleiknikennslu	   til	  
að	   vinna	   gegn	   fordómum	   og	   auka	   skilning	   barna	   á	   stöðu	   þeirra	   sem	   eru	  
fatlaðir.	  

Rannsóknarspurningarnar	  eru:	  

1. Hverjar	   eru	  birtingarmyndir	   fötlunar	   í	   barnabókum	  eftir	   erlenda	  og	  
innlenda	  höfunda	  sem	  komu	  út	  á	  íslensku	  á	  árunum	  2003-‐2014?	  

2. Hvernig	   má	   nýta	   barnabókmenntir	   sem	   tæki	   til	   að	   hafa	   áhrif	   á	  
viðhorf	  til	  fötlunar	  og	  fatlaðs	  fólks	  og	  vinna	  gegn	  fordómum?	  

5.1 Rannsóknarsnið	  og	  framkvæmd	  rannsóknar	  

Við	  framkvæmd	  þessarar	  rannsóknar	  var	  beitt	   inntaksgreiningu	  (e.	  content	  
analysis)	  á	  texta	  fimmtán	  barnabóka.	  Í	  inntaksgreiningu	  	  á	  texta	  er	  hægt	  að	  
taka	   fyrir	   mörg	   sjónarhorn	   og	   skoða	   hann	   út	   frá	   því	   hvaða	   undirliggjandi	  
merkingu	  hann	  hefur.	  Í	  þessari	  rannsókn	  var	  greiningin	  gerð	  með	  hliðsjón	  af	  
læknisfræðilegu-‐	   og	   félagslegu	   sjónarhorni	   á	   fötlun.	   Inntaksgreining	   er	  
gjarnan	   notuð	   þegar	   greina	   á	   einhvers	   konar	   texta	   til	   dæmis	   bóka,	   bréfa,	  
tímarita	  eða	  dagbóka.	  Þetta	   	   rannsóknasnið	  hefur	  verið	  notað	   til	  að	  skoða	  
texta	   í	   þeim	   tilgangi	   	   að	   vinna	   gegn	   mismunun	   minnihlutahópa	   og	   til	   að	  
skoða	   hvort	   ákveðnar	   birtingarmyndir	   þeirra	   hafi	   breyst	   yfir	   eitthvert	  
ákveðið	  tímabil	  (Esterberg,	  2002;	  Lichtman,	  2013).	  

Stemler	   (2001)	   lýsir	   inntaksgreiningu	   sem	   aðferð	   til	   þess	   að	   	   greina	  	  
einkenni	  þeirra	  skilaboða	  sem	  fram	  koma	  í	  textanum.	  Með	  inntaksgreiningu	  
má	  fara	  í	  gegnum	  	  texta	  og	  skoða	  hvaða	  áherslur	  eru	  lagðar	  í	  textann.	  Þessi	  
aðferð	  er	  góð	   leið	   til	  að	  athuga	  almennt	  viðhorf	   til	  ákveðins	  viðfangsefnis.	  
Inntaksgreining	   hentar	   því	   vel	   til	   þess	   að	   meta	   rannsóknargögnin	   sem	   í	  
þessu	  verkefni	  eru	  bækurnar	  fimmtán.	  Aðferðin	  auðveldar	  rannsakanda	  að	  

lesa,	   túlka	   eða	   bregðast	   við	   merkingu	   þess	   efnis	   sem	   rýnt	   er	   í	   (Sigríður	  
Halldórsdóttir,	  2013).	  

	  Í	  þessari	  rannsókn	  er	  verið	  að	  skoða	  hverjar	  séu	  birtingarmyndir	  fötlunar	  
í	   barnabókum	   og	   hvernig	   þær	   birtingarmyndir	   koma	   fram	   í	   bókum	   sem	  
gefnar	   voru	   út	   á	   árunum	   2003-‐2014.	   Í	   rannsókninni	   er	   verið	   að	   skoða	  
merkingu	   í	   textanum	  og	   hvaða	   skilaboðum	  er	   verið	   að	   koma	   á	   framfæri	   í	  
bókunum.	  Athugað	  er	  hvort	  bækurnar	  séu	  skrifaðar	  út	  frá	  læknisfræðilegu-‐	  
eða	   félagslegu	   sjónarhorni	   á	   fötlun,	   eða	   báðum	   þessum	   sjónarhornum	  
(Esterberg,	  2002).	  	  

Bækurnar	  voru	  valdar	  með	  það	  að	  markmiði	  að	  þær	  hentuðu	  yngsta	  stigi	  
grunnskólans.	   Rannsakandi	   hefur	   áhuga	   á	   því	   að	   skoða	   hvernig	   nýta	   má	  
bækurnar	   í	   lífsleiknikennslu	  og	  hyggst	   í	   lok	  ritgerðar	   leggja	  fram	  tillögur	  að	  	  
námsefni	  með	  bókunum.	  Af	  þessum	  ástæðum	  var	   ákveðið	  að	   velja	  bækur	  
fyrir	  ákveðið	  aldursstig.	  	  

Eftir	  lestur	  bókanna	  var	  gerður	  útdráttur	  úr	  hverri	  sögu	  sem	  kemur	  fram	  
í	  lýsingu	  í	  niðurstöðukaflanum	  svo	  að	  lesendur	  geti	  betur	  gert	  sér	  grein	  fyrir	  
söguþræðinum,	  það	  er	  að	  segja	  um	  hvað	  sagan	  fjallar.	  Rannsakandi	  tók	  svo	  
hverja	  bók	  fyrir	  sig	  og	  skoðaði	  hana	  út	  frá	  því	  hvort	  fötlunin	  kæmi	  fram	  út	  
frá	   læknisfræðilega	   sjónarhorninu	   á	   fötlun	   eða	   hvort	   um	   væri	   að	   ræða	  
félagslegt	  sjónarhorn	  	  á	  fötlun.	  Rannsakandi	  skráði	  síðan	  niður	  greininguna	  
með	   því	   að	   setja	   hana	   upp	   í	   töflu	   út	   frá	   því	   hvorum	   skilningnum	   fötlunin	  
væri	   útskýrð.	   Í	   niðurstöðukaflanum	   er	   gerð	   grein	   fyrir	   birtingarmyndum	  
fötlunar	  út	  frá	  þessum	  tveimur	  sjónarhornum.	  Samhliða	  lestrinum	  var	  skráð	  
niður	  hvernig	  fötlunin	  birtist,	  hvort	  sögupersónur	  voru	  fólk	  eða	  dýr	  (sjá	  töflu	  
2)	  og	  einnig	  hvaða	  skerðingar	  komu	  fram	  í	  bókunum	  (sjá	  töflu	  3).	  

5.1.1 Gögnin	  

Í	  þessari	  rannsókn	  voru	  lagðar	  til	  grundvallar	  fimmtán	  myndskreyttar	  bækur	  
fyrir	   yngsta	   stig	   grunnskólans.	   Bækurnar	   eru	   eftirfarandi	   og	   er	   bókunum	  
raðað	  eftir	  útgáfuári,	  byrjað	  á	  elstu	  bókinni.	  
	  

• Gula	   sendibréfið	   (2006)	   er	   eftir	   Sigrúnu	   Eldjárn.	   Myndskreytingar	  
eru	  eftir	  höfund.	  Útgefandi	  Mál	  og	  menning/Edda.	  

• Sagan	  af	  undurfögru	  prinsessunni	  og	  hugrakka	  prinsinum	  hennar	  
(2006)	   er	   eftir	   Margréti	   Tryggvadóttur.	   Myndskreytingar	   eru	   eftir	  
Halldór	  Baldursson.	  Útgefandi	  Vaka–	  Helgafell/Edda.	  

• Einstök	   mamma	   (2007)	   er	   eftir	   Bryndísi	   Guðjónsdóttur.	  
Myndskreytingar	   eru	   eftir	   Margréti	   E.	   Laxness.	   Útgefandi	   Salka	  
Forlag.	  

• Tíu	   litlir	   kenjakrakkar	   (2007)	   er	   eftir	   Þórarinn	   Eldjárn.	  
Myndskreytingar	   eru	   eftir	   Sigrúnu	   Eldjárn.	   Útgefandi	   Mál	   og	  
menning.	  

• Nonni	   og	   Selma.	   Fjör	   í	   fyrsta	   bekk	   (2007)	   er	   eftir	   Brynhildi	  
Þórarinsdóttur.	   Myndskreytingar	   eru	   eftir	   Þóreyju	   Mjallhvíti	  
Heiðarsdóttur	  Ómarsdóttur.	  Útgefandi	  Mál	  og	  menning.	  

• Nonni	   og	   Selma.	   Fjör	   í	   fríinu	   (2008)	   er	   eftir	   Brynhildi	  
Þórarinsdóttur.	   Myndskreytingar	   eru	   eftir	   Þóreyju	   Mjallhvíti	  
Heiðarsdóttur	  Ómarsdóttur.	  Útgefandi	  Mál	  og	  menningu.	  

• Ævintýri	   Lilla.	   Fyrsti	   vinurinn	   (2008)	   er	   eftir	   Þorlák	   Má	   Árnason.	  
Myndskreytingar	  eru	  eftir	  Gunnar	  Júlíusson.	  Útgefandi	  Tindur.	  

• Mjallhvítur	  (2009)	  er	  eftir	  Önnu	  Ingólfsdóttur.	  Myndskreytingar	  eru	  
eftir	  Sólveigu	  Stefánsson.	  Bókin	  var	  gefin	  út	  af	  höfundi.	  

• Ævintýri	   Lilla.	  Á	   slóð	   ræningja	   (2010)	  er	   eftir	   Þorlák	  Má	  Árnason.	  
Myndskreytingar	  eru	  eftir	  Gunnar	  Júlísson.	  Útgefandi	  Tindur.	  

• Birta-‐	   brött	   og	   bleik	   (2010)	   er	   eftir	   Belindu	   Theriault.	  
Myndskreytingar	   eru	   eftir	   Jón	   Hámund	   Marinósson.	   Útgefandi	  
Bókafélagið.	  

• Regnbogafuglinn	   (2011)	   er	   eftir	   Sigrúnu	   Örnu	   Elvarsdóttur.	  
Myndskreytingar	   eru	   eftir	   Jelenu	   Unu	   Jóhannson.	   Útgefandi	  
Prentmiðlun.	  

• Hvíta	  hænan	  (2011)	  er	  eftir	  Klaus	  Slavensky,	  Vilborg	  Dagbjartsdóttir	  
þýddi.	  Myndskreytingar	  eru	  eftir	  Brian	  Pilkington.	  Útgefandi	  Mál	  og	  
menning.	  

• Amma	  með	  biluðu	  augun	  (2012)	  er	  eftir	  Mörtu	  Dröfn	  Björnsdóttur.	  
Myndskreytingar	  eru	  eftir	  Heather	  Hitchman.	  Útgefandi	  Óðinsauga.	  

• Hulstur	  utan	  um	  sál	  (2012)	  er	  eftir	  Hugrúnu	  Hrönn	  Kristjánsdóttur.	  
Myndskreytingar	   eru	   eftir	   Hugrúnu	   Hrönn	   Kristjánsdóttur,	   Unni	  
Valdísi	   Kristjánsdóttur	   og	   Hólmstein	   Össur	   Kristjánsson.	   Útgefandi	  
Pírumpár.	  

• Óliver	  (2012)	  er	  eftir	  Birgittu	  Sif	  sem	  einnig	  myndskreytti.	  Útgefandi	  
Mál	  og	  menning.	  

Bækurnar	  voru	  valdar	  með	  því	  að	  skoða	  Bókatíðindi	  frá	  árunum	  2003-‐2014.	  
Engar	   bækur	   þar	   sem	   birtingarmyndir	   fötlunar	   koma	   fram	   komu	   út	   á	  
árunum	   2003-‐2005	   og	   2013-‐2014	   eins	   og	   sjá	   má	   á	   mynd	   1	   og	   töflu	   3.	  
Skipting	  bókanna	  	  eftir	  útgáfuári	  og	  hvort	  þær	  voru	  íslenskar	  eða	  þýddar	  er	  
eftirfarandi:	  

Mynd	  1.	  Íslenskar	  og	  þýddar	  bækur	  eftir	  útgáfuári	  

Sögupersónur	   í	  bókunum	  birtast	  á	  margan	  hátt	  og	   sýnir	   tafla	  1	  hvernig	   sú	  
skipting	   er	   og	   einnig	   fjölda	   þeirra.	   Þær	   skerðingar	   sem	   koma	   fram	   í	  
bókunum	  eru	  nokkrar	  og	  í	  töflu	  2	  má	  sjá	  hvernig	  sú	  skipting	  kemur	  fram.	  

Tafla	  1.	  Birtingarmynd	  sögupersóna	  í	  bókunum	  

Dýr	  og	  fólk	   Fjöldi	  

Karlmenn	   2	  

Konur	   2	  

Stúlkur	   1	  

Drengir	   7	  

Eldri	  borgarar	   1	  

Dýr	   4	  

Tafla	  2.	  Skerðingar	  sem	  koma	  fram	  í	  bókunum	  

Skerðingar	   Fjöldi	  
Hreyfihömlun/Lömun	   3	  
Á	  einhverfurófi/Þroskaskerðing	   3	  
Blindir/Sjónskertir	   2	  
Vantar	  líkamshluta	   5	  
Heyrnaleysi	   1	  
Námsörðugleikar	   1	  
	   	  

0	  

1	  

2	  

3	  

4	  

Íslenskar	  

Þýddar	  

Tafla	  3.	  Íslenskar	  og	  þýddar	  bækur	  eftir	  útgáfuári	  

Útgáfuár	   Íslenskar	   Þýddar	  
2003	   0	   0	  
2004	   0	   0	  
2005	   0	   0	  
2006	   2	   0	  
2007	   3	   0	  
2008	   2	   0	  
2009	   1	   0	  
2010	   2	   0	  
2011	   3	   1	  
2012	   0	   0	  
2013	   0	   0	  
2014	   0	   0	  
	  
	  

5.1.2 Inntaksgreining	  

Upphaflega	  voru	  bækurnar	  tíu	  sem	  lagt	  var	  upp	  með,	  en	  við	  nánari	  skoðun	  
fjölgaði	   þeim	   og	   urðu	   þær	   fimmtán.	   Allar	   eru	   bækurnar	   gefnar	   út	   af	  
almennum	   bókaforlögum,	   á	   árunum	   2003-‐2014	   og	   þær	   eru	   ýmist	  
frumsamdar	   eða	   þýddar,	   það	   er	   að	   segja	   eftir	   bæði	   innlenda	   og	   erlenda	  
rithöfunda.	   Allar	   henta	   þær	   fyrir	   yngsta	   stigi	   grunnskólans	   en	  
birtingarmyndir	   fötlunar	   koma	   ýmist	   fram	   hjá	   fullorðnum,	   börnum	   eða	  
dýrum.	  	  

Við	   inntaksgreiningu	   bókanna	   var	   skoðað	   hvort	   birtingarmyndir	  
fötlunarinnar	   birtist	   út	   frá	   læknisfræðilegu-‐	   eða	   félagslegu	   sjónarhorni	   á	  
fötlun.	   Greiningarramminn	   er	   unnin	   af	   höfundi	   upp	   úr	   þeim	   fræðilega	  
grunni	  sem	  fjallað	  var	  um	  hér	  að	  framan.	  	  

• Sé	  horft	  út	   frá	  sjónarhorni	   læknisfræðilega	   líkansins	   	  þá	  er	   líklegt	  að	  	  
eftirfarandi	  einkenni	  komi	  fram:	  

o Einstaklingur	  með	  fötlun	  er	  öðruvísi	  en	  ófatlaður	  
o Lögð	  er	  áhersla	  á	  lækningu	  
o Fötlunin	  er	  gerð	  að	  harmleik	  
o Fötlun	  hamlar	  fullri	  þátttöku	  í	  samfélaginu	  
o Áhersla	  er	  lögð	  á	  aðgreiningu	  þess	  fatlaða	  
o Stimplun	  	  

o Fordómar	  
• Sé	   horft	   út	   frá	   félagslega	   sjónarhorninu	   þá	   er	   líklegt	   að	   eftirfarandi	  

einkenni	  komi	  fram:	  
o Margbreytileiki	  er	  viðurkenndur	  
o Lögð	   er	   áhersla	   á	   þátttöku	   fatlaðra	   í	   samfélaginu	   án	  

aðgreiningar	  
o Umhverfið	  	  hamlar	  fullri	  þátttöku	  fatlaðra	  
o Fatlaðir	  eru	  ekki	  öðruvísi	  
o Fatlað	  fólk	  er	  fyrst	  og	  fremst	  fólk	  með	  sömu	  langanir	  og	  

þrár	  og	  ófatlaðir	  

5.1.3 Matsviðmið	  við	  val	  á	  bókum	  

Þegar	   lagt	   er	   mat	   á	   gildi	   bókanna	   í	   kjölfar	   greiningar	   verða	   lögð	   til	  
grundvallar	  matsviðmið	  sem	  unnin	  eru	  upp	  úr	  kennslubók	  Prater	  og	  Dyches	  
(2008).	  

Í	   kennslubók	   um	   hvernig	   kenna	   má	   börnum	   um	   fötlun	   í	   gegnum	  
bókmenntir	   fjalla	   Prater	   og	   Dyches	   (2008)	   um	   að	   sé	   hægt	   að	   nýta	  
barnabækur	   sem	   fjalla	   um	   fötlun	   til	   að	   kenna	   börnum	   virðingu	   fyrir	  
margbreytileikanum	  og	  vinna	  þannig	  gegn	  fordómum	  í	  garð	  fatlaðra	  barna.	  
Við	   lestur	   bókanna	   öðlast	   börnin	   betri	   skilning	   á	   stöðu	   fatlaðra	   í	  
samfélaginu.	   Bækur	   sem	   sýna	   	   birtingarmyndir	   fötlunar	   geta	   minnkað	  
fordóma	   og	   aukið	   þekkingu	   á	   því	   að	   við	   erum	   ekki	   öll	   eins	   en	   eigum	   þó	  
margt	   sameiginlegt.	   Þegar	   verið	   er	   að	   kenna	   börnum	   um	   fötlun	   benda	  
Prater	   og	   Dyches	   (2008)	   á	   fjóra	  mikilvæga	   þætti	   sem	   þarf	   að	   hafa	   í	   huga	  
þegar	  meta	  á	  bækur.	  

1. Að	  börnin	  læri	  að	  til	  eru	  fatlaðir	  einstaklingar	  í	  samfélaginu	  sem	  hafa	  
sömu	  langanir	  og	  þrár	  og	  allir	  aðrir.	  	  

2. Með	   bókunum	   á	   að	   verða	   til	   þekking	   hjá	   börnunum	   um	   þann	  
fjölbreytta	  hóp	  einstaklinga	  sem	  tilheyrir	  samfélaginu.	  	  

3. Börnin	  geta	   lært	  að	  skilja	  eigið	  sjálf	  og	  annarra	  með	  lestri	  bókanna.	  
Með	  lestri	  bókanna	  eiga	  börnin	  að	  geta	  skilið	  sínar	  eigin	  tilfinningar.	  	  

4. Með	   sögunum	   á	   að	   vera	   hægt	   að	  minnka	   fordóma	   í	   garð	   fatlaðra	  
einstaklinga.	  

5.2 Siðferðileg	  álitamál	  rannsóknar	  

Þegar	   rannsókn	   er	   framkvæmd	   vakna	   alltaf	   siðferðilegar	   spurningar	  
varðandi	  rannsóknina.	  Ef	  rannsókn	  á	  að	  geta	  staðið	  undir	  nafni	  þarf	  hún	  að	  
uppfylla	   ákveðnar	   siðferðilegar	   kröfur,	   ekki	   bara	   aðferðafræðilegar	  
(Sigurður	  Kristinsson,	  2013).	  Rannsókn	  er	  framkvæmd	  af	  rannsakandanum,	  
fyrir	  einhvern	  ákveðin	  hóp	  í	  samfélaginu	  og	  snýst	  um	  einhvern	  ákveðin	  hóp	  
einstaklinga.	  Þó	  svo	  að	  ekki	  séu	  neinir	  þátttakendur	   í	  þessari	   rannsókn,	  þá	  
er	   verið	   að	   skoða	   bækur	   um	  ákveðinn	   hóp	   í	   samfélaginu.	  Um	  er	   að	   ræða	  
einstaklingar	  með	  fötlun	  en	  sá	  hópur	  hefur	  í	  gegnum	  tíðina	  þurft	  að	  búa	  við	  
aðgreiningu	  og	  stimplun	  frá	  samfélaginu.	  Mikilvægt	  er	  að	  rannsóknin	  skaði	  
ekki	  þann	  hóp	   sem	  verið	  er	  að	   rannsaka.	  Það	  þarf	  einnig	  að	  horfa	   til	   þess	  
hvaða	   ávinningur	   er	   af	   rannsókninni,	   er	   henni	   til	   dæmis	   ætlað	   	   að	   bæta	  
stöðu	   tiltekins	   hóps	   og	   hver	   er	   það	   sem	   nýtur	   ávinnings	   af	   því	   sem	  
rannsakað	  er	  (Esterberg,	  2002).	  	  

Sigurður	   Kristinsson	   (2013)	   fjallar	   um	   fjórar	   höfuðreglur	   er	   varðar	  
siðferðilegt	  gildi	  rannsókna.	  Sjálfræðisreglan	  sem	  segir	  að	  bera	  eigi	  virðingu	  
fyrir	  manneskjunni,	  skaðleysisreglan	  sem	  kveður	  á	  um	  að	  valda	  ekki	  öðrum	  
skaða,	   velgjörðarreglan	   sem	   snýst	   um	   að	   láta	   gott	   af	   sér	   leiða	   og	   loks	  
réttlætisreglan	   að	   þeir	   hópar	   sem	   teljast	   veikir	   fyrir	   séu	   verndaðir	   fyrir	  
áhættu.	   Í	   þessari	   rannsókn	   er	   verið	   að	   skoða	   hvernig	   birtingarmyndir	  
fötlunar	   koma	   fram	   í	   barnabókum	   og	   hvernig	   hægt	   sé	   að	   nýta	  
barnbókmenntir	   til	   að	   vinna	   gegn	   fordómum	   í	   garð	   fatlaðra.	   Þessari	  
rannsókn	   er	   því	   ætlað	   bæta	   stöðu	   tiltekins	   hóps	   í	   samfélaginu,	   sem	   eru	  
fötluð	  börn,	  þannig	  að	  börnum	  sé	  kennt	  um	  fötlun	  á	   jákvæðan	  hátt.	  Bæði	  
fatlaðir	   og	   ófatlaðir	  ættu	   að	   njóta	   góðs	   af	   þessari	   rannsókn.	   Ef	   börn	   læra	  
það	   ung	   að	   það	   er	   meira	   sem	   sameinar	   fatlaða	   og	   ófatlaða	   heldur	   en	  
aðgreinir	  þá,	  þá	  er	  hægt	  að	  draga	  úr	  fordómum	  og	  kenna	  börnum	  að	  vinna	  
saman.	  	  	  

5.2.1 Trúverðugleiki	  	  rannsóknar	  

Trúverðugleika	   (e.	   trustworthyness)	   í	   eigindlegum	   rannsóknum	   má	  
skilgreina	  sem	  þær	  kröfur	  sem	  gerðar	  eru	  til	  rannsakanda	  við	  vinnu	  hans	  	  að	  
hægt	   verði	   að	   taka	   mark	   á	   niðurstöðunum	   sem	   rannsóknin	   leiðir	   af	   sér.	  
Aðrir	  aðilar	  þurfa	  að	  geta	   skilið	  og	   skýrt	  og	   túlkað	  þá	  þætti	   sem	  settir	  eru	  
fram	   í	   lok	   rannsóknar.	   Vegna	   þess	   hve	   rannsóknargögn	   eigindlegra	  
rannsókna	   eru	   oft	   og	   tíðum	   yfirgripsmikil	   þá	   hefur	   verið	   bent	   á	  mikilvægi	  
þess	   að	   rannsakandi	  hafi	   yfirsýn	   yfir	   verkið	   í	   heild	   sinni	   og	  niðurstöðurnar	  
(Kvale,	   1996).	   Sá	   vandi	   á	   ekki	   við	   hér	   þar	   sem	   einungis	   er	   um	   að	   ræða	  
greiningu	   á	   texta	   fimmtán	   bóka.	   Hafa	   verður	   í	   huga	   að	   rannsakandinn	   er	  

sjálfur	  mælitækið	  í	  eigindlegum	  rannsóknum.	  Trúverðugleiki	  byggist	  á	  hæfni	  
rannsakandans	  til	  að	  beita	  öguðum	  og	  nákvæmum	  vinnubrögðum.	  Eins	  og	  í	  
þessari	   rannsókn,	   að	   samræmi	   sé	   á	  milli	   þess	   sem	   lesið	   var	   og	   þess	   sem	  
skrifað	  var	  í	  bókunum,	  að	  greiningin	  endurspegli	  sögurnar	  og	  þann	  boðskap	  
sem	   þær	   hafa	   fram	   að	   færa	   (Bogdan	   og	   Biklen,	   1992).	   Til	   þess	   að	   koma	  
betur	  á	  framfæri	  greiningu	  á	  sögunum	  hefur	  rannsakandi	  á	  sumum	  stöðum	  
textabrot	   úr	   sögunum	   til	   að	   styðja	   við	   niðurstöður	   til	   að	   auka	  
trúverðugleika.	  

	  Samkvæmt	  Lincoln	  og	  Guba	  (1985)	  eru	  rannsóknarniðurstöður	  traustar	  
þegar	   annar	   rannsakandi	   getur	   komist	   að	   svipuðum	  niðurstöðum,	   en	   ekki	  
öðrum	   niðurstöðum	   sem	   stangast	   algerlega	   á	   við	   niðurstöður	   fyrri	  
rannsakandans	   ef	   hann	   er	   með	   sömu	   rannsóknargögn,	   fræðasýn	   og	  
aðstæður	  (Sigríður	  Halldórsdóttir	  og	  Sigurlína	  Davíðsdóttir,	  2013,	  bls.	  219).	  

5.2.2 Takmarkanir	  rannsóknar	  

Upphaflega	   var	   lagt	   af	   stað	   við	   gerð	   rannsóknaráætlunarinnar	   með	   það	   í	  
huga	  að	  taka	  einnig	  viðtöl	  við	  kennara	  sem	  nýta	  barnabækur	  í	  grunnskólum	  
til	   að	   vinna	   gegn	   fordómum	   gagnvart	   fötluðum	   börnum.	   Enginn	   kennari	  
fannst	  sem	  var	  að	  vinna	  slíka	  vinnu,	  enda	  ekki	  mikið	  til	  af	  barnabókum	  sem	  
fjalla	  um	  þetta	  efni.	  Takmörkun	  þessarar	  rannsóknar	  liggur	  þá	  helst	  í	  því	  að	  
einungis	   er	   stuðst	   við	   barnabækurnar	   og	   að	   þær	   fimmtán	   bækur	   sem	  
fundust	   við	   leit	   í	   Bókatíðindum	  eru	  ekki	   allar	   skrifaðar	  með	  það	   í	   huga	  að	  
kenna	  börnum	  um	  fötlun,	  en	  engu	  að	  síður	  fjalla	  þær	  um	  fötlun	  á	  einhvern	  
hátt.	   Rannsakandi	   hefur	   unnið	   mikið	   með	   fötluðum	   börnum	   og	   hefur	  
mikinn	  áhuga	  á	  því	  að	  skilningur	   í	  garð	  fatlaðra	  barna	  breytist.	  Að	  hægt	  sé	  
að	   kenna	   börnum	  um	  það	   hvað	   fötlun	   er	   og	   þannig	  minnkað	   fordóma	  og	  
þekkingarleysi.	  Sigurlína	  Davíðsdóttir	  (2013)	  bendir	  á	  það	  að	  við	  getum	  haft	  
fyrirfram	  mótaðar	  hugmyndir	  um	  það	  sem	  við	  ætlum	  að	  rannsaka.	  En	  með	  
því	  að	  vera	  meðvitaður	  um	  þessar	  hugmyndir,	  getur	   rannsakandi	  minnkað	  
líkurnar	   á	   því	   að	   þetta	   hafi	   áhrif	   á	   niðurstöðurnar.	   Rannsakandi	   telur	  
framangreint	   ekki	   hafa	   haft	   áhrif	   í	   þessari	   rannsókn.	   Rannsakandi	   las	  
bækurnar	  á	  mjög	  hlutlausan	  hátt	  í	  upphafi.	  Síðan	  voru	  þær	  lesnar	  aftur	  með	  
því	  hugarfari	  að	  skoða	  þær	  út	  frá	  læknisfræðilegum	  og	  félagslegum	  skilning	  
á	   fötlum.	   Útbúinn	   var	   greiningarlykill	   út	   frá	  matsviðmiðum	   fræðimanna	   á	  
sviði	  fötlunarfræða	  til	  þess	  að	  rýna	  í	  bækurnar.	  Að	  nota	  slíkan	  greiningarlykil	  
fellur	  undir	  kenningalega	  lyklun	  (e.	  theoretical	  coding)	  (Flick,	  2006).	  	  

Það	   getur	   einnig	   valdið	   takmörkunum	   á	   rannsókn	   ef	   gögnin	   eru	   of	  
fábreytileg.	  Það	  er	  mikilvægt	  að	  gera	  sér	  grein	  fyrir	  því	  hvort	  um	  sé	  að	  ræða	  
nóg	  af	  gögnum	  og	  ef	  svo	  er	  ekki	  að	  safna	  þá	  meiri	  gögnum.	  Gefa	  verður	  sér	  

góðan	   tíma	   til	   þess	   að	   leyfa	   rannsóknar	   gögnunum	   að	   lifa	   með	  
rannsakandanum	   (Sigríður	   Halldórsdóttir	   og	   Sigurlína	   Davíðsdóttir,	   2013).	  
Gögnin	  sem	  notuð	  voru	  í	  þessari	  rannsókn	  eru	  ekki	  mörg.	  Fleiri	  bækur	  hefðu	  
gefið	  betri	  sýn	  á	  	  birtingarmyndir	  fötlunar	  í	  barnabókmenntum,	  en	  engu	  að	  
síður	   gefa	   þær	  bækur	   sem	   til	   eru	   vísbendingar	   um	  hvernig	   staðan	  er	   fyrir	  
yngsta	   stig	   grunnskólans	   og	   þá	   sérstaklega	   þá	   niðurstöðu	   hversu	   lítið	   er	  
gefið	  út	  af	  slíkum	  bókum.	   	  

6 Niðurstöður	  

Í	   þessum	   hluta	   rannsóknarinnar	   verða	   raktar	   niðurstöður	   sem	   byggja	   á	  	  
inntaksgreiningu	  bókanna.	  Fyrst	  er	  almenn	  lýsing	  á	  bókunum,	  síðan	  greining	  
þar	   sem	   texti	   bókanna	   er	   greindur	   út	   fá	   því	   	   hvort	   birtingarmyndir	  
fötlunarinnar	  birtist	   í	   anda	   félagslega-‐	  eða	   læknisfræðilega	   sjónarhornsins.	  
Lagt	   verður	   mat	   á	   bækurnar	   eftir	   matsviðmiðum	   sem	   kynnt	   voru	   hér	   að	  
framan	   og	   unninn	   eru	   út	   frá	   kenningum	   Prater	   og	   Dyches	   (2008)	   og	   að	  
lokum	  verður	  umræðukafli	  þar	  sem	  þeim	  spurningum	  sem	   lagt	  var	  af	   stað	  
með	  í	  upphafi	  verður	  svarað.	  	  

6.1 Lýsing	  á	  sögunum	  

Bækurnar	  eru	  teknar	  í	  röð	  eftir	  aldri	  og	  byrjað	  á	  elstu	  bókinni.	  
	  

Gula	  sendibréfið	   	   fjallar	  um	  Loga	  sem	  býr	   í	  grænu	  húsi	  ekki	   langt	  frá	  stóru	  
eldfjalli.	  Besti	  vinur	  hans	  er	  ósýnilegur	  og	  heitir	  Jóhannes.	  Hann	  á	  líka	  fleiri	  
vini	   því	   að	   hinu	  megin	   við	   fjallið	   búa	  Nói	   og	   Sigga	   litla	   systir	   hans.	   Það	   er	  
löng	   leið	   og	   erfið	   yfirferðar	   fyrir	   Loga	   og	   Jóhannes	   að	   fara	   þegar	   þau	  
heimsækja	  Nóa	  og	  Siggu.Einn	  daginn	  þegar	  Logi	  og	  Jóhannes	  eru	  á	   leiðinni	  
til	   Nóa	   og	   Siggu	   finnur	   Logi	   gult	   umslag,	   hann	   þorir	   ekki	   að	   opna	   það	   og	  
tekur	  það	  með	  sér	  til	  Nóa	  og	  Siggu.	  Nói	  opnar	  umslagið	  og	  tekur	  úr	  því	  bréf,	  
þar	  stendur:	  

Ágæti	   viðtakandi!	   Svo	   illa	   vill	   til	   að	   ég	   er	   föst	   í	   hraungjótu!	  
HJÁÁÁÁÁLP!	   Ég	   sendi	   bréfberann	   af	   stað	   með	   þetta	   bréf	   og	  
vona	  að	  einhver	   lesi	  það	  og	  komi	  rakleiðis	  og	  bjargi	  mér.	  Ég	  á	  
það	  fyllilega	  skilið.	  Virðingarfyllst	  Gabríella.	  

Börnin	  	  leggja	  af	  stað	  í	  ævintýraferð	  til	  þess	  að	  reyna	  að	  finna	  eigandann	  að	  
bréfinu	  og	  með	  í	  för	  er	  bréfberinn	  sem	  er	  mús.	  Leiðin	  sem	  þau	  þurfa	  að	  fara	  
er	  löng	  og	  erfið	  yfirferðar.	  Eftir	   langt	  ferðalag	  koma	  þau	  svo	  að	  hraungjótu	  
og	  þaðan	  berast	  hljóð	  og	  í	  gjótunni	  er	  Gabríella.	  Þeim	  tekst	  að	  bjarga	  henni	  
upp	  með	  óskasteini	  sem	  var	  í	  skónum	  hennar	  sem	  var	  við	  hraunbrúnina.	  Öll	  
börnin	   fá	   að	   lokum	   að	   óska	   sér	   einnar	   óskar	   með	   steininum	   hennar	  
Gabríellu.	  
	  

Sagan	   af	   undurfögru	   prinsessunni	   og	   hugrakka	   prinsinum	   hennar	   er	  
ævintýri	   sem	   fjallar	  um	  prinsessu	   sem	   fæðist	   í	   fjarlægu	  konungsríki.	  Þegar	  
prinsessan	  óx	  úr	  grasi	  varð	  hún	  að	  fríðri	  og	  kurteisri	  dömu	  sem	  allir	  elskuðu.	  

Þegar	  prinsessan	  varð	   fullorðin	  hafði	  drottingin	  áhyggjur	  af	  henni	  þar	   sem	  
fegurð	  hennar	  var	  svo	  mikil.	  	  Hún	  lét	  læsa	  dóttur	  sína	  í	  turni	  svo	  henni	  yrði	  
ekki	  rænt.	  Stór	  og	  illúðlegur	  dreki	  passaði	  hana.	  Fjöldinn	  allur	  af	  hugrökkum	  
ungum	   mönnum	   vildu	   frelsa	   hana	   en	   engum	   tókst	   það	   út	   af	   drekanum.	  	  
Einn	  daginn	  kom	  þangað	  hugdjarfur	  prins,	  sem	  var	  blindur,	  og	  tókst	  honum	  
að	   ráða	   við	   drekann	   og	   frelsa	   prinsessuna.	   Þau	   giftust	   og	   eignuðust	  mörg	  
börn	  og	  lifðu	  hamingjusöm	  til	  æviloka.	  

	  

Einstök	   mamma	   	   fjallar	   um	   fimm	   manna	   fjölskyldu,	   mömmu,	   pabba,	  
systkinin	   Ásdísi,	   Óla	   og	   litlu	   systur	   þeirra.	   Þau	   áttu	   mömmu	   sem	   var	  
heyrnarlaus	   og	   því	   áttu	   systkinin	   það	   til	   að	   gera	   ýmislegt	   sem	   þau	  máttu	  
ekki	   og	   lenda	   í	   ýmsum	   aðstæðum	   sem	   önnur	   börn	   sem	   eiga	   ekki	  
heyrnarlausa	  móður	   þurfa	   ekki	   að	   upplifa.	   Einu	   sinni	   laumuðust	   þau	   út	   á	  
náttfötunum	  og	  fóru	  út	  á	  róló	  áður	  en	  mamma	  vaknaði.	  Þegar	  mamma	  fann	  
þau	   varð	   hún	   reið	   og	   skammaði	   þau.	   Öðrum	   	   krökkum	   fannst	   mamma	  
þeirra	   tala	   skringilega	  og	   oft	   varð	  Ásdís	   að	   útskýra	   fyrir	   þeim	  hvers	   vegna	  
mamma	  talaði	  svona	  skringilega,	  það	  fannst	  henni	  erfitt.	  	  Ásdís	  þurfti	  oft	  að	  
túlka	   fyrir	  mömmu	   sína	   vegna	   þess	   að	   fólk	   skildi	   hana	   ekki	   og	   það	   fannst	  
henni	  líka	  erfitt.	  

Einn	  daginn	  eignast	  þau	  nýja	  nágranna.	  Eva	  hét	  stelpan,	  var	  sjö	  ára	  og	  frá	  
Póllandi.	   Hún	   hafði	   búið	   á	   Íslandi	   síðan	   hún	   var	   fimm	   ára	   og	   talaði	   bæði	  
pólsku	   og	   íslensku.	   	   Óli	   átti	   sjö	   ára	   afmæli	   og	   bauð	   Evu	   í	   afmælið	   sitt.	  
Þangað	   komu	   allir	   vinir	   hans.	   Halla	   vinkona	   Óla	   og	   Ásdísar	   var	   farin	   að	  
kunna	  töluvert	  í	  táknmáli	  og	  var	  því	  orðin	  dugleg	  að	  skilja	  mömmu.	  Það	  var	  
margt	  sem	  mamma	  gat	  ekki	  tekið	  þátt	  í	  vegna	  þess	  að	  hún	  var	  heyrnarlaus,	  
hún	  gat	  ekki	  mætt	  á	  foreldrafundi,	  gat	  ekki	  svarað	  í	  síma	  og	  mátti	  ekki	  keyra	  
bíl.	  Það	  var	  ekki	  fyrr	  en	  heyrnarlaust	  fólk	  tók	  sig	  saman	  og	  krafðist	  þess	  að	  
fá	  að	  læra	  á	  bíl	  að	  á	  endanum	  fékk	  mamma	  að	  taka	  bílprófið.	  

Einu	  sinni	  fór	  Ásdís	  með	  Höllu	  vinkonu	  í	  berjamó	  og	  þær	  fundu	  fjögurra	  
laufa	   smára	   til	   að	  óska	  sér	  með.	  Alltaf	  þegar	  Ásdís	  gat	  óskað	  sér,	  bað	  hún	  
þess	  að	  mamma	  fengi	  heyrn.	  Hún	  vissi	  að	  mamma	  myndi	  vilja	  heyra	  börnin	  
sín	   tala	   og	   syngja.	   Hún	  myndi	   líka	   vilja	   hlusta	   á	   tónlist	   og	   dansa	   og	   tala	   í	  
síma.	  Þótt	  það	  væri	  mjög	  erfitt	  að	  láta	  þessa	  ósk	  rætast	  var	  pabbi	  alltaf	  að	  
segja	   systkinunum	   frá	   einhverju	   nýju	   sem	  verið	   væri	   að	   finna	  upp	   á	   til	   að	  
hjálpa	  heyrnarlausum	  að	  heyra	  á	  annan	  hátt.	  

	  
Nonni	  og	  Selma.	  Fjör	   í	   fyrsta	  bekk	   fjallar	  um	  Nonna	  og	  Selmu	  og	  ævintýri	  
þeirra.	   Nonni	   eins	   og	   hann	   er	   alltaf	   kallaður	   heitir	   Jón	   Sigurður	   og	   er	  
Hallgrímsson,	  hann	   	  er	   fæddur	  17.	   júní	  og	   	   er	   sex	  ára	  gamall.	  Nonni	  býr	  á	  

Akureyri	   ásamt	  mömmu	   sinni	   og	   pabba	   og	   aðra	   hverja	   helgi	   kemur	   systir	  
hans	  Kata	   til	  þeirra.	   	  Kata	  er	  eldri	  og	  er	   í	   sjöunda	  bekk.	  Pabbi	  hans	  Nonna	  
vinnur	  sem	  menntaskólakennari	  og	  mamma	  hans	  vinnur	   í	  banka.	  Selma	  er	  
nýflutt	  frá	  Reykjavík	  til	  Akureyrar	  og	  er	  líka	  fædd	  17.	  júní	  og	  er	  sex	  ára	  eins	  
og	   Nonni.	   Hún	   býr	   með	   mömmu	   sinni,	   en	   pabbi	   hennar	   býr	   í	   Ameríku.	  
Mamma	  hennar	  Selmu	  heitir	  Erna	  og	  er	  í	  Háskólanum	  á	  Akureyri.	  Nonni	  og	  
Selma	   þekkjast	   ekkert	   í	   upphafi	   sögunnar.	   Þau	   eru	   bæði	   að	   byrja	   í	   fyrsta	  
bekk	  og	  eru	  mjög	  spennt.	  Fyrsti	  dagurinn	   í	   skólanum	  gengur	  vel,	  þau	  hitta	  
kennarann	  sinn	  hana	  Önnu	  Fríði	  og	  kynnast	  bekkjarfélögunum.	  

Eftir	   fyrsta	   skóladaginn	  er	  Nonni	  á	   leiðinni	  heim	  og	  er	  annars	  hugar	  og	  
sér	   stelpu	   fyrir	   utan	   húsið	   sitt,	   það	   kemur	   síðan	   í	   ljós	   að	   hann	   var	   á	  
vitlausum	  stað,	  hann	  hafði	  beygt	  of	  snemma.	  Þau	  fara	  að	  spjalla	  saman	  og	  
Nonna	   finnst	   hún	   frekar	   forvitin	   þessi	   nýi	   nágranni.	   Selma	   horfði	   á	   hann	  
með	  undrun	   í	   augunum.	   „Af	  hverju	   labbarðu	  með	  svona	  dót?“	   spurði	  hún	  
einlæg	  og	  benti	  á	  Göggu.	  Nonni	  yppti	  bara	  öxlum	  og	  svaraði	  „bara.“	  Hann	  
var	  með	  CP-‐	  heilalömun.	  Þau	  héldu	  svo	  áfram	  að	  spjalla	  og	  enduðu	  á	  því	  að	  
veltast	  um	  í	  grasinu	  af	  hlátri	  og	  upp	  frá	  því	  voru	  þau	  óaðskiljanleg.	  

Skólinn	   þeirra	   var	   skemmtilegur	   og	   áhugaverður.	   Anna	   Fríða	   var	   mjög	  
ánægð	  með	  hópinn	  og	  fannst	  þau	  mjög	  klár.	  Selma	  og	  Nonni	  hjálpuðust	  að	  í	  
skólanum.	   Nonna	   fannst	   skemmtilegast	   í	   náttúrufræði	   en	   uppáhaldið	  
hennar	  Selmu	  voru	   íþróttir.	  Þau	  Lentu	   í	  ýmsum	  ævintýrum	  og	  tókst	  meðal	  
annars	   að	   leysa	   gátuna	   um	   það	   hvernig	   veskinu	   hennar	   Önnu	   Fríðu	   var	  
stolið.	   Hún	   og	   Kristín	   skólastjóri	   höfðu	   verið	   í	   eins	   kápum	  og	   Kristín	   hafði	  
óvart	   tekið	   kápuna	   hennar	   Önnu	   Fríðu.	   Selma	   og	   Nonni	   fóru	   að	   gefa	  
öndunum	  og	   lentu	   í	   andarpollinum	  og	   tókst	   að	  bjarga	  þar	   ketti	   sem	  hafði	  
týnst	   frá	   leikfélagi	   Akureyrar	   og	   urðu	   fræg	   og	   komust	   í	   blöðin	   fyrir	  
björgunina.	  Þau	  veiktust	  eftir	  andarpollaævintýrið	  og	  afi	  Nonna	  hann	  Pétur,	  
sem	  var	  ný	  hættur	  að	  vinna,	  kom	  og	  passaði	  þau	  í	  veikindunum.	  

Sagan	  endar	  þegar	  börnin	  eru	  að	  fara	  í	  tveggja	  vikna	  jólafrí,	  fyrsta	  alvöru	  
fríið	   sitt.	   Þau	   höfðu	   stækkað	  mikið	   síðan	   um	   haustið.	   Selma	  missti	   fyrstu	  
tönnina	  sína	  á	   leiðinni	  heim	  af	   litlu	   jólunum	   í	   skólanum.	  Þau	  vissu	   líka	  svo	  
miklu	  meir,	  miklu	  meira	  en	  þegar	  þau	  kunnu	  bara	  að	  telja	  upp	  að	  hundrað.	  
Nú	  kunnu	  þau	  að	  telja	  upp	  að	  tvö	  hundruð	  og	  lesa	  fullt	  af	  orðum.	  Þrátt	  fyrir	  
spennuna	  yfir	  jólunum	  voru	  þau	  farin	  að	  hlakka	  til	  að	  byrja	  aftur	  í	  skólanum.	  

	  

Tíu	   litlir	  kenjakrakkar	  er	  saga	  sem	  byggð	  er	  upp	  af	  tíu	  vísum	  og	  fjallar	  um	  
tíu	  börn	  sem	  vegna	  kenja	  sinna	  og	  hrekkja	  lenda	  í	  því	  að	  þeim	  fækkar	  alltaf	  
um	  einn.	  Í	  bókinni	  bregður	  upp	  mynd	  af	  fjölbreytileikanum	  í	  barnahópnum.	  
Einn	  krakkinn	  sló	  Filippíu	  alltof	  fast	  og	  eftir	  urðu	  níu,	  þegar	  þau	  fóru	  að	  sofa	  

varð	  einn	  andavaka	  og	  eftir	  urðu	  átta,	  þau	  kitluðu	  Guðstein	  Bö	  nema	  einn	  
kitlaði	  of	  mikið	  og	  varð	  ákærður	  og	  eftir	  urðu	   sjö,	   einn	   las	   yfir	   sig	  og	  eftir	  
urðu	   sex,	  einn	  hljóp	  yfir	   sig	  og	  eftir	  urðu	   fimm,	  þau	   töldu	   sig	  öll	   vera	   stór	  
nema	   eitt	   barnið	   varð	   eins	   og	   tröll	   og	   eftir	   voru	   fjórir.	   Þau	   fóru	   síðan	   að	  
hrekkja	  dýr	  og	  eitt	  dýrið	  elti	  einn	  og	  eftir	  urðu	  þrír.	  Þrír	  kenjakrakkar	  fóru	  að	  
kvelja	  Sigurgeir	  nema	  einn	  þeirra	  kom	  upp	  um	  sig	  og	  eftir	  urðu	  tveir,	  öðrum	  
fannst	   hinn	   of	   hortugur	   svo	   eftir	   varð	   einn.	   Sagan	   endar	   svo	   á	   því	   að	   á	  
síðustu	  stundu	  tekst	  börnunum	  að	  snúa	  við	  blaðinu	  og	  sameinast	  á	  ný.	  	  

Níu	  litlir	  kenjakrakkar	  
komu	  og	  hættu	  að	  grenja.	  

Urðu	  tíu	  góð	  og	  glöð	  
gæfubörn	  án	  kenja.	  

	  

Nonni	  og	  Selma.	  Fjör	   í	   fríinu	  er	   framhald	  af	   sögunni	  um	  Nonna	  og	  Selmu.	  
Fjör	  í	  fyrsta	  bekk.	  Nonni	  og	  Selma	  eru	  að	  fara	  í	  skólaferðalag	  og	  svo	  eru	  þau	  
komin	   í	   sumarfrí	   frá	   skólanum.	  Afmælið	   þeirra	   17.	   júní	   kemur	   og	   þau	   eru	  
orðin	   sjö	   ára.	   Haldin	   var	   afmælisveisla	   og	   nokkrum	   krökkum	   úr	   bekknum	  
boðið	  ásamt	  ömmu	  og	  af.	  Selma	  var	  svolítið	  sorgmædd	  vegna	  þess	  að	  það	  
komust	  ekki	  margir	  ættingjar	  hennar	  í	  veisluna	  vegna	  þess	  að	  þeir	  bjuggu	  í	  
Reykjavík.	  	  

Afi	   Pétur	   passar	   þau	   í	   sumarfríinu	   þangað	   til	   að	   pabbi	   Nonna	   fór	   í	  
sumarfrí.	  Þau	  gera	  margt	  skemmtilegt	  með	  afa	  Pétri.	  Byggja	  fallegan	  kofa	  á	  
miðri	   lóðinni,	   þar	   dunda	   þau	   sér	   allt	   sumarið	   ásamt	   kettinum	  honum	   Lóa	  
sem	   Nonni	   hafði	   fengið	   í	   jólagjöf.	   Lói	   hét	   að	   vísu	   Köngulóarmaðurinn	   en	  
þetta	  var	  stytting	  eins	  og	  Nonni.	  Það	  var	  margt	  skemmtilegt	  sem	  á	  daga	  þeir	  
dreif	   í	   sumarfríinu.	   Þau	   héldu	  málverkasýningu	   til	   að	   safna	   fyrir	   flugmiða	  
handa	   Nonna	   svo	   hann	   kæmist	   með	   að	   hitta	   pabba	   hennar	   Selmu	   í	  
Reykjavík.	   Ferðin	   til	   Reykjavíkur	   var	   mjög	   skemmtileg	   og	   heppnaðist	   vel.	  
Pabbi	  hennar	  Selmu	  bjó	   í	  Bandaríkjunum,	  nánar	   tiltekið	   í	  Kaliforníu.	  Selma	  
hafði	   ekki	   hitt	   hann	   oft.	   Þegar	   hann	   kom	   til	   landsins	   bjó	   hann	   hjá	   ömmu	  
Selmu.	  Hann	  ætlaði	  að	  verða	  frægur	  í	  kvikmyndabransanum	  í	  Hollywood	  en	  
hafði	   ekki	   tekist	   það	   ennþá.	   Hann	   hét	   Daníel	   Steinar	   Ólafsson	   og	   var	  
kallaður	  Danní	  Stóns.	  

Í	  lok	  sögunnar	  rifja	  þau	  upp	  allt	  sem	  þau	  höfðu	  gert.	  Amma	  og	  afi	  Selmu	  
höfðu	   komið,	   amma	   Nonna	   sem	   bjó	   á	   Egilsstöðum	   hafði	   líka	   komið.	   Þau	  
höfðu	   farið	   sautján	   sinnum	   í	   sund,	   nítján	   sinnum	   í	   ísbúð,	   fimm	   sinnum	   á	  
bókasafnið	   og	   einu	   sinni	   í	   útilegu.	   Þau	   höfðu	   líka	   smíðað	   kassabíl,	   farið	   í	  
tívolí	   og	   skrúðgöngu.	   Sagan	   endar	   svo	   á	   því	   að	   þau	   sitja	   á	   brúnni	   á	  

andarpollinum	   með	   alla	   peningana	   sem	   þau	   höfðu	   fengið	   fyrir	   að	   selja	  
málverkin	  en	  þurftu	  síðan	  ekki	  að	  nota	  þá	  peninga	  fyrir	  flugfarinu.	  

Smápeningunum	  rigndi	  yfir	  endur	  og	  máva	  sem	  flögruðu	  gargandi	  í	  allar	  
áttir.	  „Við	  óskum	  þess	  að	  Danní	   	  Stóns	  leiki	   í	  næstu	  Spædermann-‐mynd	  og	  
bjóði	   okkur	   til	   Ameríku	   að	   fylgjast	   með	   myndatökunni.“	   Óskapeningarnir	  
settust	  á	  tjarnarbotninn	  og	  glitruðu	  þar	  eins	  og	  Hollywood-‐stjörnur.	  

	  

Bókin	  Ævintýri	  Lilla.	  Fyrsti	  vinurinn	   	  fjallar	  um	  Magnús	  Inga	  sem	  er	  sex	  ára	  
og	  er	  að	  byrja	  í	  grunnskóla.	  Magnús	  Ingi	  er	  alltaf	  kallaður	  Lilli	  vegna	  þess	  að	  
þegar	  hann	  fæddist	  var	  honum	  ekki	  hugað	   líf	  vegna	  þess	  hversu	   lítill	  hann	  
var.	   Hann	   þurfti	   að	   vera	   lengi	   í	   hitakassa	   á	   spítala	   áður	   en	   hann	   fékk	   að	  
koma	  heim.	  Mamma	  Lilla	  þurfti	  að	  vera	  á	  spítalanum	  og	  hjúkra	  honum	  og	  
hafði	  engan	  tíma	  til	  að	  finna	  nafn	  og	  vegna	  þess	  hversu	   lítill	  hann	  var	  fóru	  
ættingjar	  og	  starfsfólkið	  á	  spítalanum	  að	  kalla	  hann	  Lilla	  og	  nafnið	  festist	  við	  
hann.	  

Lilli	  er	  nýfluttur	  í	  hverfið	  og	  þekkir	  því	  enga	  krakka	  sem	  eru	  að	  byrja	  með	  
honum	   í	   fyrsta	   bekk.	   Honum	   gengur	   erfiðlega	   fyrsta	   daginn	   að	   kynnast	  
krökkunum	  og	  er	  einn	  í	  frímínútum.	  Krakkarnir	  byrja	  strax	  að	  stríða	  honum	  
vegna	  þess	  hversu	  smávaxinn	  hann	  er.	  Lilli	  byrjar	  fyrsta	  daginn	  á	  því	  að	  ljúga	  
að	   krökkunum	   að	   pabbi	   hans	   sé	   dáinn	   og	   hafi	   farist	   við	   að	   bjarga	  
ungabörnum	  úr	  eldsvoða.	  Með	  þessu	  telur	  Lilli	  að	  hann	  geti	  kannski	  eignast	  
vini	  í	  skólanum.	  Fyrsti	  skóladagurinn	  fór	  ekki	  vel	  og	  Lilli	  fær	  að	  fara	  fyrr	  heim	  
úr	   skólanum	   vegna	   þess	   að	   hann	   pissaði	   í	   buxurnar	   og	   fékk	   magapínu.	  
Fyrsta	   vinkonan	   sem	  hann	  eignast	  er	  72	  ára	  gömul	   kona	   sem	  býr	  á	   fjórðu	  
hæð	   í	   blokkinni	   og	   bjargar	   Lilla	   með	   blautu	   fötin	   eftir	   fyrsta	   skóladaginn.	  	  
Einu	   vinirnir	   sem	   Lilli	   á	   eru	   María	   á	   fjórðu	   hæð	   og	   afi	   Magnús.	   Hjá	   afa	  
Magnúsi	   gerast	   ýmisleg	   skemmtileg	   ævintýri	   í	   kjallaranum	   sem	   afi	   kallar	  
ævintýraland.	  

Skólaganga	   Lilla	   gengur	   ekki	   nógu	   vel,	   hann	   lendir	   í	   slagsmálum	   við	   að	  
reyna	   að	   aðstoða	   bekkjarsystur	   sína	   og	   í	   bekkjarafmæli	   sem	   honum	   er	  
boðið	   í	   tekur	   hann	   þátt	   í	   pylsukappáti	   sem	   endar	   ekki	   vel.	   Hann	   vinnur	  
keppnina	   en	   lendir	   í	   því	   að	   gubba	   yfir	   krakkana	   sem	   eru	   í	   afmælinu	   og	  
verður	  að	  fara	  heim.	  Með	  þessu	  var	  hann	  ekki	  að	  afla	  sér	  meiri	  vinsælda	  en	  
áður	  hafði	   verið.	   Lilli	   átti	   erfitt	  með	  að	  einbeita	   sér	   í	   tímum	  og	   sitja	   kyrr	   í	  
sætinu	   sínu.	   Það	   kemur	   síðan	   að	   því	   að	   farið	   er	   fram	   á	   að	   Lilli	   fari	   í	  
sérkennslu.	   Guðlaug	   er	   kennari	   í	   sérkennslunni	   og	   tekur	   á	   móti	   Lilla	   og	  
kynnir	   hann	   fyrir	   krökkunum	   sem	   eru	   þar.	   Ekki	   eru	   margir	   krakkar	   í	  
sérkennslunni	  en	  þar	  eignast	  Lilli	   fyrsta	  vin	  sinn	  sem	  heitir	  Trausti.	  Honum	  
er	  líka	  strítt	  eins	  og	  Lilla	  nema	  fyrir	  það	  að	  vera	  með	  gleraugu	  og	  krakkarnir	  



	  

56	  

kalla	   hann	   gleraugnaglám.	   Sagan	   endar	   svo	   á	   því	   að	   þrátt	   fyrir	   allt	   er	   Lilli	  
nokkuð	  sáttur	  við	  skólann,	  honum	  gekk	  vel	  í	  reikningi,	  en	  var	  ekki	  orðin	  læs.	  
Lilli	  á	  að	   fá	  að	  fara	  til	  ömmu	  og	  afa	   í	  Vestmannaeyjum	  næsta	  sumar	  og	  er	  
mjög	  spenntur.	  	  

	  

Mjallhvítur	   segir	   frá	   fressketti.	   Hann	   fékk	   nafnið	   eftir	   að	   hann	   flutti	   til	  
fjölskyldu	   	   í	   Garðabænum.	   Systurnar	   á	   heimilinu	   þær	   Sóla	   Dís	   og	   Björt	  
slógust	   nánast	   um	   að	   gefa	   honum	   nafn.	   Önnur	   vildi	   láta	   hann	   heita	  
Loðmund	   Kornelíus	   en	   hin	   vildi	   að	   hann	   fengi	   nafnið	   Sykurmoli.	   Magna	  
mamma	  þeirra	  var	  sú	  sem	  stakk	  upp	  á	  nafninu	  Mjallhvítur,	  en	  það	  var	  samt	  
svolítið	  skrítið	  nafn	  fyrir	  bröndóttan	  kött.	  Síðan	  var	  dregið	  um	  nafnið	  og	  upp	  
kom	  Mjallhvítur,	  en	  fljótlega	  var	  farið	  að	  kalla	  hann	  Mjalla.	  Honum	  þótti	  svo	  
gott	   að	   liggja	   á	   bakinu	   og	   láta	   strjúka	   sér	   um	   magann.	   Hann	   var	   mikill	  
fjörkálfur	   og	   klifraði	   í	   stofugardínunum	   og	   átti	   það	   til	   að	   fara	   ofan	   í	  
blómapotta.	   Honum	   þótti	   mjög	   gott	   að	   skríða	   upp	   í	   rúm	   til	   systranna	   og	  
hreiðraði	  um	  sig	  og	  kúrði	  þar.	  Það	  var	  margt	  sérstakt	  við	  Mjalla.	  Hann	  vildi	  
til	  dæmis	  ekki	  borða	  fisk	  eins	  og	  aðrir	  kettir,	  en	  hann	  elskaði	  ullarvettlinga	  
og	  íþróttasokka.	  

Mjalli	  átti	  vin	  í	  sömu	  húsalengju,	  það	  var	  hann	  Leopold	  sem	  var	  kallaður	  
Polli.	  Hann	  var	  stór	  og	  mikill	  kisi,	  gulur	  og	  hvítur	  og	  vel	  loðinn	  eins	  og	  Mjalli.	  
Hann	  mjálmaði	  mjög	  björtu	  og	  skæru	  mjálmi,	  alveg	  eins	  og	  kettlingur.	  Þeir	  
voru	  góðir	  vinir	  og	  slógust	  aldrei,	  en	  sáust	  oft	  brokka	  saman	  yfir	  göturnar,	  
inn	  í	  húsgarða	  og	  á	  milli	  rósarunna.	  Einn	  daginn	  lendir	  Mjalli	  í	  óhappi,	  hann	  
verður	  fyrir	  bíl	  og	  það	  verður	  að	  taka	  af	  honum	  aðra	  afturlöppina.	  Þrátt	  fyrir	  
þessa	   erfiðu	   aðgerð	   tekst	   Mjalla	   að	   ná	   bata	   og	   halda	   áfram	   ævintýrum	  
sínum.	  	  
	  

	  Ævintýri	   Lilla.	  Á	   slóð	   ræningja.	   Það	   er	  mikil	   breyting	   á	   stöðu	   Lilla	   í	   þeirri	  
sögu.	   Lilli	   fer	   í	   sumarfríinu	   sínu	   til	   föðurömmu	   og	   afa	   í	   Vestmannaeyjum.	  	  
Lilli	   þekkir	   ömmu	   og	   afa	   í	   Vestmanneyjum	   ekki	   mikið	   en	   afi	   Gísli	   er	  
trillusjómaður	  og	  amma	  Inga	  sér	  um	  heimilið.	  Lilli	   fær	  að	  sofa	  í	  herberginu	  
sem	  pabbi	  hans	  átti.	  Hann	  hefur	  ekki	  hitt	  pabba	  sinn	  í	  langan	  tíma	  þar	  sem	  
hann	  býr	  á	  Grænlandi.	  Lilli	  man	  lítið	  eftir	  pabba	  sínum.	  Lilli	  eignast	  strax	  vini	  
sem	   heita	   Vigdís	   Hind	   og	   er	   níu	   ára	   og	   bróður	   hennar	   sem	   heitir	   Georg	  
Fannar	   og	   er	   tveggja	   ára.	   Lilli	   eignast	   líka	   björgunardúfur	   og	   dúfnakofa	   í	  
Vestmannaeyjum.	   Hann	   fær	   að	   fara	   í	   sjóferð	   með	   afa	   og	   lærir	   að	   bjarga	  
lundapysjum.	  

Lilli	  lendir	  í	  ýmsum	  ævintýrum	  með	  nýju	  vinunum	  .	  Þau	  finna	  skrín	  sem	  í	  
er	   efnaformúla	   til	   þess	   að	   búa	   til	   gull.	   Lilli	   fer	   með	   gullformúluna	   til	   afa	  

Magnúsar	   sem	   tekst	   að	   framleiða	   gull.	   Gullið	   er	   síðan	   gefið	   til	  
krabbameinsfélagsins	  og	  átti	  örugglega	  eftir	  að	  koma	  að	  góðum	  notum.	  	  

	  
Birta	  brött	  og	  bleik	  er	  saga	  af	  kisunni	  Birtu	  sem	  er	  hárlaus	  	  og	  bleik	  á	  litinn.	  
Hún	   var	   tekinn	   í	   fóstur	   þegar	   hún	   var	   pínulítil	   og	   þykir	   mjög	   vænt	   um	  
fjölskylduna	   sína.	   Hún	   fer	   ekkert	   út	   vegna	   þess	   að	   hún	   er	   hárlaus	   og	   yrði	  
bara	  strítt.	  Birta	  	  er	  hamingjusöm	  í	  sínum	  litla	  heimi.	  Hún	  situr	  við	  gluggann	  
og	  horfir	  út.	  Einn	  daginn	  ákveður	  hún	  að	  prófa	  að	  fara	  út.	  Hún	  rekst	  á	  þrjá	  
ketti	  sem	  heita	  Loki	  sem	  er	  svartur	  og	  virðulegur	  með	  silfurlitaðan	  lokk	  yfir	  
vinstra	   auganu,	   Lúlú	   sem	   er	   fín	   dama	  með	  mjallhvítan	   feld	   og	   Dan	   Petró	  
sem	  er	  bröndóttur	  og	  pattaralegur	  prakkari.	  Birtu	  langar	  til	  að	  leika,	  en	  hinir	  
kettirnir	   verða	   móðgaðir	   við	   þessa	   spurningu.	   Þeir	   gera	   grín	   að	   henni,	  
uppnefna	   hana	   apa,	   hvolp	   og	  mús.	   Birta	   gengur	   í	   burtu,	   sár	   og	   leið.	   Hún	  
kynnist	  svo	  öðrum	  ketti	  sem	  heitir	  Mús	  og	  	  er	  í	  svipaðri	  stöðu	  og	  Birta,	  þar	  
sem	  enginn	  tekur	  mark	  á	  honum	  vegna	  þess	  hvaða	  nafn	  hann	  ber.	  Hann	  er	  
besti	   flugnaveiðikötturinn,	  en	  enginn	  vill	  veiða	  með	  Mús.	  Til	  þess	  að	  reyna	  
að	  koma	  hinum	  dýrunum	  í	  hverfinu	  í	  skilning	  um	  að	  Birta	  og	  Mús	  séu	  ekkert	  
verri	   en	   hinir	   er	   ákveðið	   að	   halda	   keppni	   sem	   Birta	   tekur	   þátt	   í.	   Keppnin	  
endar	  á	  þann	  veg	  að	  það	  verður	   jafntefli,	  hundurinn	  Búi	  og	  kötturinn	  Birta	  
standa	  bæði	  uppi	  sem	  sigurvegarar.	  Upp	  frá	  þessu	  verða	  öll	  dýrin	  í	  hverfinu	  
vinir,	   sama	   hvernig	   þau	   eru	   eða	   hver	   þau	   eru.	   Einkunnarorð	   Birtu	   eru	  	  
„Verum	  hvergi	  smeyk.	  Verum	  brött	  –	  bleik	  “.	  

	  	  	  	  	  

Regnbogafuglinn	   fjallar	   um	  Regnbogafugl	   sem	   tókst	   að	   fá	   alla	   fugla	   til	   að	  
leika	  saman.	  Regnbogafuglinum	  þótti	  vænt	  um	  alla,	  alveg	  sama	  hvernig	  þeir	  
voru.	  Hans	  einkunnarorð	  voru	  „Enginn	  getur	  allt	  en	  allir	  geta	  eitthvað	  og	  eru	  
góðir	   í	   einhverju“.	   Sagan	   hefst	   á	   því	   að	   Regnbogafuglinn	   er	   staddur	   í	  
Litalandi	   og	   hittir	   lítinn	   rauðan	   fugl	   sem	   var	   grátandi	   vegna	   þess	   að	   hann	  
þorði	  ekki	  að	  spyrja	  gulu	  fuglana	  hvort	  þeir	  vildu	  leika	  við	  hann	  vegna	  þess	  
að	  litlir	  rauðir	  fuglar	  og	  litlir	  gulir	  fuglar	  leika	  sér	  aldrei	  saman.	  Ólíkir	  fuglar	  
leika	   aldrei	   saman,	   þannig	   hefur	   það	   alltaf	   verið	   og	   litla	   rauða	   fuglinum	  
fannst	  það	  svo	  leiðinlegt.	  

Regnbogafuglinn	  fær	  hann	  til	  að	  spyrja	  gulu	  fuglana	  en	  þeir	  fóru	  að	  hlæja	  
og	  sögðu	  við	  hann	  „en	  þú	  ert	  ekki	  eins	  og	  við“.	  Regnbogafuglinn	  ákvað	  að	  
reyna	  að	  hjálpa	  til	  og	  benti	  þeim	  á	  að	  hann	  væri	  í	  öllum	  regnbogans	  litum	  en	  
væri	   samt	   vingjarnlegur	  og	   skemmtilegur.	  Hann	  hvatti	   fuglana	   til	   að	  prófa	  
að	  leika	  sér	  saman,	  þrátt	  fyrir	  mismunandi	  liti.	  Þeim	  gerðu	  það	  og	  voru	  mjög	  
ánægðir.	  Regnbogafuglinn	  	  taldi	  að	  það	  væri	  sama	  hvernig	  við	  værum	  í	  útliti	  
eða	   að	   við	   hefðum	   ólíka	   hæfileika,	   við	   ættum	   öll	   að	   geta	   gert	   lífið	  miklu	  

skemmtilegra	   og	   lært	   hvert	   af	   öðru.	   Það	   væri	   miklu	   skemmtilegra	   ef	   við	  
erum	   saman	   og	   leyfum	   öllum	   að	   vera	   með.	   Okkur	   líður	   miklu	   betur	   ef	  
enginn	  er	  skilinn	  eftir	  útundan.	  Í	  lok	  bókarinnar	  er	  eftirfarandi	  vísa:	  
	  

Nú	  er	  bara	  gleði	  og	  gaman	  
allir	  leika	  saman.	  

Gulir,	  rauðir,	  grænir,	  bláir	  
eru	  heldur	  betur	  klárir.	  

Að	  vera	  saman	  gefur	  mátt	  
lærum	  leiki	  á	  nýjan	  hátt.	  
Allir	  saman	  leika	  sér	  
vinir	  góðir	  í	  gleði	  hér.	  

	  

Hvíta	  hænan	  er	  saga	  sem	  segir	   frá	   lítilli	  afastelpu	  sem	  hefur	  gaman	  að	  því	  
að	   hlusta	   á	   sögurnar	   sem	   afi	   segir	   henni.	   Sagan	   byrjar	   á	   því	   að	   afi	   og	  
afastelpan	  sitja	  á	  bekk	  undir	  stóru	  tré.	  Bekkurinn	  hefur	  mikla	  sögu,	  hann	  er	  
úr	  gamalli	  skipshlið.	  Afi	  fann	  hann	  í	  fjörunni	  og	  setti	  hann	  þar	  sem	  hann	  er	  í	  
dag.	  Í	  bekknum	  býr	  andi	  hafsins	  og	  þegar	  maður	  situr	  á	  honum	  vaggar	  hann	  
og	  veltur	  eins	  og	  öldurnar.	  „Finnurðu	  að	  við	  veltum	  eins	  og	  öldurnar?	  segir	  
hann	  og	  leggur	  stóra	  hönd	  á	  bakið	  á	  mér.	  Ég	  kinka	  kolli.	  Það	  kemur	  fiðringur	  
í	  magann,	  fæturnir	  skjálfa	  og	  ég	  verð	  alltaf	  pínu	  sjóveik.“	  Sögurnar	  sem	  afi	  
segir	   á	   hænsnabekknum	   eru	   allar	   hræðilegar,	   honum	   finnst	   mikilvægt	   að	  
afastelpan	  viti	  sannleikann,	  hún	  sé	  orðin	  nógu	  stór	  til	  þess.	  

Sagan	  fjallar	  einnig	  um	  hænur	  í	  hænsnabúi.	  Eftir	  veturinn	  fara	  hænurnar	  
úr	  fiðrinu	  og	  eru	  allar	  orðnar	  svartar	  á	  litinn	  nema	  ein	  sem	  er	  ennþá	  hvít.	  Afi	  
fékk	   nýjan	   hana	   frá	   hænsnabúi	   nágrannans.	   Haninn	   fór	   að	   ráðast	   á	   eina	  
hænuna	  og	  reka	  hana	  úr	  hópnum.	  Hún	  hætti	  að	  verpa	  og	  fór	  að	  sitja	  ein	  á	  
prikinu	   sínu.	   Ástandið	   í	   hænsnabúinu	   versnaði	   stöðugt	   þangað	   til	   allar	  
hænurnar	  voru	  farnar	  að	  gogga	  í	  hana	  líka.	  Hænsnin	  réðust	  á	  hana	  þangað	  
til	   hún	   var	   orðin	   grindhoruð.	   „Ég	   neyðist	   til	   að	   lóga	   henni,“	   sagði	   ég	   við	  
ömmu.	  	  „Hænsnin	  misþyrma	  henni	  svo	  voðalega.	  Það	  er	  ekki	  hægt	  að	  horfa	  
upp	  á	  þetta“.	  Amma	  fékk	  þá	  hugmynd	  að	   farið	  yrði	  með	  hænuna	  á	  annan	  
bæ	   þar	   sem	   voru	   alls	   konar	   hænur.	   Þær	   gengu	   um	   frjálsar,	   voru	   svartar,	  
gular	  og	  grádröfnóttar.	  Á	  bænum	  var	  hænunni	   tekið	  sem	  einni	  af	  hópnum	  
og	  fór	  loksins	  að	  líða	  vel.	  	  

Amma	  með	  biluðu	  augun	  er	   saga	  sem	  fjallar	  um	  ömmu	  sem	  býr	   í	   sveit,	  á	  
bæ	  sem	  heitir	  Hreggstaðir	  og	  var	  hún	  með	  biluð	  augu,	  í	  hennar	  augum	  var	  
allt	  svart.	  En	  þótt	  augun	  hennar	  séu	  biluð	  er	  henni	  margt	  til	  lista	  lagt	  og	  hún	  
sér	  veröldina	  öðruvísi	  en	  aðrir.	  Hún	  á	   líka	   leyndarmál,	  hún	  þekkir	  álfa	  sem	  
hafa	   sérstaka	   töfra.	   Krökkunum	   hennar	   ömmu	   fannst	   gaman	   að	   koma	   í	  
sveitina,	  þar	  var	  svo	  mikið	  af	  ævintýrum	  og	  skemmtilegt	  að	  vera.	  Amma	  var	  
mikið	  náttúrubarn	  og	  hafði	  gaman	  af	  því	  að	  vera	  úti	  og	  naut	  þess	  að	  finna	  
ilminn	   af	   blómunum,	   hún	   naut	   samverunnar	   við	   náttúruna.	   Við	   börnin	  
hjálpuðum	  ömmu	  við	  að	  komast	  leiðar	  sinnar	  og	  leiddum	  mjúku	  hendurnar	  
hennar.	  

Amma	  prjónaði	  sokka	  hraðar	  en	  nokkur	  annar.	  Hún	  var	  fljótasta	  amman	  í	  
öllum	  heiminum	  og	  geiminum	  að	  prjóna.	   Spænandi	  upp	  garnið	  á	  mettíma	  
og	  prjónaði	  og	  prjónaði	  og	  prjónaði	  og	  laðaði	  að	  sér	  litla	  krakka	  með	  kaldar	  
tásur.	  Það	  voru	  mörg	  ævintýrin	  sem	  börnin	  áttu	  í	  sveitinni	  með	  henni	  ömmu	  
og	   margt	   sem	   amma	   gerði	   sem	   var	   mjög	   klaufalegt	   og	   hún	   lenti	   oft	   í	  
vandræðum	  vegna	  sjónleysisins.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

Hulstur	   utan	   um	   sál	   fjallar	   um	   það	   hvernig	   börn	   verða	   til	   og	   hvernig	   við	  
fæðumst	   inn	   í	   þennan	   heim	   og	   hvernig	   líf	   okkar	   og	   aðstæður	   eru	   mjög	  
ólíkar.	  Fjallað	  er	  um	  ástina	  og	  hvernig	  lífið	  kviknar,	  ýmist	  eftir	  langa	  bið	  hjá	  
sumum	  og	  jafnvel	  með	  aðstoð	  eða	  þegar	  síst	  skyldi.	  Nafn	  bókarinnar	  vísar	  til	  
þess	   að	   í	   upphafi	   er	   kynnt	   til	   sögunnar	   sál	   sem	   fylgist	   mjög	   spennt	   með	  
þegar	   sáðfruman	   skríður	   inn	   í	   eggið.	   Eftir	   frjóvgun	   eggsins	   hefst	   loks	   níu	  
mánaða	  ferðalag	  þar	  sem	  sálin	  tekur	  á	  sig	  mynd	  fósturs	  og	  að	  lokum	  fæðist	  
svo	  barn.	  Meðan	   frjóvgunin	  á	   sér	   stað	  veltir	   sálin	  því	   fyrir	   sér	  hvernig	   lífið	  
kviknar	   og	   útskýrir	   fyrir	   lesandanum	   af	   hverju	   við	   fæðumst	   inn	   í	  
mismunandi	   fjölskyldur	   og	   eigum	   mismunandi	   fjölskyldulíf.	   Einnig	   að	  
aðstæður	  okkar	  þegar	  við	  fæðumst	  eru	  misjafnar.	  „Öll	  fæðumst	  við	  allsber,	  
engin	  sker	  sig	  úr,	  en	  samt	  er	  alveg	  á	  hreinu	  að	  hvert	  og	  eitt	  okkar	  er	  alveg	  
sérstakt.	  Ég	  er	  einstök	  og	  það	  ert	  þú	  líka“.	  
	  	  	  	  

Óliver	   er	   tileinkuð	   öllum	   þeim	   sem	   eru	   dálítið	   sérstakir.	   Í	   bókinni	   er	   ekki	  
mikill	  texti	  en	  myndirnar	  tala	  sínu	  máli.	  Sagan	  byrjar	  á	  því	  að	  segja	  frá	  því	  að	  
Óliver	  er	  dálítið	  sérstakur.	  Myndin	  af	  honum	  sýnir	  strák	  á	  línuskautum	  með	  
hund	  í	  bandi	  og	  er	  hann	  búinn	  að	  flækja	  bandið	  á	  hundinum	  í	  marga	  hringi	  í	  
kringum	   fætur	   sér	   og	   veit	   ekki	   hvernig	   hann	   á	   að	   snúa	   sig	   út	   úr	   þessu.	  
Hundurinn	   sá	   annan	   hund	   og	   var	   spenntur	   að	   stökkva	   af	   stað	   til	   að	   hitta	  
þann	  hund.	  Óliver	  bjó	   í	   sínum	  eigin	  heimi,	   las	  mikið	  og	  átti	   ímyndaða	  vini.	  
Hann	   var	  með	   brúður	   á	   höndum	   sér	   sem	   hann	   talaði	   við	   og	   þrjár	   brúður	  

sem	  hann	  ferðaðist	  með	  í	  lítilli	  rauðri	  kerru.	  Hann	  hafði	  mikla	  ánægju	  af	  því	  
að	  eyða	  tíma	  sínum	  á	  bókasafninu	  með	   ímynduðu	  vinum	  sínum	  sem	  hann	  
gerði	  ýmislegt	  skemmtilegt	  með.	  Hann	  leitaði	  að	  fjársjóði	  með	  þeim,	  reið	  á	  
úlfalda	  yfir	  eyðimörkina.	  Hann	  hljóp	  með	  þeim	  yfir	  hrörlegar	  brýr	  og	  barðist	  
hetjulega	  við	  hákarla.	  Ævintýrin	  voru	  óendanleg	  og	  ógleymanleg.	  

Það	  var	  sumt	  sem	  vinirnir	  hans	  gátu	  ekki	  gert	  með	  honum,	  þeir	  horfðu	  
þá	  bara	  á	  eins	  og	   til	  dæmis	  að	  synda,	  það	  varð	  Óliver	  að	  gera	  einn.	  Óliver	  
var	  alls	  ekki	  fyrir	  það	  að	  vera	  í	  veislum,	  eða	  þar	  sem	  margt	  fólk	  kom	  saman.	  
Þá	  vildi	  hann	  helst	  láta	  sig	  hverfa.	  Hann	  fór	  þá	  gjarnan	  undir	  borð	  og	  var	  þar	  
einn	  í	  friði.	  Hann	  spilaði	  á	  píanó	  og	  eitt	  kvöldið	  þegar	  hann	  var	  að	  spila	  fyrir	  
vini	  sína	  þá	  klöppuðu	  þeir	  ekki	  fyrir	  honum	  heldur	  lágu	  bara	  á	  púða	  upp	  við	  
vegg	  og	  hreyfðu	  sig	  ekki.	  Það	  fannst	  Óliver	  frekar	  sérstakt.	  

Þar	  sem	  Óliver	  átti	  enga	  vini,	  nema	  ímyndaða	  vini	  sem	  gátu	  ekki	  gert	  allt	  
með	  honum,	   fór	  hann	  dag	  einn	  út	   í	   tennis.	  Hann	  sló	  boltanum	   í	  vegginn	  á	  
húsinu,	  þá	  skaust	  boltinn	  frá	  honum	  og	  í	  burtu.	  Óliver	  ákvað	  að	  elta	  boltann	  
og	   reyna	   að	   ná	   honum	   til	   að	   geta	   leikið	   sér	   áfram.	   Við	   þetta	   ferðalag	  
tennisboltans	  lagði	  Óliver	  af	  stað	  með	  vini	  sína	  í	  kerrunni	  í	  nýtt	  ævintýri.	  Það	  
varð	  að	  besta	  ævintýri	  sem	  hann	  hafði	  lent	  í.	  Hann	  kynntist	  Ólavíu	  sem	  var	  
svolítið	   sérstök	   líka.	  Þessi	   saga	  varð	  bæði	  endir	  og	  upphaf	  að	  nýju	   lífi	   fyrir	  
Óliver	  og	  Ólavíu.	  

6.2 Greining	  með	  gleraugum	  fötlunarfræðanna	  

Í	  þessum	  kafla	  verður	  gerð	  grein	  fyrir	  niðurstöðum	  greininga	  á	  bókunum	  út	  
frá	   þeim	   greiningarrammanum	   sem	   lagður	   var	   fram	   hér	   að	   framan.	   Fyrst	  
verða	   bækurnar	   greindar	   með	   hliðsjón	   af	   læknisfræðilegu	   sjónarhorni	   á	  
fötlun	  og	  því	  næst	  verða	  þær	  greindar	  út	  frá	  félagslegu	  sjónarhorni	  á	  fötlun.	  

6.2.1 Greining	  útfrá	  læknisfræðilegu	  sjónarhorni	  á	  fötlun	  

Hér	   verða	   bækurnar	   greindar	   samkvæmt	   læknisfræðilegu	   sjónarhorni	   á	  
fötlun.	   Hver	   bók	   fyrir	   sig	   verður	   skoðuð	  með	   það	   að	  markmiði	   að	   kanna	  
hvort	   birtingarmyndir	   læknisfræðilega	   sjónarhornsins	   komi	   fram	   með	  
áherslu	   á	   þau	   atriði	   sem	   hér	   eru	   lögð	   fram.	   Til	   þess	   að	   koma	   betur	   á	  
framfæri	   greiningu	  á	   sögunum	  er	   á	   sumum	  stöðum	   textabrot	   til	   að	   styðja	  
við	  niðurstöður.	  	  
	  

Ef	   horft	   er	   útfrá	   læknisfræðilega	   sjónarhorninu	   þá	   er	   líklegt	   að	   þessi	  
einkenni	  komi	  fram:	  	  

• Einstaklingur	  með	  fötlun	  öðruvísi	  en	  ófatlaður.	  

• Lögð	  áhersla	  á	  lækningu.	  
• Fötlunin	  gerð	  að	  harmleik.	  
• Fötlun	  hamlar	  fullri	  þátttöku	  í	  samfélaginu.	  
• Áhersla	  lögð	  á	  aðgreiningu	  þess	  fatlaða.	  
• Stimplun.	  

• Fordómar.	  	  

	  

Í	   sögunni	   um	  Ævintýri	   Lilla.	   Fyrsti	   vinurinn	   er	   Lilli	   álitinn	   öðruvísi	   en	   allir	  
hinir	   í	   bekknum.	  Myndinni	   af	   Lilla	   er	   brugðið	   þannig	   upp	   að	   hann	   verður	  
mjög	   aumkunarverður.	   Allt	   sem	   hann	   reynir	   að	   taka	   sér	   fyrir	   hendur	  
mistekst.	   Í	   sögunni	   misheppnast	   grínið	   sem	   leiðir	   til	   þess	   að	   Lilli	   er	  
stimplaður	  vegna	  þess	  að	  hann	  getur	  ekki	  gert	  neitt	  eins	  og	  „hinir“	  sem	  eru	  
ekki	  með	  fötlun.	  Allar	   lýsingar	  á	  Lilla	  og	  viðhorfum	  til	  hans	  miða	  að	  því	  að	  
draga	  fram	  mjög	  brjóstumkennanlega	  mynd	  af	  honum	  sem	  leiðir	  til	  þess	  að	  
þátttaka	   hans	   í	   samfélaginu	   verður	   ekki	   eins	   og	   þeirra	   sem	   ekki	   eru	  með	  
fötlun.	  

Þegar	   Lilli	   er	   sendur	   í	   sérkennsluna	   kemur	   það	   skýrt	   fram	   að	   það	   er	  
vegna	   þess	   að	   hann	   getur	   ekki	   lært	   sökum	   fötlunar	   sinnar.	   Sérkennslan	   í	  
sögunni	  sýnir	  að	  Lilli	  er	  tekinn	  út	  úr	  bekknum	  sínum	  og	  settur	  með	  öðrum	  
krökkum	  í	  sérkennslustofu.	  Það	  er	  ekki	  fyrr	  en	  Lilli	  byrjar	  í	  sérkennslunni	  að	  
hann	  eignast	  vini.	  En	  í	  sögunni	  er	  lögð	  mikil	  áhersla	  á	  það	  að	  hann	  getur	  alls	  
ekki	  eignast	  vini	  fyrr	  en	  hann	  er	  komin	  í	  sérkennsluna	  og	  að	  þeim	  vinunum	  
skuli	  vera	  strítt	  er	  vegna	  þess	  að	  þeir	  falla	  ekki	  alveg	  inn	  í	  hópinn.	  	  Það	  var	  
sama	   hvað	   Lilli	   tók	   sér	   fyrir	   hendur,	   hann	   lenti	   alltaf	   í	   einhverjum	  
vandræðum.	  

Lilla	   er	   boðið	   í	   bekkjarafmæli	   og	   var	  mjög	   kvíðinn	   fyrir	   því	   að	   fara	   þar	  
sem	  engum	  úr	  sérkennslunni	  var	  boðið	  nema	  honum.	  Móttökurnar	  og	  það	  
sem	   henti	   Lilla	   í	   afmælinu	   var	   til	   þess	   að	   undirstrika	   enn	   frekar	   vanmátt	  
hans	  við	  að	  reyna	  að	  taka	  þátt	  í	  samfélaginu.	  Í	  sögunni	  virðist	  hann	  ekki	  geta	  
gert	  neitt	  sem	  kemur	  honum	  vel.	  Hann	  lendir	  alls	  staðar	  í	  vandræðum	  með	  
allt	  sem	  hann	  tekur	  sér	  fyrir	  hendur.	  	  

Það	   sem	   er	   einnig	   áhugavert	   við	   söguna	   er	   að	   í	   lokin	   er	   fjallað	   um	   að	  
skólaárið	   hafi	   gengið	   vel	   hjá	   Lilla	   og	   	   honum	   fannst	   gaman	   í	   skólanum	  og	  
leið	   vel	   þar.	  Hann	  var	   ekki	   búinn	  að	   læra	  að	   lesa	  en	   var	   góður	   í	   reikningi.	  
„Guðlaug	   kennari	   sagði	   að	   ég	   væri	   lesblindur,	   hvað	   sem	  það	   nú	   þýðir,	   en	  
sumir	  halda	  að	  þeir	  sem	  ekki	  geti	  lesið	  séu	  vitlausir“.	  

Sagan	  um	  kisuna	  Birtu	  bröttu	  og	  bleiku	   fjallar	  um	  köttinn	   	  Birtu	  sem	  lokar	  
sig	   inni	   vegna	  þess	   að	  hún	  er	  öðruvísi	   en	  aðrir	   kettir.	  Hún	  er	   aðgreind	   frá	  
þeim	  sem	  eru	  öðruvísi	  en	  hún.	  Hún	  getur	  ekki	  tekið	  þátt	  í	  samfélaginu	  vegna	  
þess	   að	   samfélagið	   tekur	   ekki	   á	   móti	   þeim	   sem	   eru	   öðruvísi.	   Þegar	   hún	  
ákveður	  að	  fara	  út	  og	  skoða	  heiminn	  tekur	  hann	  ekki	  vel	  á	  móti	  henni.	  Hún	  
er	  stimpluð	  sem	  furðudýr	  vegna	  þess	  að	  hún	  er	  ekki	  eins	  og	  hinir	  kettirnir	  og	  
þarna	  birtast	  fordómar	  fyrir	  því	  að	  ef	  við	  erum	  ekki	  öll	  eins	  á	  eigum	  við	  ekki	  
samleið.	  

	  Kettirnir	   telja	   að	   þar	   sem	   hún	   sé	   svona	   öðruvísi	   sé	   hún	   best	   geymd	   í	  
húsdýragarðinum.	  Hennar	  hlutverk	  var	  ekki	  að	  vera	  innan	  um	  þá	  sem	  töldu	  
sig	  vera	  merkilegri	  og	  fallegri	  en	  hana.	  Þar	  sem	  hún	  var	  öðruvísi	  var	  best	  að	  
fjarlægja	  hana	  úr	   samfélaginu.	   Ef	   við	  erum	  öðruvísi	   þá	  eigum	  við	   skilið	   að	  
komið	  sé	  fram	  við	  okkur	  sem	  slík	  og	  það	  er	  ekkert	  sem	  getur	  breytt	  því.	  Litið	  
er	  á	  Birtu	  sem	  ólánsamt	  	  fórnarlamb	  og	  fötlunin	  teljist	  andstæða	  þess	  sem	  
er	   talið	   heilbrigt	   og	   eðlilegt.	   Mikilvægt	   sé	   að	   slíkt	   dýr	   sé	   tekið	   úr	  
samfélaginu.	  

	  

Mjallhvítur	  er	  saga	  af	  heimilisketti	  sem	  lendir	  í	  bílslysi	  og	  	  verkjum	  Mjalla	  er	  
lýst	  sem	  miklum	  draugaverkjum	  og	  hann	  þjáist	  mikið.	  Fötlunin	  hans	  er	  gerð	  
að	  miklum	   harmleik	   og	   spurning	   um	   að	   honum	   sé	   jafnvel	   lógað	   þar	   sem	  
hann	  á	  ekki	  eftir	  að	  geta	  gert	  allt	  sem	  hann	  gerði	  áður.	  Það	  var	   líka	  fjallað	  
um	  að	  smíða	  á	  hann	  gervifót	  og	  setja	  lepp	  fyrir	  augað	  á	  honum.	  Með	  þessu	  
er	  verið	  að	  benda	  á	  alla	  þá	  erfiðleika	  sem	  geta	  komið	   fyrir	  þá	  sem	   lenda	   í	  
slysi	  og	  missa	  útlimi	  sína.	  

Staða	  hans	  hafði	  greinilega	  breyst	  mikið	  til	  hins	  verra,	  að	  sá	  sem	  verður	  
fatlaður	  sé	  ólánsamt	  fórnarlamb	  sem	  ekki	  komi	  til	  með	  að	  geta	  tekið	  þátt	  í	  
samfélaginu	  eins	  og	  áður.	  Það	  sé	  mikilvægt	  að	  hann	  komist	  í	  endurhæfingu.	  
	  

Í	   sögunni	   Einstök	   mamma,	   er	   mamman	   í	   sögunni	   	   heyrnarlaus	   og	   er	   því	  
álitin	   öðruvísi,	   lögð	   er	   áhersla	   á	   að	   hún	   þurfi	   lækningu.	   Hún	   er	   gerð	  
aumkunarverð	  í	  sögunni	  og	  fötlunin	  gerð	  að	  harmleik.	  Þar	  sem	  mamman	  er	  
heyrnarlaus	  hamlar	  það	  þátttöku	  hennar	   í	   samfélaginu	  og	  hún	  verður	   fyrir	  
stríðni.	   Lögð	   er	   mikil	   áhersla	   á	   það	   að	   mamman	   er	   ekki	   eins	   og	   aðrar	  
mömmur.	   Í	   sögunni	  kemur	   fram	  stimplun	  á	  þann	  sem	  er	   fatlaður,	  hann	  er	  
ekki	  álitinn	  eins	  og	  „hinir“	  sem	  leiðir	  svo	  til	  þess	  að	  fordómar	  birtast	  einnig	  
vegna	  þess.	  

Allt	   sem	  hamlaði	  mömmunni	   í	   sögunni	   var	   vegna	   fötlunar	  hennar.	  Hún	  
gat	   ekki	   talað	   í	   síma,	   gat	   hvorki	   svarað	   né	   hringt.	   Hún	   heyrði	   ekkert	   í	  

símanum.	  Það	  var	   lögð	  mikil	   áhersla	   á	  það	  að	  hvert	   sem	  börnin	   fóru	  með	  
mömmu	   sinni	   voru	   allir	   að	   stara	   á	   þau,	   eins	   og	   hún	   væri	   eini	  
einstaklingurinn	  í	  heiminum	  sem	  notaði	  táknmál.	  	  

Mamman	   mátti	   ekki	   læra	   á	   bíl	   sökum	   fötlunar	   sinnar	   og	   haldinn	   var	  
fundur	   heima	   hjá	   henni	   ásamt	   öðrum	   heyrnarlausum	   einstaklingum.	  
Aðgreining	   þeirra	   sem	   eru	   fatlaðir	   og	   þeirra	   sem	   eru	   ófatlaðir	   er	   mikil	   í	  
sögunni.	   Breyta	   þurfti	   lögum	   til	   þess	   að	   hægt	   væri	   fyrir	   heyrnarlausa	  
einstaklinga	   að	   læra	   á	   bíl.	   Ásdís	   lagði	   mikið	   á	   sig	   og	   allt	   hennar	   líf	   virtist	  
snúast	  um	  að	  eiga	  fatlaða	  móður.	  Lögð	  er	  áhersla	  á	  hversu	  mikill	  harmleikur	  
fötlunin	  er	  og	  allt	  sem	  hamlar	  viðkomandi	  er	  vegna	  fötlunarinnar.	  	  
	  

Í	   sögunni	  um	  Hvítu	  hænuna	  var	  hún	  ekki	  eins	  og	  hinar	  hænurnar,	  hún	  var	  
öðruvísi.	   Það	   kemur	   skýrt	   fram	  að	  hún	   er	   ekki	   eins	   og	   hópurinn	  og	   því	   er	  
hún	  stimpluð	  sem	  aðskotadýr	  og	  allar	  hinar	  hænurnar	  taka	  þátt	  í	  að	  meiða	  
hana	  og	  hrekja	  hana	  burt	  úr	  hópnum.	  Fordómar	  gagnvart	  þeim	  sem	  eru	  ekki	  
eins	  og	  fjöldinn	  birtist	  sterkt	  þarna.	  	  Það	  var	  ekki	  nóg	  með	  að	  allar	  hænurnar	  
og	  haninn	  í	  hópnum	  réðust	  á	  hana,	  heldur	  tók	  systir	  hennar	  líka	  þátt	  í	  þessu.	  
Lögð	  var	  áhersla	  á	  það	  í	  sögunni	  að	  það	  er	  aumt	  líf	  að	  vera	  öðruvísi	  en	  aðrir	  
og	   því	   best	   að	   koma	   slíkum	   í	   burtu	   frá	   hinum.	   Ekki	   virtist	   vera	   hægt	   að	  
stoppa	  þessa	  aðför	  að	  hænunni	  og	  því	  best	  að	  fjarlægja	  hana.	  Aðgreining	  og	  
útilokun	   úr	   hópnum	   kemur	   skýrt	   fram	   í	   þessari	   sögu.	   Það	   er	   mikill	  
harmleikur	   að	   vera	   ekki	   eins	   og	   fjöldinn.	   Ekkert	   í	   umhverfinu	   virðist	   geta	  
haft	  áhrif	  á	  stöðuna.	  	  

	  

Amma	   með	   biluðu	   augun	   segir	   okkur	   strax	   í	   nafni	   bókarinnar	   að	   fötlun	  
ömmu	  er	  eitthvað	  sem	  er	  „bilað“	  og	  því	  þarf	  að	  laga	  það	  og	  lækna.	  Flestar	  
ömmur	  sjá	  vel,	  að	  minnsta	  kosti	  ef	  þær	  eru	  með	  gleraugu,	  en	  amma	  er	  með	  
biluð	  augu.	  Þannig	  byrjar	   sagan	  á	  því	   að	  gera	  blinduna	  að	  miklu	  og	  erfiðu	  
vandamáli.	   Fötlun	   ömmu	   er	   mikil	   harmleikur.	   Það	   er	   allt	   talið	   upp	   sem	  
amma	  getur	  ekki	  gert.	  Hún	  getur	  ekki	   séð	  heiðbláan	  himininn,	  ekki	   sólina,	  
ekki	  regnbogann	  og	  ekki	  sumarblómin.	  Hún	  fær	  ekki	  að	  sjá	  börnin	  leika	  sér	  í	  
sumarsólinni.	  Það	  eina	  sem	  augun	  hennar	  ömmu	  fá	  að	  sjá	  er	  bara	  svart.	  Það	  
kemur	   líka	   skýrt	   fram	   að	   hún	   þarfnast	   mikillar	   aðstoðar	   við	   allt	   sem	   hún	  
gerir.	  Umhverfið	  hefur	  ekki	  nein	  áhrif	   í	  þá	  átt	  að	  gera	   líf	  ömmu	  betra,	  allt	  
sem	  hamlar	  henni	  er	  vegna	  fötlunarinnar.	  

Amma	   er	   stimpluð	   sem	   eitthvað	   öðruvísi	   sem	   þarf	   að	   lækna	   og	   laga.	  
Stimplun	   veldur	   því	   að	   einstaklingur	   er	   merktur	   á	   neikvæðan	   hátt	   vegna	  
eiginleika	   sem	   gera	   hann	   frábrugðinn	   öðrum.	   Amma	   er	   gerð	   að	   kjána	   í	  

sögunni	  sem	  virtist	  illa	  átta	  sig	  á	  hlutunum	  og	  	  er	  sú	  eina	  sem	  virðist	  lenda	  í	  
því	  að	  gera	  tóma	  vitleysu	  sökum	  fötlunar	  sinnar.	  	  

	  
Í	  sögunni	  um	  Óliver	  er	  ekki	  mikill	  texti,	  en	  myndirnar	  segja	  söguna.	  Óliver	  er	  
gerður	  mjög	  klaufalegur	  og	  mikil	  áhersla	  er	  lögð	  á	  að	  hann	  sé	  svona	  eins	  og	  
hann	   er	   af	   því	   hann	   er	   ekki	   eins	   og	   önnur	   börn.	   Óliver	   bjó	   í	   sínum	   eigin	  
heimi,	   átti	   enga	   vini	   nema	   ósýnilega	   og	   gerði	   ýmislegt	   skemmtilegt	   með	  
þeim.	   Hann	   var	   aðgreindur	   frá	   þeim	   sem	   ekki	   voru	   eins	   og	   hann	   og	  
stimplaður	  út	  frá	  því.	  Lögð	  er	  mikil	  áhersla	  á	  það	  í	  gegnum	  söguna	  að	  Óliver	  
er	   alltaf	   einn	   og	   virðist	   ekki	   geta	   átt	   samleið	  með	   neinum	   vegna	   þess	   að	  
hann	  var	  svo	  	  „sérstakur“.	  

	  Óliver	  kunni	  að	  spila	  á	  píanó	  og	  spilaði	  fyrir	  brúðu	  vini	  sína	  eitt	  kvöldið,	  
en	  þeir	  gáfust	  líka	  upp	  á	  honum	  og	  nenntu	  ekki	  að	  hlusta.	  Þar	  með	  var	  hann	  
alveg	  orðinn	  einn	   í	  þessum	  heimi,	  enda	  ekki	  eins	  og	  önnur	  börn.	   Í	  sögunni	  
kemur	   fram	  að	   	  drengnum	   langaði	   stundum	  að	   láta	  sig	  hverfa	  og	   leið	  ekki	  
vel	   innan	  um	  annað	   fólk.	   Það	  er	   ekki	   fyrr	   en	  eftir	  mikla	  ævintýraferð	   sem	  
hann	  kynnist	   sínum	   líka	  og	  eignast	   loksins	   vin	   sem	  segir	  okkur	  það	  að	   „lík	  
börn	  leika	  best“	  sem	  lýsir	  aðgreiningu	  fatlaðra	  og	  ófatlaðra.	  Hún	  hét	  meira	  
að	  segja	  nánast	  sama	  nafni	  og	  	  hann	  eða	  Ólavía.	  	  
	  

Í	  sögunni	  um	  Nonna	  og	  Selmu.	  Fjör	  í	  fyrsta	  bekk	   	  er	  aðeins	  fjallað	  um	  það	  
að	  	  Nonni	  er	  ekki	  eins	  og	  önnur	  börn	  þar	  sem	  hann	  er	  með	  fötlun	  og	  þarf	  að	  
nota	  göngugrind	  sem	  er	  kölluð	  Gagga.	  Hún	  veitir	  honum	  vissa	  öryggiskennd	  
og	  hann	  er	  með	  lata	  löpp	  sem	  vill	  ekki	  alltaf	  fylgja	  honum	  eftir	  og	  veldur	  því	  
vandræðum	  hjá	  honum.	  	  	  

Fötlunin	  er	  gerð	  að	  harmleik	  og	  lögð	  áhersla	  á	  það	  að	  hann	  á	  erfitt	  með	  
að	   komast	   um	   vegna	   þess	   að	   hann	   er	  með	   lata	   löpp.	   Fötlunin	   er	   erfið	   og	  
sársaukafullt	  að	  vera	  með	  þessa	  fötlun,	  en	  reynt	  er	  að	  beina	  athyglinni	   frá	  
því	   með	   því	   að	   gera	   hjólastólinn,	   sem	   er	   kallaður	   Kappi,	   að	   einhverju	  
merkilegu	   tæki.	   Lögð	   er	   áhersla	   á	   að	   lækna	   og	   laga	   Nonna	   og	   það	   hafði	  
verið	  gert	  frá	  því	  hann	  var	  lítill.	  

Nonni	  og	  Selma	  veikjast	  bæði,	  en	  Nonna	  gengur	  mun	  verr	  að	  ná	  sér	  eftir	  
veikindin	  og	  þarf	  að	  vera	  lengi	  heima.	  Fötlunin	  er	  gerð	  að	  harmleik	  og	  birtist	  
í	  því	  að	  Nonni	  er	  viðkvæmari	  vegna	  þess	  að	  hann	  er	   fatlaður.	   „Nonni	   fékk	  
svo	  að	  fara	  aftur	  í	  skólann	  þegar	  allt	  meðalið	  var	  búið.	  Vöðvarnir	  voru	  samt	  
svolítið	  slappir	  ennþá	  og	  lata	   löpp	  í	  algjöru	  letikasti.	  Nonna	  var	  alveg	  sama	  
þótt	  að	  hann	  þyrfti	  að	  taka	  Kappa	  með	  í	  skólann.“	  	  

Það	  er	  kannski	  athugavert	  	  að	  nefna	  hjólastólinn	  og	  göngugrindina	  með	  
nöfnum.	   Með	   því	   er	   verið	   að	   draga	   athyglina	   meira	   að	   því	   að	   þessi	  
hjálpartæki	   séu	   eitthvað	   öðruvísi,	   ræða	   frekar	   við	   börnin	   um	   það	   að	  
hjálpartækin	   eru	   nauðsynleg	   og	   mikilvæg	   fyrir	   þá	   sem	   einstaklingur	   með	  
fötlun	  þarf	  að	  nota	  til	  að	  geta	  tekið	  þátt	  í	  samfélaginu.	  

	  
Framhald	  bókarinnar	  um	  Nonna	  og	  Selmu.	  Fjör	  í	  fríinu	  kemur	  fram	  eins	  	  og	  í	  
fyrri	   sögunni	  að	  hann	  er	  með	  „lasna“	   fætur	  og	   löppin	  er	  kölluð	  „latalöpp“.	  
Fötlunin	   veldur	   honum	   erfiðleikum.	   Nonni	   vissi	   að	   það	   gat	   verið	   erfitt	   að	  
nota	  göngugrindina	  úti	   í	   sveit	  en	  Gagga	  var	  ýmsu	  vön.	   Í	   sveitinni	  átti	  hann	  
erfitt	   með	   að	   komast	   um	   sökum	   fötlunar	   sinnar.	   Þarna	   birtist	   þessi	  
harmleikur	   sem	   fötlunin	   hefur	   í	   för	   með	   sér.	   Hann	   er	   einnig	   öðruvísi	   en	  
önnur	   börn	   þar	   sem	   hann	   er	   með	   „latalöpp“	   sem	   veldur	   honum	   oft	  
vandræðum.	   Einnig	   er	   fötlunin	   farin	   að	   hafa	   áhrif	   á	   Selmu	   þar	   sem	   hana	  
langar	   í	   trampólín	   en	   hefur	   samviskubit	   yfir	   því	   vegna	   fötlunar	   Nonna.	  	  
Þarna	  er	  fötlunin	  ekki	  bara	  að	  hamla	  Nonna,	  heldur	  Selmu	  vinkonu	  hans	  líka	  
þar	   sem	   hún	   telur	   að	   Nonni	   geti	   ekki	   farið	   á	   trampólín	   þá	   geti	   hún	   ekki	  
heldur	  óskað	  sér	  þess	  að	  eignast	  slíkt	  sjálf.	  Hér	  er	  horft	  til	  þess	  að	  fötlunin	  
er	  álitinn	  harmleikur	  og	  ekki	  gert	   ráð	   fyrir	  öðru	  en	  að	  Nonni	  geti	  ekki	  gert	  
það	  sama	  og	  Selma.	  

	  
Ef	   horft	   er	   til	   læknisfræðilega	   sjónarhornsins	   á	   fötlun	   má	   sjá	   að	   í	  

sögunum	   birtist	   sá	   skilningur.	   Ekki	   kemur	   þessi	   skilningur	   fram	   í	   öllum	  
bókunum	   sem	   lagðar	   voru	   til	   grundvallar	   í	   þetta	   verkefni.	   Sagan	   af	  
undurfögur	   prinsessunni	   og	   prinsinum	  hennar,	   Tíu	   litlir	   kenjakrakkar,	   Gula	  
sendibréfið,	   Hulstur	   utan	   um	   sál	   og	   Regnbogafuglinn	   eru	   allt	   bækur	   sem	  
ekki	  koma	  fram	  með	  þetta	  sjónarhorn.	  	  

6.2.2 Greining	  útfrá	  félagslegu	  sjónarhorni	  á	  fötlun	  

Hér	  á	  eftir	  verða	  bækurnar	  greindar	  með	  hliðsjón	  af	  félagslegu	  sjónarhorni	  á	  
fötlun.	   Líkt	   og	   í	   greiningunni	   á	   læknisfræðilega	   sjónarhorninu	   verður	  
greiningin	  ekki	  tekin	  nákvæmlega	  í	  þeirri	  röð	  og	  birtist	  hér	  fyrir	  neðan.	  	  

	  

Ef	   horft	   er	   út	   frá	   félagslega	   sjónarhorninu	   þá	   er	   líklegt	   að	   þessi	   einkenni	  
komi	  fram:	  

• Margbreytileiki	  er	  viðurkenndur.	  
• Lögð	  er	  áhersla	  á	  þátttöku	  fatlaðra	  í	  samfélaginu,	  án	  aðgreiningar.	  
• Umhverfið	  	  hamlar	  fullri	  þátttöku	  fatlaðra.	  

• Fatlaðir	  eru	  ekki	  öðruvísi.	  
• Fatlað	   fólk	   er	   fyrst	   og	   fremst	   fólk	   með	   sömu	   langanir	   og	   þrár	   og	  

ófatlaðir.	  

	  

	  Birta	  brött	  bleik	  reynir	  eins	  og	  hún	  getur	  að	  koma	  köttunum	  í	  skilning	  um	  
að	  við	  þurfum	  ekki	  að	  vera	  öll	  eins,	  við	  erum	  fyrst	  og	  fremst	  einstaklingar	  og	  
fötlunin	   býr	   ekki	   innra	   með	   einstaklingnum,	   heldur	   í	   samfélaginu.	   Það	  
hjálpar	  einstaklingnum	  að	  skilja	   sjálfan	  sig	  betur	  að	  það	  er	  umhverfið	   sem	  
fatlar	  einstaklinginn	  en	  ekki	  hann	  sjálfur.	  Við	  eigum	  ekki	  að	  ákveða	  fyrirfram	  
hvað	  hver	  og	  einn	  getur.	  Allir	  geta	  eitthvað	  og	  þó	  svo	  að	  við	  séum	  ólík	  þá	  
eigum	  við	  að	  geta	  verið	  vinir.	  Það	  er	  ekkert	  gaman	  ef	  við	  erum	  öll	  eins,	  við	  
getum	  breytt	  viðhorfum	  ef	  við	  viljum.	  Fjölbreytileiki	  lífsins	  er	  mjög	  fallegur.	  
	  

	  Regnbogafuglinn.	   Einkunnarorðin	   í	  bókinni	  eru	  að	  enginn	  geti	  allt	  en	  allir	  
eru	   góðir	   í	   einhverju.	  Mikilvægt	   að	   við	   lærum	   að	   við	   getum	   lært	   hvert	   af	  
öðru	  og	  að	  ef	  við	  erum	  saman	  erum	  við	  skrautlegri	  og	  skemmtilegri	  hópur.	  
Lögð	   er	   áhersla	   á	   það	   að	   því	   fleiri	   sem	   við	   erum	   og	   ólíkari	   sé	   lífið	  
fjölbreytilegra.	  Þó	  svo	  að	  við	  séum	  ólík	  á	  litinn,	  ólík	  í	  laginu	  eða	  höfum	  ólíka	  
hæfileika	  þá	  höfum	  við	  öll	  gaman	  að	  því	  að	  leika	  okkur	  og	  ef	  fleiri	  og	  ólíkari	  
einstaklingar	  leika	  saman	  verður	  leikurinn	  skemmtilegri.	  

Með	  því	   að	   setja	   saman	  ólíkar	  hugmyndir	   verða	  hlutirnir	   áhugaverðari.	  
Ef	  við	  gefum	  öllum	  kost	  á	  því	  að	  vera	  með	  þá	  verður	  margt	  skemmtilegra	  og	  
lífið	  einfaldara	  fyrir	  okkur	  öll.	  Mikilvægt	  er	  að	  við	  séum	  vingjarnleg	  við	  hvort	  
annað	  og	  vinir.	  

	  

Hulstur	  utan	  um	  sál	  fjallar	  um	  margbreytileikann	  í	  samfélaginu.	  Við	  komum	  
öll	   allsber	   inn	   í	   þennan	   heim	   og	   erum	   ólík.	   Við	   búum	   við	   mismunandi	  
aðstæður.	  Við	  fæðumst	  alls	  konar	  og	  enginn	  okkar	  sker	  sig	  úr.	  Boðskapurinn	  
er	  sá	  að	  það	  er	  sama	  hvernig	  við	  erum	  þá	  er	  hver	  manneskja	  einstök.	  Það	  er	  
ekki	   umhverfið	   sem	  á	   að	   ákveða	  hvernig	   okkur	   tekst	   til	   að	   komast	   áfram,	  
heldur	  hvernig	  við	  tökum	  hvert	  á	  móti	  öðru	  og	  vinnum	  saman.	  

	  

	  Mjallhvítur	  getur	  allt	  sem	  hann	  langar	  til	  og	  lætur	  ekki	  fótaleysið	  stoppa	  sig	  
í	  að	  veiða	  fugla	  og	  mýs.	  Hann	  heldur	  áfram	  að	  gera	  allt	  sem	  hann	  hafði	  gert	  
áður	  en	  hann	  missti	   fótinn.	   	  Hann	  er	  ekkert	  öðruvísi	   í	  augum	  samfélagsins	  
og	  ekki	  aðgreindur	  frá	  því.	  	  	  

	  Sagan	   um	  Óliver	   endar	   á	   því	   að	   það	   sé	   allt	   í	   lagi	   að	   vera	   sérstakur.	   Við	  
þurfum	   ekki	   öll	   að	   vera	   eins	   og	   lögð	   er	   því	   áhersla	   á	   það	   að	  
margbreytileikinn	  sé	  kostur.	  
	  

Tíu	  litlir	  kenjakrakkar.	  Þar	  eru	  allir	  jafnir	  og	  enginn	  aðgreining	  ófatlaðra	  og	  
fatlaðra.	  Allir	  taka	  þátt	  í	  að	  vera	  með	  hrekki	  og	  kenja,	  sama	  hvernig	  þau	  eru.	  
Stúlkan	  í	  hjólastólnum	  hún	  las	  yfir	  sig.	  Í	  textanum	  er	  ekkert	  hægt	  að	  gera	  sér	  
grein	   fyrir	   að	   fatlað	   barn	   komi	   fram	   	   í	   sögunni,	   textinn	   lýsir	   fötluðum	  
börnum	   ekki	   öðruvísi	   en	   ófötluðum	   börnum	   þar	   sem	   virðing	   og	   jafnræði	  
kemur	   fram.	   Ekkert	   í	   umhverfinu	   hamlar	   einstaklingnum.	  Myndir	   eru	   það	  
eina	   sem	   gefa	   til	   kynna	   að	   fatlað	   barn	   er	   í	   hópnum	   og	   birtingarmynd	  
fötlunarinnar	   er	   að	   það	   er	   ekkert	   sem	   hamlar	   viðkomandi	   að	   taka	   þátt,	  
engin	  aðgreining	  og	  ekkert	  er	  öðruvísi	  við	  fatlaða	  barnið	  en	  hin	  börnin.	  

	  

Í	   sögunni	   um	  Ævintýri	   Lilla.	   Á	   slóð	   ræningja	   er	   Lilli	   	   eins	   og	   hvert	   annað	  
barn.	   Í	   sögunni	  er	  ekki	   verið	  að	   fjalla	  á	  neinn	  hátt	  um	  það	  hvað	  Lilli	   getur	  
ekki	  gert	  vegna	  fötlunar	  sinnar.	  

	  
Þegar	  líður	  á	  söguna	  um	  Einstaka	  mömmu	  fer	  staðan	  að	  batna	  á	  þann	  hátt	  
að	  horft	  er	   til	  þess	  hvað	  hún	  getur	  gert,	  en	  ekki	  eingöngu	  hvað	  hún	  getur	  
ekki	   gert.	  Mamman	   talar	  alveg,	  hún	   talar	  bara	  ekki	  eins	  og	  allir	  hinir.	  Hún	  
býr	  til	  orð	  og	  setningar	  með	  höndunum.	  Mamma	  er	  ekkert	  öðruvísi	  en	  aðrar	  
mömmur.	   Krakkarnir	   lentu	   stundum	   í	   því	   að	   gleyma	   því	   að	  mamma	   væri	  
heyrnarlaus.	   Aðstæðurnar	   í	   samfélaginu	   valda	   því	   að	   einstaklingurinn	   er	  
fatlaður.	   Ef	   samfélagið	   væri	   uppbyggt	   af	   heyrnarlausum	   væru	   þeir	  
einstaklingar	  ekki	  í	  neinum	  vandræðum	  með	  að	  taka	  þátt.	  	  

Í	   sögunni	   kemur	  kafli	   þar	   sem	  verið	  er	  að	   fjalla	  um	  ýmislegt	   sem	  getur	  
hjálpað	   þeim	   sem	   eru	   heyrnarlausir	   við	   að	   taka	   þátt	   í	   samfélaginu.	   Viss	  
fræðsla	   felst	   í	  því	  að	  koma	  skilaboðum	  á	   framfæri	  um	  það	  hvað	  er	   til	   sem	  
getur	  hjálpað	  heyrnarlausum	  einstakling	  að	   taka	  virkan	  þátt	   í	   samfélaginu.	  
Fjallað	  er	  um	  hjálpartæki,	  eins	  og	  vekjaraklukku	  sem	  titraði	  undir	  koddanum	  
til	  að	  vekja	  fólk	  og	  að	  til	  er	  ljós	  sem	  blikkar	  þegar	  dyrabjallan	  hringir.	  Einnig	  
ljós	  sem	  blikkaði	  ef	  börn	  væru	  að	  gráta	  í	  rúminu.	  Þar	  kemur	  fram	  að	  það	  er	  
margt	   hægt	   að	   gera	   til	   að	   einstaklingur	   sem	   er	   heyrnarlaus	   sé	   ekki	  
ósjálfbjarga	  með	  alla	  hluti.	  	  

Það	   er	   líka	   lögð	   áhersla	   á	   það	   þegar	   líður	   á	   söguna	   að	   krakkarnir	   eru	  
heppnir	  að	  fá	  að	  læra	  táknmál,	  þau	  gátu	  þá	  talað	  sín	  á	  milli	  og	  aðrir	  skildu	  
þau	  ekki.	  Það	  skiptir	  nefnilega	  engu	  máli	  á	  hvaða	   	  hátt	  við	   tölum	  saman	  á	  

meðan	   að	   við	   skiljum	   hvert	   annað.	   Það	   kemur	   skýrt	   fram	   í	   lok	   sögunnar	  
hvað	  það	  er	  mikilvægt	  að	  allir	  fái	  að	  tjá	  sig	  á	  sinn	  hátt.	  

	  
	  Hvíta	  hænan	   var	   svo	  heppin	  að	  vera	  ekki	  drepin	  og	   fékk	  að	   fara	  á	  annan	  
sveitabæ	   þar	   sem	   voru	   hænur	   sem	   voru	   alls	   konar	   á	   litinn.	   Henni	   var	   vel	  
tekið	  í	  þeim	  hópi,	  þar	  var	  öllum	  tekið	  eins	  og	  þeir	  voru.	  	  

Stúlkan	   sem	  bjó	   á	   sveitabænum	  varð	  mjög	   glöð	   	   yfir	   því	   að	   fá	   fleiri	   og	  
öðruvísi	   fugla	   í	   hópinn.	   Margbreytileikinn	   er	   mikilvægur	   fyrir	   okkur	   öll,	  
enginn	  á	  skilið	  að	  á	  hann	  sé	  ráðist	  eða	  hann	  útilokaður	  úr	  hópnum	  fyrir	  það	  
eitt	  að	  vera	  eitthvað	  öðruvísi.	  

	  

Í	  Gula	   sendibréfinu	   er	   beint	   sjónum	   að	   því	   sem	   höfundi	   finnst	   greinilega	  
ekki	  aðalatriði,	  svo	  sem	  að	  ein	  sögupersónan	  Nói	  er	  í	  hjólastól	  og	  að	  á	  eina	  
sögupersónuna	  Gabríellu	  vantar	  fingur,	  auk	  þess	  sem	  hún	  er	  með	  tunguna	  
lafandi	   niður	   í	   jörð.	   	   Jöfnuður	   er	   á	   meðal	   sögupersónanna.	   Allir	   aðstoða	  
hvern	  annan	  og	  nýta	  styrkleika	  sína	  í	  þágu	  hvers	  annars.	  Nói	  er	  í	  hjólastól	  en	  
þrátt	   fyrir	   það	   kemst	   hann	   allt	   sem	   hann	   langar	   til	   og	   getur	   gert	   allt	   það	  
sama	  og	  hinir	  krakkarnir.	  Í	  sögunni	  er	  ekkert	  nefnt	  að	  hann	  sé	  í	  hjólastól	  eða	  
sé	  	  öðruvísi	  en	  hinir	  krakkarnir,	  myndirnar	  eru	  það	  eina	  sem	  gefur	  til	  kynna	  
að	  um	  einstakling	  í	  hjólastól	  er	  að	  ræða	  og	  einnig	  er	  engin	  umræða	  um	  það	  
að	   Gabríella	   er	   öðruvísi	   en	   hinir	   í	   hópnum.	   Krakkarnir	   í	   sögunni	   lenda	   í	  
ævintýrum	   sem	   allir	   taka	   þátt	   í,	   sama	   hvernig	   þeir	   eru.	   Þau	   ferðast	   yfir	  
hraun	  sem	  er	  erfitt	  yfirferðar,	  en	  það	  er	  ekkert	  minnst	  á	  að	  það	  sé	  erfitt	  fyrir	  
Nóa,	   það	   er	   bara	   erfitt	   fyrir	   þau	   öll.	   Einu	   áhyggjurnar	   sem	   eru	   til	   staðar	  
þegar	  þau	  eru	  að	  ferðast	  yfir	  alls	  konar	  ófærur	  er	  ekki	  af	  Nóa	  í	  hjólastólnum,	  
heldur	  af	  krökkum	  sem	  eru	  með	  í	  för.	  	  

Það	   er	   líka	   áhugavert	   að	   þegar	   börnin	   fá	   eina	   ósk	  með	   óskasteininum	  
hennar	  Gabríellu	   þá	   veit	  Nói	   alveg	  hvað	  hann	  ætlar	   að	   óska	   sér,	   hann	   vill	  
bara	   geta	   komist	   áfram	   í	   hjólastólnum	   sínum.	   Fötlunin	   er	   þarna	   gerð	   að	  
aukaatriði.	  

Sagan	  af	  undurfögru	  prinsessunni	  og	  hugrakka	  prinsinum	  hennar	  er	  saga	  
þar	  sem	  öllu	  er	  snúið	  á	  hvolf	  hvað	  ævintýri	  varðar.	  Í	  textanum	  kemur	  ekkert	  
fram	  um	  það	  að	  blindur	  einstaklingur	  er	  í	  sögunni,	  það	  sést	  eingöngu	  þegar	  
myndirnar	  eru	  skoðaðar.	  Í	  sögunni	  er	  gert	  grín	  að	  öllum	  sem	  þar	  koma	  fram,	  
sama	   hvort	   um	   fatlaða	   eða	   ófatlaða	   er	   að	   ræða.	   Fötlunin	   er	   ekki	   gerð	   að	  
neinum	   harmleik	   og	   viðkomandi	   tekst	   að	   komast	   allt	   sem	   hann	   vill	   með	  
hjálp	   blindrastafsins.	   Þessi	   saga	   er	   þannig	   að	   öllum	   er	   sýnd	   sama	   virðing	  
hvort	   sem	  hægt	   er	   að	   telja	   hana	   litla	   eða	  mikla.	   Það	   er	   jöfnuður	   á	  meðal	  

sögupersóna	  sama	  hvort	  um	  fötlun	  er	  að	  ræða	  eða	  ekki.	  Engin	  aðgreining	  er	  
til	  staðar	  og	  ekkert	  sem	  hamlar	  í	  umhverfinu.	  

	  
Í	   sögunni	  um	  Ömmu	  með	  biluðu	  augun.	  Ömmu	  er	  margt	   til	   lista	   lagt,	  hún	  
sér	  með	   nefinu	   og	   eyrunum,	   hefur	   næmt	   lyktar-‐	   og	   þefskyn.	   Lyktarskynið	  
hjálpar	  henni	  við	  að	  finna	  sterklega	  fyrir	  öllu	  sem	  gerist	  í	  kringum	  hana.	  Hún	  
þarf	   ekki	   aðstoð	   í	   sveitinni,	   því	   þar	   þekkir	   hún	   hvern	   krók	   og	   kima.	  
Umhverfið	   er	   aðlagað	   þannig	   að	   það	   henti	   henni.	   Hún	   gat	   prjónað	   sokka,	  
þvoði	   þá	   sjálf	   og	   hengdi	   út	   á	   snúru	   án	   aðstoðar.	   Hún	   gat	   eldað	  mat	   og	   á	  
meðan	  hún	  eldaði	  söng	  hún.	  Henni	  leið	  vel	  og	  hún	  var	  glöð.	  Blindan	  hamlaði	  
henni	   ekki	   í	   því	   að	   gera	   öll	   heimilisstörfin	   og	   vera	   með	   fullt	   hús	   af	  
barnabörnum	   og	   passa	   þau.	   Fötlunin	   er	   ekki	   harmleikur	   og	   umhverfið	  
aðlagað	  að	  hennar	  þörfum.	  	  
	  

Sagan	  um	  Nonna	  og	  Selmu.	  Fjör	  í	  fyrsta	  bekk	  Í	  upphafi	  sögunnar	  er	  ekkert	  
verið	  að	  ræða	  um	  fötlun	  Nonna.	  Það	  er	  ekki	  fyrr	  en	  í	  kafla	  tvö	  þegar	  Nonni	  
er	  mættur	   í	   skólann	   sem	   lesandinn	   kemst	   að	  því	   að	  Nonni	   er	  með	   fötlun.	  
Félagslegur	   skilningur	   á	   fötlun	   er	   ríkjandi	   í	   gegnum	   söguna.	   Eins	   og	   þegar	  
verið	  er	  að	  fjalla	  um	  það	  að	  Nonna	  finnist	  hrútleiðinlegt	  í	  íþróttum.	  Það	  var	  
ekki	  vegna	  þess	  að	  hann	  var	  með	  lata	  löpp,	  hann	  hafði	  bara	  meira	  gaman	  af	  
því	   að	   föndra	   og	   beið	   spenntur	   eftir	  myndmennt	   af	   því	   hann	   var	   flinkur	   í	  
höndunum.	   Selmu	   fannst	   skemmtilegt	   í	   leikfiminni	   vegna	  þess	   að	   hún	   var	  
mjög	   liðug	   og	   gat	   rúllað	   sér	   í	   kollhnís.	   En	   Selmu	   fannst	   ekki	   eins	   gaman	   í	  
myndmennt	   henni	   gekk	   illa	   að	   föndra	   og	   var	   með	   tíu	   þumalfingur	   sem	  
flæktust	   um	   allt.	   Þarna	   kemur	   skýrt	   fram	   að	   allir	   geta	   eitthvað	   en	   enginn	  
getur	   allt.	   Hér	   er	   ekki	   verið	   að	   gera	   lítið	   úr	   neinum.	   Selma	   spyr	  Nonna	   af	  
hverju	  hann	  gangi	  með	  svona	  dót	  og	  hann	  svarar	  því	  og	  síðan	  er	  það	  ekkert	  
rætt	  meira	  eða	  gert	  meira	  úr	  því.	  

Það	   er	   svo	   áhugavert	   að	   þegar	   Nonni	   er	   komin	   í	   sveitina	   er	   hann	   í	  
einhverju	  basli	  með	  að	  komast	  um	  og	  er	  boðið	  aðstoð.	  Hann	  neitar	  því	  og	  
verður	   frekar	   hneykslaður	   á	   spurningunni.	   Hann	   henti	   göngugrindinni	   frá	  
sér	  og	  lagðist	  í	  grasið	  hjá	  einni	  kindinni	  og	  þá	  komu	  lömbin	  til	  hans	  og	  vildu	  
leika.	   Þarna	   er	   minna	   gert	   úr	   fötluninni.	   Umhverfið	   er	   ekki	   lengur	   orðið	  
hindrun	  heldur	  tekst	  honum	  að	  gera	  það	  sem	  hann	  langar	  til	  eins	  og	  hinum	  
börnunum.	  

Það	  er	   líka	   skemmtilegt	   að	   í	   sögunni	   er	   gert	   létt	   grín	   eins	  og	   á	  bls.	   68,	  
þegar	   verið	   er	   að	   fjalla	   um	   það	   að	   Nonna	   finnist	   gott	   að	   hvíla	   sig	   eftir	  
hlaupin	  um	  morguninn,	  stundum	  fái	  hann	  hreinlega	  „grindverk“	  í	  hendurnar	  
af	  því	  að	  nota	  göngugrindina.	   Í	   lokakafla	  sögunnar	  er	   fjallað	   	  um	  mikilvægi	  

þess	  að	  við	  erum	  ekki	  öll	   eins	  og	  höfum	  hlutina	  heldur	  ekki	  öll	   eins.	  Anna	  
Fríða,	  kennarinn,	  er	  að	  ræða	  við	  krakkana	  um	  að	  fólk	  haldi	  jól	  á	  mismunandi	  
hátt	  og	  sumir	  haldi	  jafnvel	  engin	  jól	  og	  í	  lokin	  segir	  hún.	  „Sem	  betur	  fer	  eru	  
ekki	  allir	  eins“.	  

	  

Í	  sögunni	  um	  Nonna	  og	  Selmu.	  Fjör	  í	  fríinu	  er	  lítið	  gert	  úr	  fötlun	  Nonna	  eins	  
og	   í	   fyrri	   sögunni,	   það	   er	   eins	   og	   ekkert	   stoppi	   hann	   í	   því	   að	   taka	   þátt	   í	  
samfélaginu	  og	  komast	  leiðar	  sinnar	  eins	  og	  hann	  langar	  til.	  

	  
Hér	  hafa	  sögurnar	  verið	  greindar	  með	  hliðsjón	  af	  félagslegu	  sjónarhorni	  

á	   fötlun,	   út	   frá	   þeim	   viðmiðum	   sem	   lagt	   var	   upp	   með.	   Í	   öllum	   sögunum	  
nema	  einni	  kemur	  fram	  félagslegt	  sjónarhorn	  á	   fötlun,	  þar	  sem	  fötlunin	  er	  
ekki	   gerð	   að	   harmleik	   sem	   þarf	   að	   lækna	   og	   laga.	   Fötlunin	   er	   hluti	   af	  
mannlegum	  margbreytileika.	  	  

6.3 Mat	  lagt	  á	  sögurnar	  eftir	  matsviðmiðum	  

Til	  þess	  að	  meta	  bækur	  út	  frá	  því	  hvort	  hægt	  sé	  að	  nýta	  þær	  við	  kennslu	  um	  
fötlun	  telja	  Prater	  og	  Dyches	  (2008)	  að	  um	  fjóra	  mikilvæga	  þætti	  sé	  að	  ræða	  
sem	  	  hafa	  þurfi	  í	  huga.	  

1. Að	  börn	   læri	  að	  til	  eru	  fatlaðir	  einstaklingar	   í	  samfélaginu	  sem	  hafa	  
sömu	  langanir	  og	  þrár	  og	  allir	  aðrir.	  	  

Bækurnar	   sem	  valdar	   voru	   í	   þessa	   rannsókn	   kenna	  börnum	  að	  það	  eru	   til	  
fatlaðir	   einstaklingar	   í	   samfélaginu	   og	   sumar	   þeirra	   kenna	   þeim	   að	   þeir	  
einstaklingar	  hafi	  sömu	  langanir	  og	  þrár	  og	  ófötluð	  börn.	  

	  Gula	  sendibréfið	  er	  gott	  dæmi	  um	  það	  að	  til	  eru	  einstaklingar	  í	  samfélaginu	  
sem	  hafa	  sömu	  langanir	  og	  þrár	  og	  allir	  aðrir.	  Nói	  sem	  er	  í	  hjólastól	  fer	  allt	  
sem	  hin	  börnin	  fara	  og	  það	  er	  ekki	  fyrr	  en	  myndir	  í	  sögunni	  eru	  skoðaðar	  að	  
það	  sést	  að	  einstaklingur	  í	  sögunni	  er	  með	  fötlun.	  Þegar	  börnin	  fá	  eina	  ósk	  
er	  það	  ekki	  heitasta	  ósk	  Nóa	  að	  fá	  að	   læknast,	  heldur	  að	  komast	  um	  allt	  á	  
hjólstólnum	  sínum	  eins	  og	  hin	  börnin,	  hann	  hefur	  sömu	  langanir	  og	  þrár	  og	  
önnur	  börn.	  
	  

í	  Sögunni	  um	  Einstöku	  mömmuna	  kemur	  fram	  að	  hún	  hafði	  sömu	  langanir	  
og	  þrár	  og	   aðrir.	  Hún	   vildi	   til	   dæmis	   fá	   að	   læra	   á	  bíl	   rétt	   eins	  og	  ófatlaðir	  
einstaklingar	   fá.	   Hún	   barðist	   fyrir	   því	   og	   fékk	   að	   lokum	   að	   taka	   bílprófið.	  

Henni	   leiðist	   það	   að	   geta	   ekki	   tekið	   þátt	   í	   foreldrafundum	   í	   skólanum	  hjá	  
börnunum	  sínum.	  	  	  
	  
Í	   sögunni	   af	  Undurfögru	   prinsessunni	   og	   prinsinum	   hennar	   læra	   börn	   að	  
þar	   er	   einstaklingur	   sem	   hefur	   sömu	   langanir	   og	   þrár	   og	   aðrir.	  
Sögupersónunni	   með	   fötlunina	   tekst	   að	   frelsa	   prinsessuna	   sem	   margir	  
höfðu	   reynt	  að	  ná	   í	   	  og	  eignast	  með	  henni	  börn	  og	  þannig	  er	  hann	  ekkert	  
gerður	  öðruvísi	  en	  þeir	  sem	  ófatlaðir	  eru.	  	  
	  
Sögurnar	  um	  Nonna	  og	  Selmu	  eru	  	  bækur	  sem	  ætlað	  er	  að	  kenna	  börnum	  
um	   fötlun	  og	   að	   einstaklingur	  með	   fötlun	   hefur	   sömu	   langanir	   og	   þrár	   og	  
önnur	  börn.	  Gefin	  er	  sönn	  og	  trúverðug	  mynd	  af	  því	  hvað	  það	  þýði	  að	  vera	  
með	  fötlun.	  Nonni	  gengur	   í	  almennan	  grunnskóla	  og	  á	  þar	  vinkonu	  sem	  er	  
ekki	  með	  fötlun.	  Þau	  gera	  ýmislegt	  saman	  rétt	  eins	  og	  önnur	  börn.	  	  
	  
Mjallhvítur	  er	  köttur	  sem	  hefur	  sömu	  langanir	  og	  þrár	  og	  aðrir	  kettir	  þrátt	  
fyrir	  að	  hafa	  lent	  í	  slysi.	  Honum	  tekst	  þrátt	  fyrir	  fötlun	  sína	  að	  taka	  þátt	  í	  að	  
gera	  það	  sem	  hann	  gerði	  áður.	  Hann	  langar	  til	  að	  halda	  áfram	  að	  veiða	  mýs	  
eins	  og	  hann	  hafði	  gert	  fyrir	  slysið	  þrátt	  fyrir	  að	  það	  vanti	  á	  hann	  einn	  fót.	  	  	  
	  

Í	  Ævintýri	  Lilla.	  Á	  slóð	  ræningja	  kemur	  	  fram	  að	  hann	  er	  bara	  barn	  rétt	  eins	  
og	   önnur	   börn.	   Hann	   lendir	   í	   ýmsum	   ævintýrum	   með	   vinum	   sínum	   og	  
sumarfríið	   hans	   er	   fullt	   af	  ævintýrum.	   Hann	   er	   ekkert	   frábrugðinn	   öðrum	  
börnum.	  
	  

Birta	  brött	  og	  bleik	  hefur	  sömu	  langanir	  og	  þrár	  og	  aðrir.	  Hana	  langar	  til	  að	  
geta	  farið	  út	  og	   leikið	  við	  kettina,	  en	  þorir	  því	  ekki	   fyrst.	  En	  sagan	  sýnir	  að	  
hún	   leggur	  mikið	  á	   sig	   til	   þess	  að	   fá	  að	  vera	  með	   í	  hópnum,	  þrátt	   fyrir	   að	  
vera	   öðruvísi.	   Henni	   leiðist	   að	   vera	   alltaf	   lokuð	   ein	   inni	   af	   því	   að	   hún	   er	  
öðruvísi	  en	  hinir	  kettirnir	  og	  gert	  er	  grín	  að	  henni	  fyrir	  það.	  	  
	  

	  Regnbogafuglinn	  er	   fugl	   í	  öllum	  regnbogans	   litum	  og	  telur	  að	  það	  sé	  ekki	  
rétt	  að	  ólíkir	  fuglar	  geti	  ekki	  leikið	  saman.	  Þrátt	  fyrir	  að	  við	  séum	  ólík	  höfum	  
við	  öll	  langanir	  og	  þrár	  til	  að	  taka	  þátt	  í	  samfélaginu	  og	  að	  geta	  leikið	  saman	  
og	  lært	  hvert	  af	  öðru.	  Sagan	  kemur	  sterklega	  fram	  með	  það	  hversu	  dýrmætt	  
það	  er	  að	  við	  séum	  ekki	  öll	  eins.	  Regnbogafuglinn	  gefur	  lesendum	  færi	  á	  að	  

ræða	   um	   það	   sem	   fram	   kemur	   á	   hverri	   blaðsíðu	   og	   skapar	   þannig	   góðan	  
umræðugrundvöll	  um	  hvað	  má	  betur	  fara	  í	  sögunni.	  
	  
	  Hvíta	  hænan	  er	  saga	  sem	  sýnir	  að	  þó	  svo	  við	  séum	  ekki	  öll	  eins	  eigum	  við	  
að	   geta	   átt	   samleið.	   Þrátt	   fyrir	   að	   vera	   útskúfað	   úr	   hópnum	   gefst	   hvíta	  
hænan	   ekki	   upp	   og	   að	   lokum	   kemst	   hún	   í	   hóp	   hænsna	   sem	   virða	  
margbreytileikann	   og	   þar	   fær	   hún	   að	   vera	   hún	   sjálf.	   Hvíta	   hænan	   hefur	  
sömu	  langanir	  og	  þrár	  og	  aðrar	  hænur,	  hana	  langar	  til	  að	  geta	  verpt	  og	  tekið	  
þátt	  í	  lífinu	  rétt	  eins	  og	  hinar	  hænurnar.	  

2. Með	   bókunum	   á	   að	   verða	   til	   þekking	   hjá	   börnunum	   á	   þeim	  
fjölbreytta	  hópi	  einstaklinga	  sem	  tilheyra	  samfélaginu.	  	  

Þær	   bækur	   sem	  notaðar	   voru	   í	   rannsókninni	   kenna	  börnum	  að	   fatlaðir	   er	  
fjölbreyttur	  hópur	  og	  að	  ekki	  hafi	  allir	   sömu	   fötlunina.	  Fötlun	  getur	  komið	  
fram	  á	  margan	  hátt.	  	  
	  
Fötlun	  í	  bókunum	  birtist	  á	  ólíkan	  hátt:	  	  	  

• Blinda	   í	   sögunum	   um	   Ömmu	   með	   biluðu	   augun	   og	   Sagan	   af	  
undurfögru	  prinsessunni	  og	  prinsinum	  hennar.	  

• Heyrnarleysi	  í	  sögunni	  um	  Einstöku	  mömmuna.	  
• Hreyfihömlun	  birtist	  í	  sögunum	  um	  Nonna	  og	  Selmu,	  Mjallhvít	  og	  Tíu	  

litlum	  kenjakrökkum	  og	  Gula	  sendibréfinu.	  
• Þroskaskerðing	   eða	   einhverfa	   birtist	   í	   sögunni	   um	  Óliver	   og	   einnig	   í	  

sögunni	   um	   Lilla	   á	   hann	   í	  miklum	   erfiðleikum	  með	   nám	   og	   að	   taka	  
þátt	  í	  skólastarfinu.	  	  	  

Bókin	  Hulstur	  utan	  um	  sál	   er	  ein	  af	  þeim	  bókum	  sem	  kennir	  okkur	  að	  við	  
erum	  mjög	   ólíkur	   hópur	   og	   höfum	   ekki	   val	   um	   það	   hvernig	   eða	   hvar	   við	  
fæðumst.	  Við	  erum	  fjölbreyttur	  hópur	  einstaklinga.	  Þrátt	  fyrir	  að	  sagan	  fjalli	  
ekki	  um	  birtingarmyndir	  fötlunar	  sérstaklega,	  hafði	  rannsakandi	  hana	  með.	  
Sagan	  er	  mjög	  falleg	  og	  lýsir	  því	  vel	  þegar	  líf	  kviknar	  og	  að	  við	  ráðum	  því	  ekki	  
inn	   í	   hvaða	   fjölskyldu	   við	   fæðumst,	   eða	   hvernig	   eða	   hvar	   við	   fæðumst.	  
Líkaminn	   okkar	   er	   bara	   hulstur	   sem	   geymir	   sálina	   okkar	   og	   við	   eigum	   að	  
koma	  fram	  við	  hvert	  annað	  af	  virðingu,	  sama	  hver	  staða	  okkar	  í	  samfélaginu	  
er.	   Við	   fæðumst	   öll	   nakin	   inn	   í	   þennan	   heim,	   sama	   hvernig	   sem	   á	   það	   er	  
litið,	  þannig	  að	  við	  komum	  öll	  eins	   inn	   í	  þennan	  heim.	  Þegar	  upp	  er	  staðið	  
þá	   erum	   við	   öll	   einstök	   á	   okkar	   hátt	   sama	   hvernig	   við	   erum	   eða	   hvar	   við	  

erum.	  Margbreytileikanum	  er	  lýst	  sem	  fallegum,	  en	  ekki	  sem	  einhverju	  sem	  
við	  þurfum	  að	  hræðast	  eða	  gera	  grín	  að.	  	  

3. Börnin	   þurfa	   að	   læra	   að	   skilja	   eigið	   sjálf	   og	   annarra	   með	   lestri	  
bókanna.	   Með	   lestrinum	   eiga	   börn	   að	   geta	   skilið	   sínar	   eigin	  
tilfinningar	  í	  garð	  annarra	  barna.	  	  	  

Gula	   sendibréfið	   er	   saga	   um	   Nóa	   sem	   er	   með	   hreyfihömlun.	   Hann	   tekur	  
þátt	   í	  öllu	   sem	  hinir	   krakkarnir	   gera,	  þannig	  er	  hægt	  að	  kenna	  börnum	  að	  
fötluð	  börn	   eru	   fyrst	   og	   fremst	   börn.	   Einnig	   geta	   börn	   sem	  eru	   í	   hjólastól	  
kannski	  líka	  skilið	  hvernig	  þeim	  líður	  sjálfum	  við	  lestur	  bókarinnar.	  Það	  þarf	  
ekki	  að	  vera	  að	  það	  sé	  heitasta	  ósk	  allra	  sem	  eru	  með	  fötlun	  að	  vilja	  læknast	  
af	  fötluninni,	  heldur	  að	  geta	  tekið	  þátt	  í	  samfélaginu	  á	  eigin	  forsendum.	  
Tíu	   litlir	   kenjakrakkar	   sýna	   margbreytileikann	   í	   barnahópnum	   og	   kennir	  
börnum	   að	   það	   er	   sama	   hvernig	   þau	   eru,	   fötluð	   börn	   eru	   fyrst	   og	   fremst	  
börn.	  Þar	  er	  einstaklingur	  í	  hjólastól	  sem	  gerir	  allt	  það	  sama	  og	  önnur	  börn	  
og	  þannig	  geta	  líka	  fötluð	  börn	  skilið	  sjálf	  sig	  betur	  við	  lestur	  þessarar	  bókar.	  
Fötluð	  börn	  geta	  verið	  óþæg	  og	  verið	  með	  vesen	  rétt	  eins	  og	  önnur	  börn.	  

Regnbogafuglinn	  er	  tilvalinn	  til	  þess	  að	  kenna	  börnum	  um	  margbreytileika	  
samfélagsins.	   Í	   sögunni	  er	   lögð	  mikil	  áhersla	  á	  það	  að	  ræða	  við	  börnin	  um	  
upplifun	   þeirra	   á	   því	   sem	   kemur	   fyrir	   á	   hverri	   blaðsíðu	   og	   þannig	   ættu	  
börnin	  að	  geta	  skilið	  betur	  tilfinningar	  sínar	   í	  garð	  fatlaðra	  barna	  og	  fötluð	  
börn	  að	  geta	  skilið	  tilfinningar	  sínar	  gagnvart	  eigin	  fötlun.	  

Sögurnar	   um	   Nonna	   og	   Selmu	   eru	   skrifaðar	   með	   það	   í	   huga	   að	   kenna	  
börnum	  um	  fötlun	  og	  þar	  er	  tekin	  fyrir	  hreyfihömlun	  og	  	  aðalsögupersónan	  
er	   fötluð.	   Í	   sögunni	   tekur	   Nonni	   þátt	   í	   öllu	   eins	   og	   aðrir	   krakkar	   og	   hefur	  
sömu	   langanir	   og	   þrár	   og	   önnur	   börn.	   Í	   lok	   bókarinnar	   er	   kafli	   þar	   sem	  
fjallað	  er	  um	  fötlun	  Nonna	  og	  lögð	  áhersla	  á	  það	  að	  hreyfihömluð	  börn	  eru	  
rétt	  eins	  og	  önnur	  börn,	  þeim	  finnst	  gaman	  að	  leika	  sér	  og	  gott	  að	  eiga	  vini	  
sem	  hægt	  er	  að	  tala	  við	  og	  treysta.	  Lögð	  er	  áhersla	  á	  að	  krakkar	  eigi	  ekki	  að	  
vera	  feimnir	  við	  að	  tala	  við	  barn	  sem	  kemur	  í	  hjólastól	  þar	  sem	  viðkomandi	  
er	  bara	  eins	  og	  önnur	  börn.	  Þessar	  sögur	  eru	  því	  vel	  til	  þess	  fallnar	  að	  kenna	  
börnum	  um	  fötlun	  og	  börnin	  geta	  rætt	  um	  söguna	  og	  fengið	  þannig	  skilning	  
á	  sínum	  eigin	  tilfinningum.	  

Sagan	  af	  undurfögru	  prinsessunni	  og	  prinsinum	  hennar	  kennir	  börnum	  að	  
einstaklingur	  með	  fötlun	  er	  ekkert	  öðruvísi	  en	  þeir	  sem	  eru	  ófatlaðir.	  Þar	  er	  
einstaklingur	  sem	  er	  blindur	  sem	  gerir	  sömu	  hluti	  og	  þeir	  sem	  eru	  sjáandi	  og	  
þannig	  ætti	  að	  vera	  hægt	  að	  kenna	  börnum	  að	  skilja	  fötlun	  betur.	  

Hulstur	  utan	  um	  sál	  er	  saga	  sem	  kennir	  börnum	  að	  við	  ráðum	  ekki	  hvar	  við	  
fæðumst	  eða	  hvernig,	  við	  erum	  öll	  einstaklingar	  sem	  komum	  inn	   í	  þennan	  
heim	  allsber	  og	  án	  þess	  að	  hafa	  valið	  okkur	  eitthvert	  ákveðið	  hlutverk.	  	  

4. Með	   sögunum	   á	   að	   vera	   hægt	   að	  minnka	   fordóma	   í	   garð	   fatlaðra	  
einstaklinga.	  

Fordómar	   gagnvart	   fötluðum	   birtast	   í	   sögunum	   á	   margan	   hátt	   þar	   sem	  
einstaklingurinn	   er	   gerður	   að	  minnimáttar	   sem	   þarf	   aðstoð,	   en	   einnig	   að	  
viðkomandi	  þurfi	  ekki	  neina	  aðstoð.	  	  Með	  lestri	  bókanna	  og	  umræðum	  um	  
þær	  ætti	  að	  vera	  hægt	  að	  kenna	  börnum	  um	  það	  hvað	  það	  er	  að	  vera	  með	  
fötlun	   og	   þannig	   draga	   úr	   fordómum	   og	   misskilningi	   sem	   oft	   á	   sér	   stað	  
vegna	  þekkingarleysis	  gangvart	  þeim	  sem	  eru	  með	  fötlun.	  
	  

Sagan	  um	  Gula	  sendibréfið	  er	  vel	  til	  þess	  fallin	  að	  kenna	  börnum	  að	  fötlun	  
er	  ekki	  eitthvað	   sem	  við	  eigum	  að	  hafa	   fordóma	  gagnvart.	   Í	  þeirri	   sögu	  er	  
Nóa,	  sem	  er	  í	  hjólastól,	  gerð	  þannig	  skil	  að	  hann	  er	  ekkert	  öðruvísi	  en	  önnur	  
börn.	  Hann	  fer	  allt	  sem	  hann	   langar	  til	  með	  krökkunum.	  Hans	  heitasta	  ósk	  
er	   ekki	   að	   læknast	   af	   fötluninni	   sem	   kemur	   skýrt	   fram	   þegar	   hann	   fær	  
óskina	  sína.	  Með	  þessu	  er	  ekki	  verið	  að	  gera	  fötlunina	  að	  harmleik	  og	  ekki	  
ýtt	  undir	  fordóma	  gagnvart	  fötluninni.	  
	  

Í	   	   Sögunum	   um	   Nonna	   og	   Selmu	   	   er	   lögð	   áhersla	   á	   að	   koma	   þeim	  
skilaboðum	   á	   framfæri	   að	   þrátt	   fyrir	   að	   barn	   sé	  með	   fötlun	   þá	   er	   barnið	  
fyrst	   og	   fremst	   barn,	  með	   sömu	   langanir	   og	   þrár	   og	   önnur	   börn.	   Það	   eru	  
nokkur	  atriði	  þar	  sem	  komið	  er	  inn	  á	  læknisfræðilegan	  skilning	  á	  fötluninni.	  
En	  á	  heildina	   litið	  eru	  bækurnar	  vel	   til	  þess	   fallnar	  að	  nota	   til	   að	   lesa	   fyrir	  
börn	  og	  ræða	  um	  hvað	  það	  er	  að	  vera	  með	  fötlun	  og	  fjalla	  um	  fordómana	  
sem	  fólk	  getur	  orðið	  fyrir	  ef	  það	  er	  ekki	  eins	  og	  fjöldinn.	  	  

Á	  bls.	   32	   í	   fyrri	   bókinni	   um	  Nonna	  og	   Selmu	   	   er	  Anna	   Fríða,	   kennarinn	  
þeirra,	  að	   ræða	  um	  að	  þó	  svo	  að	  allir	  hefðu	  ekki	  eins	  háralit	  þá	  væru	  allir	  
eins	  manneskjur	  og	  að	  það	  væru	   líka	   fordómar	  að	  halda	  að	  allir	  unglingar	  
væru	  vondir	  bara	  af	  því	  nokkrir	  hefðu	  strítt	  manni.	  Einn	   í	  bekknum	  kemur	  
þá	   með	   þá	   umræðu	   að	   allir	   haldi	   að	   hann	   sé	   útlendingur	   af	   því	   hann	   sé	  
svona	  brúnn.	  Nonni	  bætir	  svo	  við	  að	  margir	  haldi	  að	  hann	  geti	  ekki	  neitt	  af	  
því	  hann	  noti	  göngugrind	  og	  hjólastól.	  Hér	  eru	  góðir	  umræðupunktar	  um	  að	  
við	  erum	  ólíkur	  hópur,	  en	  öll	  erum	  við	  einstaklingar	  og	  við	  þurfum	  að	  geta	  
lært	  að	  vinna	  saman.	  

Báðar	   sögurnar	   eru	   skrifaðar	  með	   það	   í	   huga	   að	   gera	   einstakling	  með	  
fötlun	  að	  aðalsögupersónu.	  Það	  er	  ekki	  algengt	  í	  bókum	  sem	  	  skrifaðar	  eru	  
fyrir	  börn.	  Fatlaða	  einstaklingnum	  er	  líka	  gerð	  þannig	  skil	  að	  hann	  sé	  hluti	  af	  
hópnum	  og	  ekkert	  öðruvísi	  en	  önnur	  börn.	  

	  

Sagan	   af	   undurfögru	   prinsessunni	   og	   prinsinum	   hennar	   sýnir	   að	   allir	   eru	  
jafnir	   sama	   hvort	   um	   fötlun	   er	   að	   ræða	   eða	   ekki,	   bæði	   þegar	  myndir	   eru	  
skoðaðar	   og	   textinn	   gefur	   það	   einnig	   til	   kynna.	   Gert	   er	   grín	   að	   öllum	   í	  
sögunni	   sama	   hver	   á	   í	   hlut	   og	   þannig	   er	   hægt	   að	   kenna	   börnum	   að	  
einstaklingur	  með	   fötlun	   er	   fyrst	   og	   fremst	  manneskja	   og	   fötlunin	   kemur	  
svo.	  	  

	  
Regnbogafuglinn	  er	   saga	   sem	  kennir	   að	  margbreytileikinn	  er	  það	   sem	  við	  
þurfum	  öll	   á	   að	   halda,	   við	   getum	  öll	   lært	   hvert	   af	   öðru,	   sama	  hvernig	   við	  
erum.	   Því	   fjölbreyttari	   hópur	   sem	   við	   erum	   því	   skemmtilegra.	  
Umræðupunktarnir	   á	   hverri	   síðu	  um	  það	   sem	  kemur	  upp	   á	   eru	   líka	   vel	   til	  
þess	  fallnir	  að	  nota	  til	  að	  ræða	  við	  börnin	  um	  það	  hvað	  það	  þýðir	  að	  fá	  ekki	  
að	  vera	  með	  í	  hópnum.	  	  	  
	  

Hulstur	  utan	  um	  sál	  er	  góð	  saga	  til	  að	  ræða	  um	  fordóma	  við	  börn.	  Þar	  sem	  
við	  höfum	  ekkert	  val	  um	  það	  hvar	  við	   fæðumst	  eða	  hvernig,	  þá	  getum	  við	  
ekki	  stjórnað	  því	  hvort	  við	  fæðumst	  fötluð	  eða	  ekki.	  Við	  komum	  öll	  eins	  inn	  í	  
þennan	  heim	  og	  eigum	  öll	  sama	  tilverurétt,	  sama	  hvernig	  við	  erum.	  
	  
Í	  sögunni	  um	  Einstaka	  mömmu	  er	   lögð	  áhersla	  á	  það	  þegar	   líður	  á	  söguna	  
að	   krakkarnir	   eru	   heppnir	   að	   fá	   að	   læra	   táknmál,	   þau	   gátu	   þá	   talað	   sín	   á	  
milli	   og	   aðrir	   skildu	   þau	   ekki.	   Það	   var	   margt	   jákvætt	   við	   það	   að	   kunna	  
táknmál	  ekki	  bara	   tómt	  vesen.	  Það	   skiptir	  nefnilega	  engu	  máli	   hvernig	   við	  
tölum	  á	  meðan	  að	  við	  skiljum	  hvert	  annað.	  Við	  erum	  öll	  svo	  mismunandi	  og	  
mamma	  þeirra	  er	  ekki	  bara	  einstök,	  heldur	  besta	  mamma	  í	  heimi	  rétt	  eins	  
og	  mömmur	  eru	  svo	  oft.	  Það	  skiptir	  ekki	  máli	  hvort	  mamman	  er	  fötluð	  eða	  
ekki.	  	  

	  
Tíu	   litlir	   kenjakrakkar	   er	   bók	   sem	   sýnir	   börnum	   hversu	   margbreytilegur	  
hópur	   börn	   eru	   og	   þar	   er	   öllum	   gert	   jafn	   hátt	   til	   höfuðs.	   Allir	   taka	   þátt	   í	  
kenjum	   og	   hrekkjum	   sama	   hvernig	   þeir	   eru.	   Þannig	   er	   hægt	   að	   kenna	  
börnum	  að	  það	  sé	  sama	  hvernig	  börn	  eru	  þau	  eru	  alltaf	  fyrst	  og	  fremst	  börn	  

með	   sömu	   langanir	   og	   þrár	   og	   aðrir.	   Bæði	  myndir	   og	   texti	   lýsa	   fötluðum	  
börnum	  af	  virðingu	  og	  jafnræði.	  

	  

6.4 Umræður	  

Í	  þessum	  kafla	  verður	  leitast	  við	  að	  svara	  rannsóknarspurningunum	  sem	  lagt	  
var	  af	  stað	  með	  í	  upphafi.	  	  

1. Hverjar	   eru	  birtingarmyndir	   fötlunar	   í	   barnabókum	  eftir	   erlenda	  og	  
innlenda	  höfunda	  sem	  komu	  út	  á	  íslensku	  á	  árunum	  2003-‐2014?	  	  

2. Hvernig	   má	   nýta	   barnabókmenntir	   sem	   tæki	   til	   að	   hafa	   áhrif	   á	  
viðhorf	  til	  fötlunar	  og	  fatlaðs	  fólks	  og	  vinna	  gegn	  fordómum?	  

Til	   að	   svara	   spurningunum	   verður	   umræðan	   tengd	   þeirri	   fræðilegu	  
umfjöllun	  sem	  rannsóknin	  byggir	  á.	  

6.4.1 Hverjar	  eru	  birtingarmyndir	  fötlunar	  í	  barnabókum?	  

Í	   þessum	   kafla	   verður	   spurningunni	   svarað	   með	   hliðsjón	   af	   þeim	  
niðurstöðum	   sem	   raktar	   voru	   hér	   að	   framan	   og	   umræðan	   tengd	   við	  
rannsóknir	   sem	   fjallað	   hafa	   um	  birtingarmyndir	   fötlunar	   í	   barnabókum	  og	  
áður	  hefur	  verið	  rætt	  um.	  Bækurnar	  sem	  ég	  valdi	  eru	  allt	  bækur	  sem	  standa	  
íslenskum	  börnum	  til	  boða	  og	  eru	  bæði	  eftir	   íslenska	  og	  erlenda	  höfunda.	  
Allar	  eru	  þær	  myndskreyttar	  og	  henta	  börnum	  á	  yngsta	   stigi	  grunnskólans	  
og	  sýna	  birtingarmyndir	  fötlunar	  á	  ólíkan	  hátt.	  

Eftir	   að	  hafa	  greint	  þessar	   fimmtán	  barnabækur	  út	   frá	  þessum	  tveimur	  
andstæðu	   sjónarhornum	   sem	   fræðimenn	   hér	   að	   framan	   hafa	   skilgreint	  
(Rannveig	   Traustadóttir,	   2003	   og	   2006;	   Shakespear,	   2006,	   o.fl.)	   þar	   sem	  
annað	   sjónarhornið	   (læknisfræðilega)	   lítur	   meðal	   annars	   á	   fötlunina	   sem	  
andstæðu	  þess	  sem	  telst	  heilbrigt,	  fötlunin	  er	  álitinn	  harmleikur	  og	  lögð	  er	  
áhersla	   á	   aðgreiningu	   fatlaðs	   	   og	   ófatlaðs	   fólks.	   Hitt	   sjónarhornið	  
(félagslega)	  horfir	  á	  fötlunina	  í	  öðru	  	  samhengi	  og	  gerir	  það	  ráð	  fyrir	  því	  að	  
fötlunin	   búi	   í	   umhverfinu,	   en	   skerðingin	   sé	   líffræðilegs	   eðlis.	   Félagslega	  
sjónarhornið	  leggur	  líka	  áherslu	  á	  mikilvægi	  þess	  að	  fatlaðir	  og	  ófatlaðir	  eigi	  
að	  geta	  átt	  samleið	  og	  að	  það	  sé	  meira	  sem	  sé	  sameiginlegt	  heldur	  en	  það	  
sem	  aðgreinir.	  	  

	  	  Ég	   get	   tekið	   undir	   með	   þeim	   Hönnu	   B.	   Sigurjónsdóttur	   og	   Guðrúnu	  
Steinsþórsdóttur	   (2013)	  að	   íslensk	   	  börn	  eru	  að	   fá	  misvísandi	   skilaboð	  um	  
fötlun	  og	  fatlað	  fólk	  í	  gegnum	  bækur	  þar	  sem	  þessi	  ólíku	  sjónarhorn	  takast	  á	  

í	   sögunum.	   Þar	   sem	   birtingarmyndir	   fötlunar	   eru	   mótsagnakenndar,	  
persónurnar	   eða	   dýrin	   eru	   ýmist	   sýnd	   sem	   eðlilegur	   hluti	   af	  
margbreytileikanum	   í	   samfélaginu	   eða	   sem	   aumkunarverð	   og	   kjánaleg	   og	  
þannig	  að	  þau	  eigi	   jafnvel	  ekki	  neinn	  tilverurétt.	  Margar	  af	  þessum	  bókum	  
styðja	  við	  þá	  ríkjandi	  hugmynd	  sem	  er	  um	  fötlun	  og	  fatlaða	  einstaklinga	  að	  
fötlunin	  er	  gerð	  að	  harmleik	  sem	  þarf	  að	   lækna	  og	   laga	  og	  að	  best	  sé	  fyrir	  
einstaklinginn	  að	  hann	  sé	   fjarlægður	  úr	   samfélaginu.	  Ekki	  er	  alltaf	  horft	   til	  
þess	  að	  það	  sé	  eitthvað	  í	  umhverfinu	  sem	  þurfi	  að	  bæta	  og	  skoðað	  hvað	  það	  	  
sé	  í	  menningunni	  og	  samfélaginu	  sem	  á	  þátt	  í	  að	  skapa	  fötlunina.	  En	  það	  er	  
mikilvægt	   að	   horfa	   til	   þess	   að	   í	   öllum	   bókunum	   er	   einnig	   fjallað	   um	  
fötlunina	   á	   jákvæðan	   hátt	   og	   flestum	   bókunum	   líkur	   með	   þannig	  
birtingarmynd.	   Prater	   og	   Dyches	   (2008)	   benda	   á	   að	   ef	   höfundur	   notar	  
neikvæðar	  birtingarmyndir	  af	  fötluninni	  er	  mikilvægt	  að	  hann	  bæti	  það	  upp	  
seinna	   í	   sögunni	  með	  því	   að	   koma	   fram	  með	   jákvæða	  mynd	  af	   fötluninni.	  
Sögurnar	  endi	  á	  því	  að	  höfum	  ólíka	  hæfileika	  og	  ef	  umhverfið	  og	  viðhorfin	  
eru	  ekki	  hamlandi	  þá	  getur	  einstaklingur	  með	  fötlun	  tekið	  þátt	  í	  samfélaginu	  
líkt	   og	   ófatlaður.	   Fötlunin	   er	   þá	   sýnd	   sem	   hluti	   af	   mannlegum	  
margbreytileika,	   en	   ekki	   sem	   eitthvað	   sem	   þarf	   að	   lækna	   og	   aðlaga	   að	  
samfélaginu.	  	  

Birtingarmyndum	   fötlunar	   bregður	   fyrir	   á	   fleiri	   en	   einn	   hátt	   í	   þeim	  
bókum	  sem	  um	  ræðir.	  Þar	  sem	  fötlun	  kemur	  fram	  hjá	  börnum,	  fullorðnum	  
einstaklingum	  og	  dýrum	  eru	  niðurstöður	  þessarar	  rannsóknar	  á	  margan	  hátt	  
svipaðar	  þeim	  rannsóknum	  sem	  fjallað	  var	  um	  hér	  að	  framan	  (Arezzo,	  2003;	  
Colos,	  Moses	  og	  Wolbers,	  2012,	  o.fl.)	  að	  fötlun	  birtist	  út	  frá	  þessum	  báðum	  
sjónarhornum,	  en	  ekki	  er	  þó	  hægt	  að	  sjá	  að	  læknisfræðilegi	  skilningurinn	  sé	  
meira	  ríkjandi	  en	  sá	  félagslegi	  í	  þeim	  bókum	  sem	  lagðar	  voru	  til	  grundvallar	  í	  
þessari	  rannsókn	  eins	  og	  niðurstöður	  erlendra	  rannsókna	  sýna	  fram	  á.	  Bæði	  
sjónarhornin	  birtast	  strax	  í	  upphafi	  í	  flestum	  sögunum,	  en	  þegar	  líða	  tekur	  á	  
sögurnar	  kemur	  félagslegi	  skilningurinn	  á	  fötlun	  meira	  í	  ljós,	  að	  fötlunin	  búi	  
ekki	   í	  einstaklingnum	  heldur	  í	  samfélaginu	  og	  ef	  einstaklingum	  með	  fötlum	  
er	  gefið	  tækifæri	  til	  að	  taka	  þátt	  þá	  er	  ekkert	  sem	  á	  að	  hindra	  viðkomandi	  í	  
því.	   Sagan	   af	   Tíu	   litlu	   kenjakrökkunum	  er	   til	   dæmis	   ein	   þessara	   bóka	   sem	  
sýnir	  allan	  margbreytileikann	  í	  samfélaginu	  og	  að	  það	  er	  sama	  hvernig	  börn	  
eru	   öll	   geta	   þau	   tekið	   upp	   á	   ýmsum	   kenjum,	   ekki	   er	   gerður	   neinn	  
greinarmunur	   þar	   á	   fötluðum	   eða	   ófötluðum.	   Það	   er	   einnig	   jákvætt	   að	   í	  
sumum	  af	  þeim	  bókum	  sem	  greindar	  voru	  eru	  birtingarmyndir	  fötlunarinnar	  
eingöngu	   út	   frá	   félagslegu	   sjónarhorni,	   en	  miðað	   við	   þær	   rannsóknir	   sem	  
skoðaðar	   voru	   eru	   bækur	   yfirleitt	   meira	   skrifaðar	   út	   frá	   læknisfræðilegu	  
sjónarhorni.	  	  

Í	   nokkrum	   af	   þeim	   bókum	   sem	   lagðar	   voru	   til	   grundvallar	   í	   þessari	  
rannsókn	   koma	   birtingarmyndir	   fötlunar	   fram	   í	   dýrum,	   sem	   getur	   verið	  
meira	  dulið	  heldur	  en	  þegar	  verið	  er	  að	   fjalla	  um	   fötlun	  hjá	  einstaklingum	  
sem	  jafnvel	  eru	  í	  hjólastól	  eða	  hafa	  sýnilega	  fötlun.	  Það	  verður	  samt	  að	  hafa	  
í	  huga	  að	  þær	  birtingarmyndir	  	  geta	  einnig	  haft	  áhrif	  og	  komið	  fram	  í	  því	  að	  
ef	  þú	  ert	  eitthvað	  öðruvísi	  þá	  áttu	  erfiðara	  með	  að	  vera	  tekinn	  í	  hópinn.	  Eins	  
og	  sjá	  má	  í	  sögunni	  um	  kisuna	  Birtu	  sem	  er	  brött	  og	  bleik	  .Hún	  er	  hárlaus	  og	  
lokuð	  ein	  inni	  hjá	  sér	  vegna	  þess	  að	  hún	  þorir	  ekki	  út,	  en	  lætur	  sig	  svo	  hafa	  
það	  og	  þá	  er	  strax	  farið	  að	  gera	  grín	  að	  henni.	  Sagan	  um	  Hvítu	  hænuna	  sýnir	  
mikla	   útilokun	   þar	   sem	   hænan	   er	   nánast	   drepin	   fyrir	   það	   eitt	   að	   vera	  
öðruvísi	   en	   hinir.	  Hún	   er	   eina	   hænan	   á	   bænum	   sem	  er	   hvít	   og	   allar	   hinar	  
hænurnar	  í	  hópnum	  ráðast	  á	  hana	  og	  útiloka.	  Hún	  kemst	  svo	  að	  lokum	  í	  hóp	  
hænsna	  þar	  sem	  margbreytileikinn	  er	  virtur	  og	  þar	  er	  henni	  loksins	  tekið.	  	  Í	  
rannsókn	  Solis	  (2004)	  er	  fjallað	  um	  að	  hægt	  sé	  að	  gera	  fötlun	  skil	  á	  margan	  
hátt	  eins	  og	  með	  því	  að	  nota	  dýr,	  en	  það	  sama	  á	  við	  um	  það	  að	  ekki	  má	  nota	  
dýrin	  á	  þann	  hátt	  að	  þau	  séu	  ólánsöm	  og	  eigi	  erfitt	  uppdráttar	  frekar	  en	  ef	  
verið	  er	  að	  fjalla	  um	  börn	  eða	  fullorðna.	  Mjallhvítur	  (2009)	   	   fjallar	  um	  kött	  
sem	   lendir	   í	   slysi	   og	  missir	   einn	   fótinn.	   Þar	   er	   umræðan	   í	   bókinni	   á	   þeim	  
nótum	  að	  ekki	  sé	  gott	  að	  reyna	  að	  halda	  lífi	  í	  honum	  eftir	  slysið.	  Það	  er	  rætt	  
um	  að	  eftir	   slysið	  eigi	  Mjalli	   ekki	   eftir	   að	  geta	   framkvæmt	  ýmsa	  hluti	   sem	  
hann	  gat	  fyrir	  slysið,	  eins	  og	  að	  elta	  og	  veiða	  mýs.	  Hann	  fær	  þó	  að	  halda	  lífi	  
og	   þegar	   upp	   er	   staðið	   getur	   hann	   gert	   allt	   sem	   hann	   gat	   áður	   en	   slysið	  
varð.	   Í	   rannsókn	   Kristínar	   Björnsdóttur	   og	   Eiríksínu	   Kr.	   Eiríksdóttur	   (2013)	  
skoðuðu	  þær	  birtingarmyndir	  fötlunar	  í	  dýri,	  þar	  sem	  þær	  greindu	  ævintýrið	  
um	   ljóta	   andarungann	   eftir	   H.	   C.	   Andersen.	   Í	   niðurstöðum	   þeirra	   kemur	  
fram	  að	  hann	  sé	  á	  táknrænan	  hátt	  fatlaður	  af	  samfélaginu	  þar	  sem	  ekki	  er	  
alltaf	  gert	  ráð	  fyrir	  öllum	  margbreytileikanum,	  heldur	  er	  frekar	  gert	  ráð	  fyrir	  
að	  lík	  börn	  leiki	  best.	  Þannig	  er	  lögð	  áhersla	  á	  að	  það	  sé	  meira	  sem	  aðgreini	  
fatlaða	   og	   ófatlaða,	   en	   ekki	   horft	   til	   þess	   hvað	   það	   er	   sem	   fatlaðir	   og	  
ófatlaðir	  eiga	  	  sameiginlegt.	  

Fötlunin	   er	   ýmist	   álitin	   harmleikur	   sem	   þarf	   að	   lækna	   og	   laga	   eða	  
eðlilegur	   hluti	   af	   mannlegum	   margbreytileika	   og	   þannig	   eru	   skilaboð	   til	  
barna	   mjög	   mismunandi	   um	   það	   hvað	   það	   þýði	   að	   vera	   með	   fötlun.	   En	  
sumar	  af	  þessum	  bókum	  sýna	  okkur	  að	  ólík	  börn	  leika	  einnig	  vel	  saman	  og	  
að	   fötlun	   er	   ekki	   eitthvað	   sem	   á	   að	   hamla	   einstaklingnum	   að	   taka	   þátt	   í	  
samfélaginu.	  

6.4.2 Barnabókmenntir	  og	  notkun	  þeirra	  í	  grunnskóla	  

Í	  þessum	  kafla	  verður	   fjallað	  um	  niðurstöður	  rannsóknarinnar	  út	   frá	  seinni	  
spurningunni	   sem	   lagt	   var	   af	   stað	   með	   í	   upphafi.	   Hvernig	   má	   nýta	  
barnabókmenntir	  sem	  tæki	  til	  að	  hafa	  áhrif	  á	  viðhorf	  til	  fötlunar	  og	  fatlaðs	  
fólks	  og	  vinna	  gegn	  fordómum?	  

Eins	   og	   fram	   kom	   hér	   að	   framan	   hjá	   fræðimönnum	   (Anna	   Þorbjörg	  
Ingólfsdóttir,	  2006;	  Brynhildur	  Þórarinsdóttir;	  Prater	  og	  Dyches,	  2008,	  o.fl.)	  
eru	  barnabækur	  mikilvægt	  tæki	  til	  að	  vinna	  með	  í	  skólum	  og	  geta	  þær	  kennt	  
börnum	   um	   samfélagið,	   menninguna	   og	   margt	   fleira.	   Með	   bókunum	   er	  
hægt	   að	   kenna	   börnum	  um	  margt	   sem	  þau	   upplifa	   ekki	   í	   sínu	   daglega	   lífi	  
eins	   og	   að	   kynnast	   einstaklingum	  með	   fötlun	   og	   draga	   þannig	   úr	   líkum	   á	  
fordómum.	   Þær	  bækur	   sem	   lagðar	   voru	   til	   grundvallar	   í	   þessu	   verkefni	   er	  
vel	   hægt	   að	   nýta	   í	   kennslu	   um	   fötlun	   og	   hvað	   það	   er	   sem	   fatlaðir	   og	  
ófatlaðir	   eiga	   sameiginlegt.	   Ef	   horft	   er	   til	   matsviðmiða	   Prater	   og	   Dyches	  
(2008)	  um	  hvernig	  meta	  á	  hvort	  hægt	  er	  að	  nota	  bækurnar	  til	  að	  kenna	  um	  
fötlun,	   þá	   koma	   þessar	   fimmtán	   bækur	   vel	   til	   greina.	   Bækurnar	   fjalla	   um	  
hinar	   ýmsu	   skerðingar	   og	   sýna	   þannig	   börnum	  að	   fatlaðir	   eru	   fjölbreyttur	  
hópur	   einstaklinga	   og	   þrátt	   fyrir	   fötlunina	   þá	   geta	   þeir	   vel	   tekið	   þátt	   í	  
samfélaginu	   og	   gert	   margt	   sem	   ófatlaðir	   gera,	   ef	   umhverfið	   er	   ekki	  
hamlandi	   fyrir	   þau.	   Það	   má	   sjá	   til	   dæmis	   í	   sögunni	   um	   Gula	   sendibréfið	  
þegar	  myndir	  eru	  skoðaðar	  þá	  er	  ekkert	  sem	  hamlar	  og	  heitasta	  ósk	  Nóa	  er	  
ekki	   að	   læknast	   af	   fötluninni	   heldur	   að	   geta	   komist	   enn	   betur	   um	   í	  
hjólastólnum.	   Einnig	   vantar	   einn	   fingur	   á	   Gabríellu	   og	   tungan	   á	   henni	   er	  
lengri	   en	   tungan	   í	   flestum	   og	   áherslan	   er	   ekki	   á	   að	   benda	   á	   þessa	   hluti,	  
heldur	   sýna	   fram	   á	   að	   við	   erum	   öll	   ólík.	   Í	   sögunni	   um	   Undurfögru	  
prinssessuna	  og	  prinsinn	  hennar	  er	  einnig	  ekkert	  verið	  að	  gera	  fötlunina	  að	  
einhverjum	   harmleik.	   Þar	   eru	   allir	   jafnir	   sama	   hvort	   þeir	   eru	   fatlaðir	   eða	  
ekki,	  gert	  er	  grín	  að	  öllum	  og	  þannig	  á	  það	  að	  vera,	  að	  grínið	  sé	  ekki	  bara	  á	  
kostnað	  einhvers	  ákveðins	  hóps	  í	  samfélaginu.	  

Þar	  sem	  skóli	  án	  aðgreiningar	  er	  orðinn	  hluti	  af	  menntastefnu	  hér	  á	  landi	  
er	   mikilvægt	   að	   hugað	   sé	   að	   því	   hvernig	   hægt	   er	   að	   vinna	   með	  
barnabækurnar	  til	  að	  minnka	  fordóma	  gangvart	  fötluðum	  einstaklingum	  og	  
auka	  skilning	  allra	  á	  því	  hvað	  það	  er	  að	  vera	  með	  fötlun.	  Við	  lestur	  bóka	  þar	  
sem	   birtingarmyndir	   fötlunar	   koma	   fram	   öðlast	   börn	   innsýn	   inn	   í	   líf	   og	  
aðstæður	   sem	   þau	   þekkja	   ekki	   og	   hafa	   jafnvel	   ekki	   kynnst.	   Þannig	   læra	  	  
börn	   að	   skilja	   betur	   stöðu	   fatlaðra	   barna	   í	   samfélaginu	   og	   hversu	  
margbreytilegt	  samfélagið	  er.	  Á	  þann	  hátt	  er	  hægt	  að	  kenna	  börnum	  að	  allir	  
hafa	  einhverja	  hæfileika	  og	  styrkleika	  og	  horfa	  til	  þess	  að	  enginn	  getur	  allt	  
en	  allir	  geta	  eitthvað.	  	  

Í	  mörgum	  skólum	  er	  sögustund	  fyrir	  yngri	  börnin	  og	  þá	  er	  hægt	  að	  nota	  
tímann	  og	  lesa	  fyrir	  börnin	  og	  fá	  þau	  svo	  til	  að	  ræða	  um	  söguna	  á	  eftir	  eða	  
jafnvel	   bjóða	   þeim	   að	   rétta	   upp	   hönd	   og	   spyrja,	   ef	   spurningar	   vakna	   hjá	  
þeim	  á	  meðan	  á	   lestrinum	  stendur.	  Myndskreyttar	  bækur	  eru	  einnig	  vel	  til	  
þess	   fallnar	   að	   opna	   umræðuna	   enn	   meira	   um	   söguna,	   því	   að	   oft	   segja	  
myndir	  meira	  en	  nokkur	  orð	  og	  börnin	  eiga	  oft	  betra	  með	  að	  tengja	  sig	  við	  
söguna	   þegar	  myndir	   eru	   sýndar.	   Í	   nokkrum	   af	   þeim	   bókum	   sem	   notaðar	  
voru	   við	   þetta	   verkefni	   kemur	   ekki	   fram	   við	   lesturinn	   hvort	   um	   fatlaða	  
sögupersónu	   sé	   að	   ræða,	   það	   kemur	   ekki	   fram	   fyrr	   en	   myndirnar	   eru	  
skoðaðar.	  Það	  væri	  því	  áhugavert	  að	  sjá	  hvernig	  viðbrögð	  þeirra	  við	  því	  að	  
sjá	   til	   dæmis	   einstakling	   í	   hjólastól	   er	   búinn	   að	   ferðast	   um	   allt	   eins	   og	  
ófötluðu	  börnin,	  einnig	  að	  blindur	  einstaklingur	  getur	  margt	  ef	  hann	  fær	  til	  
þess	   stuðning.	   Í	   sögunni	   um	  Óliver	   er	   ekki	  mikill	   texti	   en	  myndirnar	   segja	  
margt	  og	  því	  áhugavert	  að	  sjá	  hvernig	  börnin	  myndu	   túlka	  þær	  myndir	   og	  
það	  hvernig	  staða	  Ólivers	  er	  í	  sögunni.	  

Eins	  og	  Prater,	  Dyches	  og	  Johnstun	  (2006)	  benda	  á	  er	  hægt	  að	  nota	  allar	  
bækur	   þar	   sem	   birtingarmyndir	   fötlunar	   koma	   fram,	   sama	   hvort	   hún	   er	  
jákvæð	   eða	   neikvæð	   ef	   unnið	   er	   markvisst	   með	   bækurnar	   	   í	   skólunum.	  	  	  
Hægt	   er	   að	   nota	   	   bækur	   sem	   sýna	   birtingarmyndir	   fötlunar	   á	   neikvæðan	  
hátt	   til	   að	   kenna	   börnum	   hvað	   er	   athugavert	   við	   það	   sem	   kemur	   fram	   í	  
sögunni	   og	   hvernig	   væri	   æskilegra	   að	   það	   yrði	   komið	   fram	   við	  
einstaklinginn.	   Bækurnar	   geta	   þannig	   skapað	   umræðugrundvöll	   um	   það	  
hvernig	   við	  eigum	  að	  koma	   fram	  við	  hvert	   annað	  á	   sem	   jákvæðastan	  hátt	  
þannig	  að	  allir	  geti	  unnið	  saman	  þrátt	  fyrir	  að	  ekki	  séu	  allir	  eins.	  Börn	  með	  
fötlun	  hafa	   sömu	   langanir	   og	   þrár	   og	  önnur	   börn	  og	  þau	   vilja	   vera	   tekin	   í	  
hópinn	  og	  að	  komið	  sé	  fram	  við	  þau	  af	  virðingu	  og	  skilningi	  rétt	  eins	  og	  öll	  
börn.	  

Börn	   læra	   ung	   að	   fólk	   er	   mismunandi	   að	   getu	   og	   sum	   börn	   hafa	   ekki	  
umgengist	   fatlaða	   einstaklinga	   og	   hafa	   lært	   það	   af	   samfélaginu	   að	   það	   sé	  
meira	   sem	   aðgreinir	   fatlaða	   og	   ófatlaða	   heldur	   en	   það	   sem	   þau	   eiga	  
sameiginlegt.	  Æskilegra	  er	  því	  að	  nýta	  bækur	  og	  velja	  með	  því	  hugarfari	  að	  
þær	  sýni	  fötlun	  á	  sem	  jákvæðastan	  hátt,	  en	  einnig	  að	  umræða	  um	  bækurnar	  
fari	  fram	  með	  börnunum	  og	  þeim	  kennt	  hvað	  það	  þýðir	  að	  vera	  með	  fötlun.	  
Eins	  og	  Prater	  og	  Dyches	  (2008)	  og	  fleiri	  fræðimenn	  benda	  á	  að	  með	  bókum	  
getum	  við	  kennt	  börnum	  um	  það	  að	  fötlun	  er	  til	  og	  hvað	  það	  þýðir	  að	  vera	  
með	   fötlun	   og	   þannig	   dregið	   úr	   fordómum	   í	   garð	   fatlaðra	   barna.	   Með	  
bókunum	  á	  að	  verða	  til	  betri	  skilningur	  á	  því	  hvað	  fötlun	  er	  og	  þau	  læri	  að	  
samþykkja	  að	  börn	  eru	  mismunandi.	  Fordómar	  koma	  kannski	  aldrei	  til	  með	  
að	  hverfa	  alveg	  en	  mikilvægt	  er	  að	  við	  séum	  meðvituð	  um	  það	  hvernig	  við	  
komum	  fram	  við	  annað	  fólk.	  Það	  er	  mikilvægt	  að	  velta	  því	  oft	  fyrir	  sér	  hvort	  

við	  búum	  við	  fordóma	  og	  hvað	  það	  er	  sem	  við	  sjálf	  getum	  gert	  til	  að	  breyta	  
þeirri	   hugsun	   og	   þar	   gegnir	   skólinn	  mikilvægu	   hlutverki	   því	   þar	   er	   saman	  
kominn	   allur	   margbreytileiki	   samfélagsins	   (Storey,	   2007).	   Lýðræðisleg	  
kennsla	   felst	   í	   því	   að	   kenna	   börnum	   að	   koma	   fram	   við	   hvert	   annað	   sem	  
manneskjur	   sem	   hafa	   ólík	   gildi	   og	   margskonar	   lífssýn.	   Það	   er	   ekki	   síður	  
mikilvægt	  að	  kenna	  börnum	  að	  taka	  þátt	  í	  lýðræðisþjóðfélagi	  og	  hvað	  felst	  í	  
því	   að	   búa	   í	   samfélagi	   við	   aðra,	   eins	   og	   að	   læra	   um	   blóðrásina	   og	  
mannkynssöguna	   (Margrét	   Héðinsdóttir,	   Fanný	   Gunnarsdóttir	   og	   Erla	  
Kristjánsdóttir,	  2013).	  

Það	  er	  þó	  ekki	  nóg	  að	  til	  séu	  bækur	  	  sem	  sýna	  birtingarmyndir	  fötlunar	  ef	  
við	  notum	  þær	  síðan	  ekki	  nógu	  markvisst	  inni	  í	  skólunum	  til	  að	  vinna	  með.	  
Lífsleiknikennsla	   er	   sú	   námsgrein	   sem	   kemur	   inn	   á	   það	   að	   kenna	   börnum	  
um	  jafnrétti	  og	  	  margbreytileika	  samfélagsins	  og	  er	  því	  kjörinn	  vettvangur	  til	  
að	   ræða	   við	   börn	   um	   fordóma	   og	   hvað	   það	   þýði	   að	   eiga	   fordómalaus	   og	  
uppbyggjandi	  samskipti	  við	  aðra.	  Það	  má	  segja	  að	  markmið	  lífsleiknikennslu	  
sé	  í	  stuttu	  máli	  það	  að	  börnum	  og	  ungmennum	  sé	  kennt	  hvað	  felst	  í	  því	  að	  
lifa	  í	  samfélagi	  við	  aðra.	  	  Börnin	  eiga	  að	  læra	  um	  	  gildi	  þess	  að	  eiga	  jákvæð	  
og	  fordómlaus	  samskipti	  við	  aðra	  (Kristján	  Kristjánsson,	  2001).	  Samkennd	  er	  
einn	  af	  hæfileikum	  einstaklingsins	  til	  að	  geta	  sett	  sig	  í	  spor	  annarra	  og	  birtist	  
í	   því	   að	   sýna	   umburðalyndi	   gangvart	   ólíkum	   sjónarmiðum	   og	   ólíkum	  
einstaklingum.	   Það	   er	  mikilvægur	   kostur	   að	   geta	   átt	   í	   góðum	   samskiptum	  
við	  aðra	  og	  er	  ein	  af	   lykilforsendum	  þess	  að	  okkur	  gangi	  vel	   í	   lífinu.	  Það	  er	  
því	   mikilvægt	   að	   börnum	   sé	   kennt	   að	   bera	   virðingu	   fyrir	  
margbreytileikanum	   í	   samfélaginu.	   En	   það	   getur	   verið	   vandasamt	   verk	   að	  
kenna	   lífsleikni	   og	   það	   er	   því	   mikilvægt	   að	   þeir	   sem	   ætla	   sé	   að	   kenna	  
lífsleikni	   hafi	   á	   því	   mikinn	   áhuga	   og	   metnað.	   Námsefnið	   sem	   verið	   er	   að	  
vinna	  með	  er	  oft	  á	  tíðum	  persónulegt	  og	  tengist	  lífinu	  sjálfu	  eins	  og	  kennsla	  
um	  fötlun.	  Það	  er	  því	  mikilvægt	  að	  „aðgát	  sé	  höfð	  í	  nærveru	  sálar“.	  Einn	  af	  
mikilvægum	   þáttum	   lífsleiknikennslu	   er	   að	   kenna	   börnum	   að	   móta	   sér	  
heilbrigðar	  og	  ákveðnar	  skoðanir,	  þannig	  að	  einstaklingurinn	  verði	  ábyrgari	  
og	  umburðarlyndari	  gagnvart	  því	  sem	  verið	  er	  að	  kenna	  (Erla	  Kristjánsdóttir,	  
Jóhann	  Ingi	  Gunnarsson	  og	  Sæmundur	  Hafsteinsson,	  2004).	  	  	  

Barnabækur	   geta	   verið	   hluti	   af	   því	   námsefni	   sem	   notað	   er	   við	  
lífsleiknikennslu.	  Það	  þurfa	  einnig	  að	  vera	   til	   verkefni	   sem	  unnin	  eru	  með,	  
samhliða	   lestri	  bókanna.	  Það	  er	  ekki	   til	  mikið	  af	   íslenskum	  verkefnum	  sem	  
hægt	   er	   að	   nota	   við	   lestur	   bókanna	   til	   að	   kenna	   börnunum	   á	  markvissan	  
hátt	   um	   fötlun	  og	   því	   setti	   höfundur	   saman	  nokkur	   verkefni	   sem	  ættu	   að	  
gefa	   einhverjar	   hugmyndir	   um	   það	   hvað	   hægt	   er	   að	   gera.	   Þar	   sem	  
barnabækur	  skipta	  miklu	  máli	  þegar	  kemur	  að	  uppeldi	  barna	  þarf	  að	  hafa	  í	  
huga	  hvað	  er	  verið	  að	  bjóða	  börnum	  upp	  á	  og	  hvernig	  verið	  er	  að	  skrifa	  um	  

fötlun.	  Ef	  umræður	  samhliða	  lestri	  bókanna	  fara	  fram	  er	  hægt	  að	  taka	  fyrir	  
bæði	  neikvæðar	  birtingarmyndir	   fötlunar	  og	  ræða	  það	  sem	  betur	  má	   fara,	  
en	   ekki	   síst	   hvað	   er	   jákvætt	   í	   sögunni	   og	   sýnir	   það	   sem	   börn	   eiga	  
sameiginlegt	  þrátt	  fyrir	  að	  vera	  með	  fötlun.	  Kenna	  þarf	  börnum	  að	  börn	  eru	  
fyrst	  og	  fremst	  börn	  með	  sömu	  langanir	  og	  þrár,	  öll	  viljum	  við	  	  að	  komið	  sé	  
vel	   fram	   við	   okkur	   og	   að	   öllum	   líði	   sem	   best	   í	   skólanum.	   Það	   er	   líka	  
mikilvægt	  að	  börn	  geri	  sér	  grein	  fyrir	  því	  að	  við	  getum	  lært	  svo	  margt	  hvert	  
af	   öðru.	   Ólafur	   Páll	   Jónsson	   og	   Þóra	   Björg	   Sigurðardóttir	   (2012)	   fjalla	   um	  
það	   að	   jafnrétti	   og	   jöfnuður	   snúist	   um	   það	   að	   gera	   nemendur	   betur	  
meðvitaða	   um	   forréttindi	   og	   mismunun	   og	   hvaða	   áhrif	   það	   hafi	   á	  
manneskjur	   og	  möguleika	   einstaklinga	   til	   þess	   að	   hafa	   áhrif	   á	   eigið	   líf	   og	  
samfélag.	   Börn	   búa	   við	   mismunandi	   tækifæri	   í	   samfélaginu	   vegna	  
félagslegrar	  stöðu	  sinnar.	  Þó	  svo	  að	  börn	  sitji	  hlið	  við	  hlið	  í	  skólastofunni	  og	  
geri	  sömu	  hlutina	  yfir	  daginn,	  þá	  búa	  þau	  við	  mismunandi	  aðstæður	  heima	  
fyrir	   og	   allt	   hefur	   þetta	   áhrif	   á	   hugmyndir	   þeirra	   um	   sig	   sjálf	   ,	   aðra	   og	  
heiminn	   í	   kringum	   þau.	   Námsefni	   þarf	   að	   vera	   þannig	   að	   það	   byggi	   ekki	  
aðeins	   á	   reynsluheimi	   einhvers	   ákveðins	   hóps,	   heldur	   þarf	   það	   að	   sýna	  
fjölbreyttar	   hliðar	   og	   sýna	   að	   heimurinn	   er	  margbreytilegur	   og	   að	   þannig	  
verði	  hann	  skemmtilegri.	  

6.5 Samantekt	  	  

Í	   þessum	   kafla	   var	   fjallað	   um	   þær	   fimmtán	   bækur	   sem	   lagðar	   voru	   til	  
grundvallar	   í	   rannsókninni.	   Byrjað	   var	   á	   því	   að	   lýsa	   sögunum	   	  með	   því	   að	  
gera	  útdrátt	  úr	  hverri	  bók	  til	  að	  lesendur	  geti	  betur	  gert	  sér	  grein	  fyrir	  efni	  
bókanna.	  Þær	   	   voru	   síðan	  greindar	  með	  greiningarrammanum	  sem	  gerður	  
var	  til	  að	  greina	  læknisfræðileg	  og	  félagsleg	  sjónarhorn	  á	  fötlun	  eins	  og	  þau	  
birtast	   í	   bókunum.	   	   Í	   kjölfarið	   voru	   bækurnar	  metnar	   eftir	  matsviðmiðum	  
Prater	  og	  Dyches	  (2008).	  Niðurstöður	  sýna	  að	  bæði	  sjónarhornin	  koma	  fram	  
í	  bókunum.	   Lesendur	   fá	  mynd	  af	   fötlun	  út	   frá	   læknisfræðilegu	   sjónarhorni	  
sem	  er	  úrelt	  og	  skaðlegt	  sjónarhorn,	  en	  þeir	  fá	  líka	  nútímanlegra	  sjónarhorn	  
í	  anda	  félagslega	  sjónarhornsins.	  Þrátt	  fyrir	  að	  bækurnar	  sýni	  fötlunina	  ekki	  
alltaf	  í	  jákvæðu	  ljósi	  er	  ekki	  þar	  með	  sagt	  að	  ekki	  sé	  hægt	  að	  nýta	  bækurnar	  
í	   skólastarfi.	   Með	   því	   að	   nota	   bækurnar	   markvisst	   í	   skólastarfi	   með	  
verkefnum	  og	   ræða	   við	   börnin	   um	  hvað	  það	  þýðir	   að	   vera	  með	   fötlun	  og	  
kenna	  þeim	  hvað	  það	  er	  sem	  sögurnar	  eru	  að	  segja.	  

7 Hugmyndir	  að	  verkefnum	  

Í	   	   þessum	  kafla	   verður	   komið	  með	  hugmyndir	   að	   verkefnum	  sem	   tengjast	  
því	  	  hvernig	  nýta	  megi	  bækur,	  þar	  sem	  birtingarmyndir	  fötlunar	  koma	  fram,	  
í	  starfi	  með	  börnum	  í	  lífsleiknikennslu	  í	  grunnskólum.	  

7.1 Unnið	  með	  bækurnar	  

Öll	  börn	  eru	  fyrst	  og	  fremst	  börn	  sem	  hafa	  bæði	  þarfir	  og	  rétt	  og	  vilja	  njóta	  
lífsins	  og	   finna	   fyrir	  öryggi.	  Við	  kennum	  börnum	  að	  koma	   fram	  af	  virðingu	  
við	  hvern	  og	  einn,	  óháð	  hæfileikum	  eða	  getu	   (Hehir,	  2007).	  Þrátt	   fyrir	   	   að	  
lítið	   sé	   til	   af	   bókum	   sem	   gefnar	   hafa	   verið	   út	   hér	   á	   landi	   þar	   sem	  
birtingarmyndir	  fötlunar	  koma	  fram	  er	  vel	  hægt	  að	  nýta	  þær	  bækur	  sem	  til	  
eru	  með	  því	   að	  börnin	   lesi	  bækurnar	   sjálf	   eða	  kennari	   les	  með	  þeim.	  Eftir	  
lestur	   bókanna	   eru	   síðan	   unnin	   ákveðin	   verkefni	   og	   einnig	   umræður	   um	  
bækurnar.	  Verkefnin	  sem	  lögð	  eru	  til	  í	  næsta	  kafla	  eru	  unnin	  með	  hliðsjón	  af	  
þeim	  bókum	  sem	  lagðar	  voru	  til	  grundvallar	   í	  þessu	  verkefni,	  en	  einnig	  má	  
nýta	   þær	   samhliða	   lestri	   annarra	   bóka	   sem	   fjalla	   um	   birtingarmyndir	  
fötlunar	   á	   einhvern	   hátt.	   Verkefnin	   eru	   aðeins	   hugmyndir	   sem	   má	   síðan	  
útfæra	  á	  margvíslegan	  hátt,	  en	  þau	  koma	  inn	  á	  mismunandi	  skerðingar	  eins	  
og	   blindu,	   heyrnarleysi,	   hreyfihömlun,	   námsörðugleika	   svo	   eitthvað	   sé	  
nefnt.	   Verkefnin	   eiga	   að	   hjálpa	   til	   við	   að	   kenna	   um	  margbreytileikann	   og	  
hvernig	   við	   hugsum	   um	   hann	   á	   annan	   hátt,	   þannig	   að	   fyrst	   og	   fremst	   sé	  
horft	  til	  þess	  hvað	  nemandi	  getur	  gert,	  en	  ekki	  hvað	  hann	  getur	  ekki	  gert.	  

7.2 Verkefnin	  

Höfundur	  mun	  meðal	   annars	   koma	  með	   nokkra	   hugmyndir	   að	   verkefnum	  
sem	   hann	   hefur	   þýtt	   úr	   bókinni	   Teaching	   about	   disabilities	   through	  
children´s	   literature	  eftir	   Prater	   og	   Dyches	   (2008).	  Verkefni	   eitt	   til	   sjö	   eru	  
unnin	   eftir	   hugmyndum	   úr	   þeirri	   bók.	   Verkefni	   átta	   er	   unnið	   eftir	  
hugmyndum	  úr	  bókinni	  Regnbogafuglinum,	  eftir	  Sigrúnu	  Örnu.	  Verkefni	  níu	  
til	  sautján	  eru	  hugmyndir	  að	  verkefnum	  frá	  höfundi	  sem	  hann	  hefur	  notað	  í	  
eigin	  starfi.	  Hafa	  verður	   í	  huga	  að	  þessi	  verkefni	  gefa	  aðeins	  hugmyndir	  að	  
nokkrum	  verkefnum	  sem	  ættu	  að	  geta	  hjálpað	  til	  við	  að	  skilja	  fötlun	  betur.	  
Mikilvægt	  er	  að	  gera	  sér	  líka	  grein	  fyrir	  því	  að	  engir	  	  tveir	  einstaklingar	  með	  
sömu	   fötlun	   eru	   eins	   og	   upplifa	   því	   hlutina	   ólíkt.	   Rétt	   eins	   og	   engir	   tveir	  
ófatlaðir	  einstaklingar	  eru	  eins.	  Þessi	  verkefni	  hjálpa	  kennurum	  af	  stað	  í	  að	  
opna	  umræðuna	  um	  fötlun.	  

Mikilvægt	  er	  að	  lögð	  sé	  á	  það	  áhersla,	  þegar	  verið	  er	  að	  lesa	  bækur	  þar	  
sem	   birtingarmyndir	   fötlunar	   koma	   fram,	   sama	   hvort	   það	   sé	   á	   jákvæðan	  

eða	   neikvæðan	   hátt,	   að	   umræða	   um	   bækurnar	   fari	   fram.	   Þannig	   skapast	  
tækifæri	  til	  fræðslu	  til	  barnanna	  um	  það	  hvað	  fötlun	  er.	  Ekki	  eru	  öll	  börn	  læs	  
og	   skrifandi	  á	  yngsta	   stigi	  grunnskólans	  og	  því	  er	  mikilvægt	  að	  hafa	  einnig	  
verkefni	  þar	  sem	  er	  teiknað	  og	  málað	  samhliða	  umræðum.	  Það	  er	  jafnframt	  
hægt	  að	  aðstoða	  börnin	  við	  að	  fylla	  út	  á	  blöðin	  og	  sérstaklega	  ef	  verið	  er	  að	  
vinna	  með	  smærri	  hópa	   í	  einu.	  Með	  verkefnunum	  er	  verið	  að	  vinna	  að	  því	  
að	  draga	  úr	  fordómum	  og	  þannig	  stuðla	  að	  betra	  samfélagi	  og	  þátttöku	  allra	  
barna	  í	  skóla	  án	  aðgreiningar.	  

7.3 Verkefni	  

Verkefni	  1	  
	  
Skrifaðu	  bréf	  til	  einstaklingsins	  í	  bókinni	  sem	  er	  með	  fötlun	  
	  
Bókarheiti:____________________________________________________	  
	  

Leiðbeiningar:	   Lesið	   myndskreytta	   bók	   sem	   hefur	   einstakling	   með	   fötlun	  
sem	   sögupersónu,	   síðan	   eru	   nemendur	   látnir	   skrifa	   bréf	   til	   fatlaða	  
einstaklingsins	  eftir	  forminu.	  
	  
	  
Dagsetning____________________________________________________	  
	  
Nafn	  _________________________________________________________	  
	  
Mér	  líkar	  vel	  við	  hvernig	  þú_______________________________________	  
	  
Ég	  myndi	  vilja	  leika_______________________________________	  með	  þér	  
	  
Ég	  myndi	  vilja	  vera	  vinur	  þinn	  vegna	  þess	  að	  
____________________________________________________________	  
	  
____________________________________________________________	  
	  	  
Kær	  kveðja	  
	  
_________________________________________________	  
Nafn	  nemenda	  

Verkefni	  2	  
	  
Það	  sem	  er	  eins	  og	  það	  sem	  er	  öðruvísi	  
	  
Bókarheiti:__________________________________________________	  
	  
Leiðbeiningar:	  Eftir	   lestur	  þessarar	  bókar	  skaltu	   fylla	  út	  eftirfarandi	   töflu.	   Í	  
fyrri	   	   töflunni	   áttu	   að	   finna	   fimm	   einkenni	   sem	   eru	   lík	   með	   þér	   og	  
einstaklingnum	  með	  fötlunina.	  Í	  seinni	  töflunni	  áttu	  að	  finna	  fimm	  einkenni	  
sem	  eru	  ólík	  með	  ykkur.	  
	  
Svona	  erum	  við	  lík	  
	  
Nafn	  á	  sögupersónu	  	  	  	  	  	  	  	  	  	  	  	  	  	  	  	  	  	  	  	   	   Mitt	  nafn	  

1.	  
	  
	  

1.	  

2.	  
	  
	  
	  

2.	  

3.	  
	  
	  

3.	  

4.	  
	  
	  

4.	  

5.	  
	  
	  

5.	  

Svona	  erum	  við	  öðruvísi	  
	  
Nafn	  sögupersónu:	  	  	  	  	  	  	  	  	  	  	  	  	  	  	  	  	  	  	  	   	   Mitt	  nafn:	  

1.	  
	  
	  
	  
	  

1.	  

2.	  
	  
	  
	  
	  

2.	  

3.	  
	  
	  
	  
	  

3.	  

4.	  
	  
	  
	  
	  

4.	  

5.	  
	  
	  
	  
	  

5.	  

Verkefni	  4	  
	  
Unnið	  með	  viðhorf	  gagnvart	  fötluðum	  einstaklingum	  
	  
Bókarheiti:_______________________________________	  
	  
Leiðbeiningar:	  	  Áður	  en	  börnin	  lesa	  eða	  er	  lesið	  fyrir	  börnin	  bók	  sem	  sýnir	  
birtingarmyndir	   fötlunar	   er	   mikilvægt	   að	   skoða	   viðhorf	   barna	   gagnvart	  
fötlun.	  Spurningarnar	  hér	  í	  framhaldinu	  eru	  lesnar	  fyrir	  börnin	  eða	  þau	  sem	  
geta	   lesið	   sjálf	   og	   merkja	   við	   það	   svar	   sem	   þeim	   finnst	   rétt.	   Eftir	   lestur	  
bókarinnar	  eru	  börnin	  aftur	  spurð	  sömu	  spurninga	  og	  þannig	  skoðað	  hvort	  
eitthvað	   hafi	   breyst	   hjá	   þeim.	   Fyllt	   er	   út	   í	   þar	   til	   gerða	   töflu	   um	   þær	  
breytingar	  sem	  orðið	  hafa,	  ef	  einhverjar	  eru.	  
	  
	  
______Já	   Nemendur	  með	  fötlun	  geta	  	  verið	  jafn	  gáfuð	  og	  
______Nei	   ófötluð	  börn.	  
	  
______Já	   Það	   er	   auðveldara	   að	   umgangast	   einstaklinga	   með	   fötlun	  
______Nei	   heldur	  en	  ófatlaða.	  
	  
_____Já	   Flestir	  sem	  eru	  með	  fötlun	  vorkenna	  sjálfum	  sér.	  
_____Nei	  
	  

_____Já	   Það	  eiga	  ekki	  að	  vera	  sérskólar	  og	  sérdeildir	  fyrir	  börn	  með	  
_____Nei	   fötlun.	  
	  
_____Já	   Flest	  börn	  með	  fötlun	  hafa	  miklar	  áhyggjur.	  
_____Nei	  
	  
_____Já	   Þú	   verður	   að	   tala	   varlega	   þegar	   þú	   umgengst	   börn	   með	  
_____Nei	   fötlun.	  
	  
_____Já	   Börn	  með	  fötlun	  hafa	  oft	  stórt	  skap	  og	  eru	  oft	  pirruð.	  
_____Nei	   	  

Það	  sem	  hefur	  breyst	  
	  
	  
	  
	  
	  
	  

Það	  sem	  er	  eins	  

Verkefni	  5	  
	  
Viðhorf	  
	  
Bókarheiti:_______________________________________________	  
	  
Leiðbeiningar:	   Lesin	   er	   saga	  þar	   sem	  birtingarmyndir	   fötlunar	   koma	   fram.	  
Eftir	  lesturinn	  er	  síðan	  rætt	  um	  það	  hvert	  viðhorfið	  var	  til	  sögupersónunnar	  
með	   fötlunina,	   sama	   hvort	   það	   sé	   verið	   að	   ræða	   um	  manneskju	   eða	   dýr.	  
Einnig	   skal	   ræða	   um	   það	   hvert	   viðhorf	   þess	   með	   fötlunina	   var	   	   gagnvart	  
þeim	  sem	  ófatlaðir	  voru.	  Niðurstöður	  eru	  svo	  skráðar	  í	  töfluna.	  
	  
	  	  	  	  	  	  	  	  	  	  	  	  	  	  	  	  	  	  	  	  	  

Sögupersóna	  
(Dýr	  eða	  manneskja)	  

Viðhorf	   gagnvart	  
fötluðu	  
sögupersónunni	  

Viðhorf	   sögupersónu	  
gagnvart	   ófötluðum	   í	  
sögunni	  

Verkefni	  6	  
	  
Að	  þekkja	  tilfinningar	  annarra	  
Bókarheiti:____________________________________________________	  

Leiðbeiningar:	   Lesin	   er	   saga	   þar	   sem	   einstaklingi	   með	   fötlun	   líður	  
mismunandi	   eftir	   því	   hvernig	   komið	   er	   fram	   við	   viðkomandi.	   Verkefnið	   er	  
líka	   hægt	   að	   nota	   þó	   svo	   að	   einstaklingur	   sé	   ekki	  með	   fötlun	  með	   því	   að	  
skoða	  hvaða	  tilfinningar	  við	  finnum	  gagnvart	  framkomu	  annarra.	  Tekin	  eru	  
fyrir	   fjögur	   atriði,	   tvö	   þar	   sem	   viðkomandi	   líður	   illa	   og	   tvö	   atriði	   þar	   sem	  
viðkomandi	   líður	  vel.	  Teiknaðar	  eru	  myndir	   inn	   í	   rammana	  eða	  skrifað	  um	  
tilfinningarnar	  og	  rætt	  um	  muninn	  á	  því	  hvernig	  okkur	  líður.	  
	  

Jákvæð	  upplifun	  
	  
	  
	  
	  
	  
	  
	  
	  
	  
	  

Neikvæð	  upplifun	  

Jákvæð	  upplifun	  
	  
	  
	  
	  
	  
	  
	  
	  
	  

Neikvæð	  upplifun	  

Verkefni	  7	  
	  
Skrifa	  höfundi	  bókar	  
	  
Bókarheiti:____________________________________________________	  
	  

Leiðbeiningar:	   Eftir	   að	   börnin	   hafa	   lesið	   bók	   þar	   sem	   birtingarmyndir	  
fötlunar	   koma	   fram	   skrifa	   börnin	   höfundinum	   og	   spyrja	   hann	   um	   það	   af	  
hverju	  hann	  hafi	  haft	  fatlaða	  sögupersónu	  í	  bókinni.	  Börnin	  geta	  unnið	  þetta	  
saman	  sem	  hópur,	  þannig	  getur	  verkefnið	  einnig	  sameinað	  allan	  hópinn	  í	  að	  
gera	  eitthvað	  skemmtilegt.	  Það	  getur	  líka	  verið	  spennandi	  að	  bíða	  eftir	  svari	  
við	  bréfinu	  og	   lesa	  það	  svo	   saman.	  Börnin	  þurfa	  að	   finna	  heimilisfang	  eða	  
netfang	   hjá	   rithöfundinum	   einnig	   er	   hægt	   að	   fá	   börnin	   til	   að	   koma	   með	  
hugmyndir	  að	  því	  hvað	  þau	  vilja	  spyrja	  höfundinn	  um.	  	  
	  

• Nafn	  og	  heimilisfang	  þess	  sem	  sendir	  
• Upplýsingar	  um	  þann	  sem	  sendir	  	  
• Hvers	  vegna	  verið	  er	  að	  skrifa	  bréfið	  
• Kveðja	  	  
• Þakkir	  	  

Verkefni	  8	  

Í	   bókinni	   um	   Regnbogafuglinn	   er	  mikið	   af	   hugmyndum	   um	   verkefni	   til	   að	  
vinna	  með	  og	  nota	  þegar	  aðrar	  bækur	  sem	  fjalla	  um	  fötluð	  börn	  eru	  lesnar.	  	  
	  
Bókarheiti:____________________________________________________	  
Umræðupunktar:	  
	  
Af	  hverju	  geta	  ekki	  allir	  leikið	  sér	  saman?	  
	  
Hvernig	  myndi	  ykkur	  líða	  ef	  þið	  væruð	  skilin	  útundan?	  
	  

Er	  eitthvað	   skrítið	   við	  það	  að	   leika	  ekki	   við	  þá	   sem	  eru	  öðruvísi	   en	  maður	  
sjálfur?	  Eða	  er	  það	  kannski	  í	  lagi	  ?	  
	  
Af	  hverju	  líður	  okkur	  ekki	  vel	  ef	  við	  fáum	  ekki	  að	  vera	  með?	  
	  
Hvernig	  myndi	  þér	  líða	  ef	  allir	  væru	  að	  stara	  á	  þig?	  
	  
Hvernig	  myndi	  þér	  líða	  ef	  allir	  væru	  að	  hlægja	  að	  þér?	  
	  
Hvað	  gerið	  þið	  ef	  ykkur	  langar	  til	  að	  vera	  með	  í	  leik?	  
	  

Hvað	  gerið	  þið	  ef	  einhver	  á	  í	  erfiðleikum	  með	  að	  vera	  með	  í	  leiknum	  ykkar?	  
Leyfið	  þið	  viðkomandi	  að	  vera	  með?	  Eða	  skiljið	  þið	  viðkomandi	  útundan?	  
	  
Skiptir	  það	  einhverju	  máli	  að	  við	  séum	  ekki	  öll	  eins?	  
	  
Af	  hverju	  geta	  ekki	  allir	  leikið	  sér	  saman?	  
	  
Þurfa	  allir	  að	  vera	  eins?	  
	  
Er	  ekki	  mikilvægt	  að	  geta	  lært	  af	  öðrum	  eitthvað	  nýtt?	  
	  
Haldið	  þið	  að	  okkur	  líði	  betur	  ef	  við	  skiljum	  einhvern	  útundan?	  

Mikilvægt	   er	   að	   leyfa	   börnunum	   að	   ræða	   um	   þær	   bækur	   sem	   lesnar	   eru	  
fyrir	  þau,	  að	  þau	  fái	  tækifæri	  til	  að	  tjá	  sig	  um	  efni	  bókarinnar	  og	  að	  hlustað	  
sé	  á	  raddir	  þeirra.	  	  
	  

Hægt	   er	   að	   leyfa	   börnunum	   að	   teikna	   myndir	   eftir	   lestur	   bókarinnar	   og	  
upplifun	  þeirra	  af	  sögunni.	  
	  
Leyfa	  börnunum	  að	  semja	  sögur	  um	  vináttuna.	  
	  

Leyfa	   börnunum	   að	   útbúa	   ljóð	   sameiginlega	   sem	   fjallar	   um	  
margbreytileikann	  og	  mikilvægi	  hans.	  
	  
Útbúa	  plaköt	  þar	  sem	  bæði	  er	  skrifað	  og	  teiknað.	  
	   	  



	  

95	  

Verkefni	  	  9	  
	  
Heyrnarleysi	  
	  
Bókarheiti:_____________________________________________	  
	  
Leiðbeiningar:	   Eftir	   lestur	   bókar	   þar	   sem	   fram	   koma	   birtingarmyndir	  
heyrnarleysis	   eða	   heyrnarskerðingar	   er	   hægt	   að	   ræða	   um	   að	   skerðingin	  
getur	  verið	  margskonar,	  allt	  frá	  því	  að	  viðkomandi	  geti	  greint	  einhver	  hljóð	  
eða	  að	  um	  algjört	  heyrnarleysi	  sé	  að	  ræða.	  Börnunum	  er	  skipt	  upp,	  tveir	  og	  
tveir	   vinna	   saman.	   	  Annar	   aðilinn	   fær	  einhver	   ákveðin	  orð	   sem	  hann	  á	   að	  
lesa	  fyrir	  hinn	  aðilann	  án	  þess	  að	  gefa	  frá	  sér	  einhver	  hljóð.	  Hægt	  er	  að	  hafa	  
stuttar	  setningar	  eða	  orð.	  Síðan	  eru	  umræður	  á	  eftir	  um	  það	  hvernig	  gekk	  
og	  hvað	  þeim	  fannst	  um	  verkefnið.	  
	  

• Hvernig	  gekk	  ykkur	  að	  lesa	  af	  vörunum?	  
• Hvað	  hjálpaði	  ykkur	  að	  gera	  varalesturinn	  skiljanlegan?	  
• Hvað	  er	  mikilvægt	  að	  hafa	  í	  huga	  við	  varalestur?	  
• Fannst	  ykkur	  varalestur	  einfaldur?	  
• Haldið	  þið	  að	  allir	  geti	  lesið	  af	  vörum	  og	  eigi	  auðvelt	  með	  það?	  

• Eru	  allir	  góðir	  í	  varalestri?	  

Verkefni	  10	  
	  
Að	  vera	  í	  hjólastól	  
Bókarheiti:____________________________________________________	  
	  

Leiðbeiningar:	  Eftir	  lestur	  bókar	  þar	  sem	  einstaklingur	  í	  hjólastól	  kemur	  fyrir	  
væri	  hægt	  að	   fá	   lánaðan	  hjólastól	   í	  þetta	  verkefni.	  Hver	  nemandi	  er	   látinn	  
setjast	  í	  hjólastólinn	  og	  þarf	  að	  leysa	  ýmsar	  þrautir	  í	  honum.	  

	  

• Að	   komast	   frá	   einum	   stað	   í	   skólanum	   til	   annars	  með	  því	   að	   ýta	   sér	  
sjálfur	  í	  stólnum.	  án	  aðstoðar.	  

• Fara	  í	  röðina	  í	  matsalnum.	  
• Ná	  sér	  í	  bók	  í	  efstu	  hilluna	  á	  bókasafninu.	  
• Leika	  úti	  í	  frímínútum	  í	  fótbolta.	  
• Fara	  á	  klósettið.	  
• Komast	  út	  í	  gegnum	  útidyrnar.	  
• Vera	  með	  í	  hópi	  þar	  sem	  allir	  standa	  upp.	  
• Fara	  í	  íþróttir.	  

• Fara	  í	  sund.	  

Enginn	  sem	  er	  í	  hjólastól	  vill	  láta	  gera	  hlutina	  fyrir	  sig	  og	  láta	  koma	  fram	  við	  
sig	  eins	  og	  viðkomandi	  sé	  hjálparlaus.	  Ekki	  gera	  ráð	  fyrir	  því	  að	  viðkomandi	  
vilji	  hjálp,	  spurðu	  fyrst.	  

	  

Eftir	   að	   hafa	   prófað	   að	   vera	   í	   hjólstólnum	   er	   rætt	   um	   það	   hvernig	  
viðkomandi	  leið	  að	  vera	  í	  hjólastólnum.	  
	  
Hvernig	  gekk	  að	  taka	  þátt	  í	  skólastarfinu?	  
	  
Hvað	   má	   betur	   fara	   þegar	   horft	   er	   til	   umhverfisins,	   til	   að	   auðvelda	  
einstaklingi	  með	  fötlun	  að	  taka	  þátt?	  
	  
Hvað	  geta	  ófatlaðir	  einstaklingar	  gert	  til	  að	  bæta	  stöðuna?	  

Ræða	   um	   það	   að	   einstaklingur	   í	   hjólastól	   er	   oft	   látinn	   horfa	   á	   til	   dæmis	  
fótboltaleiki	  eða	  þá	  að	  viðkomandi	  fær	  það	  hlutverk	  að	  skrá	  niður	  stigin	  til	  
að	  hafa	  eitthvað	  að	  gera.	  	  
	  

Hvað	  getum	  við	  gert	   til	  að	  einstaklingi	  hjólastól	   finnist	  hann	  ekki	  vera	   fyrir	  
hinum	  og	  taki	  þátt	  eins	  og	  önnur	  börn?	  

Verkefni	  11	  
	  

Að	  nota	  eina	  hönd	  
	  
Bókarheiti:____________________________________________________	  
	  
Leiðbeiningar:	  Sumir	  einstaklingar	  eiga	  í	  erfiðleikum	  með	  að	  nota	  handleggi	  
eða	   fótleggi.	   Til	   eru	   þeir	   einstaklingar	   sem	   jafnvel	   hafa	   hvorki	   fót-‐	   né	  
handleggi.	   Það	   er	   því	   hægt	   að	   láta	   börnin	   prófa	   að	   framkvæma	   ýmislegt	  
með	  því	  að	  nota	  bara	  aðra	  höndina	  og	  einnig	  að	  nota	  hvoruga	  höndina.	  Þau	  
þurfa	  þá	  að	  reyna	  að	   leysa	  ýmis	  verkefni	  með	  því	  að	  nota	  munninn.	  Hægt	  
væri	  að	  láta	  þau	  skrifa	  og	  teikna	  í	  skólabækurnar	  með	  því	  einungis	  að	  nota	  
munninn.	  	  
	  
Nemandi	  notar	  aðeins	  aðra	  höndina	  við	  að	  leysa	  verkefnin	  
	  

• Reima	  skóna	  sína.	  
• Klæða	  sig	  í	  útifötin.	  
• Fara	  i	  röðina	  í	  matsalnum	  og	  ná	  í	  matinn	  sinn.	  
• Fara	  í	  íþróttir	  og	  grípa	  bolta.	  
• Halda	  á	  bunka	  af	  bókum	  eða	  blöðum	  og	  rétta	  eitt	  blað	  úr	  bunkanum	  í	  

einu.	  

• Fara	  á	  klósettið.	  

	  

Ræða	   síðan	   við	   nemendur	   um	   það	   hvaða	   leiðir	   sé	   hægt	   að	   fara	   til	   að	  
auðvelda	  þeim	  sem	  aðeins	  geta	  notað	  aðra	  höndina.	  
	  
Hvað	  ef	  viðkomandi	  væri	  bara	  með	  eina	  hönd.	  
	  

Ræða	  við	  nemendur	  um	  það	  hvað	  við	  getum	  bætt	  og	  breytt	   í	   umhverfinu	  
fyrir	  einstakling	  sem	  er	  bara	  með	  eina	  hönd	  eða	  jafnvel	  ekki	  neina.	  	  

Verkefni	  12	  
	  
Að	  geta	  ekki	  tjáð	  sig	  með	  orðum	  
	  
Bókarheiti:____________________________________________________	  
	  
Leiðbeiningar:	   Sumir	   eru	   þannig	   að	   þeir	   eiga	   erfitt	   með	   að	   tjá	   sig	   með	  
orðum	  og	  erfitt	  getur	  reynst	  að	  skilja	  viðkomandi.	  Sumir	  geta	  tjáð	  sig	  með	  
því	   að	   nota	   táknmál	   og	   aðrir	   nota	   jafnvel	  myndir	   til	   tjáningar.	   Til	   þess	   að	  
setja	  sig	  í	  spor	  þess	  sem	  ekki	  getur	  tjáð	  sig	  er	  einn	  einstaklingur	  úr	  hópnum	  
tekinn	  upp	  og	  bundið	  fyrir	  munninn	  á	  honum.	  Hann	  fær	  eina	  setningu	  sem	  
hann	  þarf	  að	  útskýra	  fyrir	  hinum	  í	  hópnum	  án	  þess	  að	  nota	  orð	  og	  má	  ekki	  
heldur	  skrifa	  hana	  niður	  á	  blað.	  Hægt	  er	  að	  nota	  ýmsar	  setningar.	  
	  

• Mér	  líður	  ekki	  vel.	  
• Mig	  langar	  í	  eitthvað	  að	  drekka.	  
• Viltu	  koma	  að	  leika.	  
• Ég	  þarf	  að	  fara	  á	  klósettið.	  
• Ég	  týndi	  heimaverkefninu	  mínu.	  
• Mér	  líður	  illa	  í	  maganum.	  
• Ég	  er	  með	  ofnæmi	  fyrir	  hnetum.	  
• Mér	  finnst	  gaman	  í	  fótbolta.	  
• Mér	  finnst	  gaman	  að	  lesa.	  
• Mér	  finnst	  leiðinlegt	  að	  horfa	  á	  sjónvarpið.	  
• Það	  er	  vont	  veður	  úti.	  

• Eigum	  við	  að	  leika	  eftir	  skóla.	  

	  

Umræður	   eru	   síðan	   um	   það	   hvernig	   gekk	   að	   koma	   því	   á	   framfæri	   sem	  
maður	   vildi	   segja	   án	   orða.	   Hvernig	   getum	   við	   átt	   samskipti	   við	   þann	   sem	  
ekki	   getur	   svarað	   okkur	   til	   baka	  með	   orðum?	   Hvað	   getum	   við	   gert	   til	   að	  
hjálpa	   þeim	   sem	   getur	   ekki	   tjáð	   sig	   með	   orðum?	   Ræða	   einnig	   um	   það	  
hvernig	  okkur	  líður	  þegar	  einhver	  skilur	  okkur	  ekki.	  

Verkefni	  13	  
	  
Að	  sjá	  ekki	  
	  
Bókarheiti:____________________________________________________	  
	  
Leiðbeiningar:	  Sumir	  einstaklingar	  eru	  nærsýnir	  og	  aðrir	  geta	  verið	  fjarsýnir.	  
Síðan	   eru	   einstaklingar	   sem	   eru	   alveg	   blindir	   og	   sjá	   ekki	   neitt.	   Tveir	   úr	  
hópnum	  eru	  valdir	  þar	  sem	  	  einn	  leikur	  þann	  blinda	  og	  bundið	  er	  fyrir	  augun	  
á	  viðkomandi	  og	  farið	  með	  hann	  út	  úr	  stofunni.	  Það	  er	  síðan	  hlutverk	  hins	  
aðilans	  að	  leiðbeina	  þeim	  blinda	  inn	  í	  stofuna	  og	  í	  ákveðið	  sæti	  án	  þess	  að	  
sá	  sem	  leikur	  þann	  blinda	  rekist	  á	  neitt.	  Ekki	  má	  leiða	  þann	  sem	  eru	  blindur	  
beint	   í	   sætið	  heldur	  þarf	  að	  aðstoða	  hann	  með	  því	  að	  nota	  orð.	  Ræða	  við	  
börnin	   um	   það	   hvað	   það	   er	   mikilvægt	   að	   fá	   að	   komast	   sjálfur	   um	   með	  
aðstoð	  án	  þess	  að	  viðkomandi	  sé	   leiddur	  um	  án	  þess	  að	  rætt	  sé	  við	  hann.	  
Öll	   viljum	  við	  að	  komið	   sé	   fram	  við	  okkur	  af	   virðingu.	  Ef	   leiðbeinandanum	  
tekst	  mjög	  vel	  að	  leiðbeina	  þá	  er	  mikilvægt	  að	  ræða	  hvers	  vegna	  það	  gekk	  
svona	  vel.	  
	  
Umræður:	  
	  

• Hvernig	  gekk	  leiðbeinandanum?	  
• Hvað	  hefði	  mátt	  betur	  fara?	  
• Hvernig	   haldið	   þið	   að	   fólki	   sem	   er	   blint	   líði	   ef	   það	   er	   eingöngu	  

aðstoðað	  með	  því	  að	  leiða	  það	  og	  toga	  í	  án	  orða?	  
• Hvernig	  er	  góður	  leiðbeinandi?	  
• Hvernig	  leið	  þeim	  sem	  var	  að	  leiðbeina?	  

Verkefni	  14	  
	  
Það	  hafa	  ekki	  allir	  sömu	  hæfileika	  
	  
Bókarheiti:___________________________________________________	  
	  
Leiðbeiningar:	  Verkefnið	  gengur	  út	   á	  það	  að	  kenna	  börnum	  að	  við	  höfum	  
ekki	  öll	  sömu	  hæfileika,	  þannig	  að	  sumir	  einstaklingar	  gera	  hlutina	  ekki	  eins	  
og	  fjöldinn.	  Það	  er	  hægt	  að	  skrifa	  orðið	  hæfileiki	  á	  töflu	  og	  tala	  um	  hvað	  það	  
þýðir	   og	   einnig	   orðið	   einstakur	   og	   ræða	   hvað	   það	   merkir.	   Útskýra	   fyrir	  
börnunum	   að	   öll	   höfum	   við	   mismunandi	   hæfileika	   og	   getu	   til	   að	  
framkvæma	  hluti.	  Nemendur	  eru	  síðan	  beðnir	  um	  að	  rétta	  upp	  hönd	  ef	  þau	  
geta	  framkvæmt	  það	  sem	  spurt	  er	  um:	  
	  
Hver	  getur	  hjólað?	  
Hver	  kann	  á	  línuskauta?	  
Hver	  kann	  margföldun?	  
Hver	  þarf	  meiri	  æfingu	  við	  skrift?	  
Hver	  hefur	  mjög	  góða	  skrift	  og	  þarf	  ekki	  meiri	  æfingu?	  
Hver	  er	  góður	  í	  tölvuleikjum?	  
Hver	  hleypur	  hratt?	  
Hver	  hleypur	  hægt?	  
Hver	  hleypur	  ekki?	  
Hver	  kann	  að	  prjóna?	  
Hver	  er	  góður	  að	  baka?	  
Hver	  er	  góður	  að	  teikna?	  
	  
Mikilvægt	  er	  að	  ekki	   rétti	  allir	  upp	  hönd	  við	  hverri	  spurningu	  og	  hægt	  er	  
að	   bæta	   við	   spurningum	   þannig	   að	   það	   sé	   hægt	   að	   sýna	   fram	   á	  
fjölbreytileikann	   í	   nemendahópnum.	   Einnig	   er	   hægt	   að	   nota	   spurningar	  
um	  útlit:	  
	  
Hver	  er	  með	  brúnt	  hár?	  
Hver	  er	  með	  svart	  hár?	  
Hver	  er	  með	  ljóst	  hár?	  
Hver	  er	  með	  blá	  augu?	  
Hver	  er	  með	  brún	  augu?	  
	  
Í	   lokin	   er	   svo	   mikilvægt	   að	   ræða	   um	   það	   að	   allir	   hafa	   mismunandi	  
hæfileika	  og	  eiginleika	  sem	  gerir	  það	  að	  verkum	  að	  hver	  einstaklingur	  er	  
einstakur	  á	  sinn	  hátt	  og	  öll	  viljum	  við	  að	  fólk	  skilji	  okkur	  og	  komi	  vel	  fram	  
við	  okkur	  sama	  hvernig	  við	  erum.	  	  

Verkefni	  15	  
	  
Að	  skilja	  fötlun	  
	  
Bókarheiti:____________________________________________________	  
	  
Leiðbeiningar:	  Áður	  en	  lestur	  bókar	  um	  einstakling	  með	  fötlun	  fer	  fram	  eru	  
eftirfarandi	   spurningar	   lagðar	   fyrir	   til	   að	   athuga	   hvaða	   hugmyndir	   börnin	  
hafa	  um	  fötlun.	  
	  
1.	  Er	  einstaklingur	  með	  fötlun	  vanalega	  veikur?	  
	  
2.	  Getur	  einstaklingur	  sem	  er	  blindur	  farið	  í	  búðina?	  
	  
3.	  Ef	  einstaklingur	  getur	  ekki	  talað	  skilur	  hann	  þá	  ekki	  mikið?	  
	  
4.	  Er	  fólk	  með	  fötlun	  fætt	  þannig?	  
	  
5.	  Eigum	  við	  að	  vorkenna	  einstaklingi	  sem	  er	  með	  fötlun?	  
	  
6.	  Getur	  fólk	  sem	  er	  blint	  heyrt	  það	  sama	  og	  aðrir?	  
	  
7.	  Eru	  allir	  sem	  eru	  heyrnarlausir	  eins?	  
	  
8.	  Getur	  einstaklingur	  í	  hjólastól	  orðið	  kennari?	  
	  
9.	  Hafa	  öll	  börn	  rétt	  á	  að	  ganga	  í	  skóla?	  
	  
Svarmöguleikar	  sem	  hægt	  er	  að	  láta	  börnin	  velja	  um	  eru	  já,	  nei	  og	  veit	  
ekki.	  
	  
Þegar	  börnin	  hafa	  svarað	  er	  farið	  yfir	  þau	  og	  umræður	  verða	  svo	  í	  framhaldi	  
af	  því.	  

Verkefni	  16	  
	  
Orð	  hafa	  áhrif	  
	  
Bókarheiti:____________________________________________________	  
	  
Leiðbeiningar:	   Eftir	   lestur	   bókar	   þar	   sem	   verið	   er	   að	   gera	   lítið	   úr	   fötlun	  
einstaklings	   er	  mikilvægt	   að	   umræða	  um	  það	   fari	   fram	   við	   börnin.	   Það	   er	  
mikilvægt	  að	  hafa	  það	  hugfast	  að	  orð	  geta	  haft	  mikil	  áhrif	  og	  að	  börnum	  sé	  
kennt	  að	  bera	  virðingu	  fyrir	  öllum	  og	  hvað	  við	  getum	  sært	  fólk	  með	  því	  einu	  
að	  nota	  ekki	  viðeigandi	  hugtök.	  	  
	  
Klikkaður/vitlaus	   Einstaklingur	  með	  geðsjúkdóm	  
Bæklaður	   Einstaklingur	  með	  fötlun	  
Hinn	  fatlaði/hinn	  blindi	   Einstaklingur	  með	  fötlun/sem	  er	  

blindur	  
Mongólíti	   Einstaklingur	  með	  Downs	  
Þroskaheftur	   Þroskaskertur	  
Vangefinn	   Með	  þroskahömlun	  
Þjáist	  af	  fötluninni	   Hefur	  ákveðna	  fötlun,	  ekki	  nota	  

neikvæð	  orð	  um	  að	  einstaklingur	  sé	  
með	  fötlun.	  Fatlaður	  einstaklingur	  
vill	  ekki	  endilega	  vorkunn	  

Bundin	  við	  hjólastól	   Notar	  hjólastól.	  Fyrir	  einstakling	  
sem	  notar	  hjálpartæki	  er	  það	  frelsi	  
að	  geta	  notað	  slíkt	  til	  að	  komast	  um.	  

Fatlað	  stæði/klósett/sæti	   Aðgengilegt	  stæði/klósett/sæti	  

Verkefni	  17	  	  
	  
Hvað	  er	  fötlun?	  
	  
Leiðbeiningar:	  Með	   þessu	   verkefni	   er	  ætlunin	   að	   kenna	   börnum	   að	   skilja	  
betur	  hvað	  fötlun	  er.	  Það	  fæðast	  ekki	  allir	  einstaklingar	  sem	  eru	  með	  fötlun	  
á	  þann	  hátt,	  fötlunin	  getur	  komið	  fram	  síðar	  á	  lífsleiðinni.	  Öll	  getum	  við	  lent	  
í	  því	  að	  fatlast.	  Hægt	  væri	  að	  nota	  við	  þetta	  verkefni	  lestur	  bókar	  sem	  fjallar	  
um	  fötlun,	  en	  það	  er	  ekki	  nauðsynlegt.	  
	  
Byrja	  skal	  umræðuna	  við	  börnin	  á	  þann	  hátt	  að	  spyrja	  þau	  hvort	  þau	  þekki	  
einhvern	  með	   fötlun.	   Hvað	   eiga	   þau	   sameiginlegt	  með	   þeim	   einstaklingi?	  
Hvað	  getur	  sá	  einstaklingur	  gert?	  
	  
Síðan	  er	  hægt	  að	  ræða	  nánar	  um	  fötlun	  við	  börnin.	  
	  

• Hvað	  merkir	  það	  fyrir	  þig	  þegar	  einstaklingur	  er	  blindur?	  
• Hvað	  merkir	  heyrnarleysi	  fyrir	  þig?	  
• Eru	  þetta	  fatlanir?	  
• Getur	  þú	  alltaf	  greint	  hvort	  einstaklingur	  er	  með	  fötlun?	  

	  
Fá	   börnin	   til	   að	   teikna	   persónu	   sem	   er	   með	   fötlun	   og	   ræða	   síðan	   um	  
myndina	   á	   eftir.	   Fá	   börnin	   til	   að	   segja	   hópnum	   frá	   þeim	   einstaklingi	   sem	  
viðkomandi	  teiknaði.	  
	  
Hægt	  er	  að	  fá	  eyrnatappa	  og	  láta	  börnin	  setja	  í	  eyrun,	  spila	  síðan	  tónlist	  lágt	  
og	   fá	  börnin	   til	   að	   reyna	  að	  heyra	   í	   tónlistinni.	  Ræða	  síðan	  um	  það	  á	  eftir	  
hvernig	  þau	  upplifðu	  að	  hafa	  ekki	  alveg	  heyrnina	  sína	  eins	  og	  þau	  eru	  vön.	   	  



	  

105	  

8 Lokaorð	  

Höfundur	  hefur	  reynt	  eftir	  bestu	  getu	  að	  svara	  þeim	  rannsóknarspurningum	  
sem	  lagt	  var	  upp	  með	  í	  upphafi	  og	  höfðu	  það	  að	  markmiði	  að	  kanna,	  í	  fyrsta	  
lagi	  birtingarmyndir	  fötlunar	  í	  barnabókum,	  og	  í	  öðru	  lagi	  hvernig	  nota	  megi	  
barnabækur	   í	   grunnskólum	   til	   að	   vinna	   gegn	   fordómum	   í	   garð	   fatlaðra	  
barna.	   Hér	   á	   landi	   hefur	   verið	   rannsakað	   hverjar	   birtingarmyndir	   fötlunar	  
eru	   í	   barnabókum,	   en	   ekki	   	   með	   það	   að	   markmiði	   að	   skoða	   hvernig	   við	  
getum	  notað	  slíkar	  bækur	  í	  kennslu,	  meðal	  annars	  í	  lífsleiknikennslu	  á	  þann	  
hátt	   að	   nemendum	   sé	   kennt	   um	   margbreytileikann	   í	   samfélaginu	   og	   að	  
hann	  sé	  eðlilegur.	  

Rannsóknin	  leiddi	  í	  ljós	  að	  ekki	  er	  mikið	  til	  af	  bókum	  sem	  fjalla	  um	  fötlun	  
fyrir	   yngsta	   stig	   grunnskólans	   og	   að	   þær	   bækur	   sem	   lagðar	   voru	   til	  
grundvallar	   í	   þessu	   verkefni	   koma	   fram	   með	   bæði	   læknisfræðilegt	   og	  
félagsleg	  sjónarhorn	  og	  sýna	  lesendum	  þannig	  ólíkar	  skilgreiningar	  á	  fötlun.	  	  

Barnabækur	  eru	  áhugavert	  viðfangsefni	  til	  að	  rannsaka	  og	  mikilvægt	  að	  
velja	  vel	  þær	  bækur	  sem	  lesa	  á	   fyrir	  börn	  og	  gera	  sér	  grein	   fyrir	  því	  hvaða	  
boðskap	  þær	  geta	  haft.	  Það	  væri	  mjög	  þarft	  	  að	  fleiri	  bækur	  komi	  út	  á	  hverju	  
ári	   þar	   sem	   birtingarmyndir	   fötlunar	   eru	   sýndar	   og	   miðað	   við	   allan	   þann	  
fjölda	  barnabóka	  sem	  útgefnar	  eru	  ár	  hvert	  telur	  höfundur	   	  að	  við	  þurfum	  
fleiri	   sem	   sýna	   fötlun	   á	   jákvæðan	   hátt.	   Eftir	   vinnuna	   við	   þetta	   verkefni	   er	  	  
enn	  augljósara	  hversu	  áhrifaríkar	  barnabækur	  eru	  og	  hversu	  gott	  tæki	  þær	  
geta	  verið	  til	  að	  vinna	  með	  í	  skólunum.	  Með	  því	  að	  sýna	  börnum,	  í	  gegnum	  
sögur	   í	  bókum,	  að	  við	  erum	  ekki	  öll	  eins	  en	  getum	  samt	  unnið	  saman,	  má	  
minnka	  	  líkur	  á	  fordómum	  sem	  ýta	  undir	  aðgreiningu	  ófatlaðra	  og	  fatlaðra.	  

Þrátt	   fyrir	  að	  bækurnar	  endurspegli	  ólík	  sjónarhorn	  á	   fötlun	  og	  gætu	  ef	  
til	   vill	   gefið	  börnum	  misvísandi	   skilaboð	  um	  hvað	   felst	   í	   fötlun,	  er	  engu	  að	  
síður	  hægt	  að	  nýta	  bækurnar	   til	  að	  kenna	  börnum	  um	  margbreytileikann	   í	  
samfélaginu	  og	  ræða	  um	  innihaldið	  með	  fyrrgreint	  í	  huga.	  Allar	  bækurnar	  í	  
þessari	   rannsókn	   fjalla	  um	  margbreytileikann	   í	   samfélaginu	  þó	   svo	  að	  þær	  
séu	  ólíkar	  og	  gefi	  ekki	  alltaf	   jákvæða	  mynd	  af	   fötlun.	  Hægt	  er	  að	  ræða	  um	  
hvað	  er	  rétt	  og	  hvað	  er	  rangt	  við	  sögurnar	  og	  þannig	  kenna	  nemendum	  að	  
öll	  getum	  við	  átt	  samleið	  þrátt	  fyrir	  að	  við	  séum	  ólík.	  	  

Verkefnin	  sem	  sett	  voru	  saman	  er	  hægt	  að	  nota	  með	  öllum	  þeim	  bókum	  
sem	  lagðar	  voru	  til	  grundvallar	  í	  þessari	  rannsókn,	  en	  einnig	  er	  hægt	  að	  nýta	  
þau	  með	  öðrum	  bókum	  sem	  fjalla	  um	  fötlun	  og	  jafnvel	  útfæra	  þau	  fyrir	  eldri	  
nemendur.	   Verkefnin	   koma	   inn	   á	   allar	   þær	   fatlanir	   sem	   koma	   fram	   í	  
bókunum	  sem	  greindar	  voru	  í	  þessu	  verkefni,	  en	  einnig	  eru	  nokkur	  verkefni	  
sem	  fjalla	  um	  fatlanir	  sem	  ekki	  koma	  fram	  í	  bókunum.	  	  

Með	  þessu	  verkefni	  er	  von	  höfundar	  að	  fólk	  geri	  sér	  betur	  grein	  fyrir	  því	  
hversu	   áhrifaríkar	   og	   mikilvægar	   barnabækur	   eru	   í	   uppeldisstarfi.	   Við	  
verðum	  að	  hafa	  það	  hugfast	  þegar	  verið	  er	  að	  velja	  bækur	  fyrir	  börn	  að	  með	  
þeim	  er	  hægt	  að	  kenna	  börnum	  margt	  og	  því	  mikilvægt	  að	  velja	  bækur	  af	  
vandvirkni.	  

Höfundur	   fann	  ekki	  mörg	  verkefni	  á	   íslensku	  sem	  hægt	  væri	  að	  nota	  til	  
að	   kenna	   börnum	   um	   fötlun	   og	   því	   var	   ákveðið	   að	   setja	   saman	   nokkur	  
verkefni	   sem	   hægt	   væri	   að	   styðjast	   við.	   Þau	   verkefni	   sem	   voru	   þýdd	   eða	  
samin	   af	   höfundi	   ættu	   að	   vera	   vel	   til	   þess	   fallin	   að	   nota	   samhliða	   lestri	  
barnabókanna	  og	  opna	  þannig	  fyrir	  umræðu	  um	  fötlun.	  Fordóma	  gagnvart	  
þeim	  sem	  eru	  með	  fötlun	  er	  oft	  hægt	  að	  rekja	  til	  þess	  að	  ekki	  er	  nógu	  mikil	  
þekking	  um	  það	  hvað	  það	  er	  að	  vera	  með	  fötlun.	  Það	  sem	  börnum	  er	  ekki	  
kennt	  eiga	  þau	  oftar	  erfitt	  með	  að	  skilja.	  Með	  því	  að	  reyna	  að	  setja	  sig	  í	  spor	  
þess	  sem	  er	  með	  fötlun	  og	  ræða	  saman	  og	  leysa	  verkefni	  ætti	  skilningurinn	  
að	   aukast	   og	   fordómar	   að	   minnka.	   Notkun	   barnabókmennta	   í	  
lífsleiknikennslu	  getur	  því	  verið	  mikilvægur	  þáttur	  í	  því	  að	  kenna	  börnum	  að	  
allir	  geta	  eitthvað	  en	  enginn	  getur	  allt.	  	  
	   	  



	  

107	  

Heimildaskrá	  

Aðalnámskrá	  grunnskóla:	  Almennur	  hluti.	  (2011).	  Reykjavík:	  Mennta-‐	  og	  
menningarmálaráðuneytið.Anna	  Ingólfsdóttir.	  (2009).	  Mjallhvítur.	  
Garðabær:	  Anna	  Ingólfsdóttir.	  

Anna	  Þorbjörg	  Ingólfsdóttir.	  (2005).	  Bók	  í	  hönd.	  Hrafnaþing,	  3,	  22-‐32.	  

Arezzo,	  W.	  M.	  S	  og	  Thomas,	  C.	  M.	  (2010).	  Childrens	  perception	  of	  peer´s	  
with	  disabilities	  [rafræn	  útgáfa].	  Teaching	  exceptional	  children	  plus,	  
6(3),	  3-‐16.	  

Arezzo,	  W.	  M.	  S.	  (2003).	  Diversity	  in	  children´s	  literature:	  Not	  just	  black	  and	  
white	  issue	  [rafræn	  útgáfa].	  Children´s	  literature	  in	  education,	  34(1),	  75-‐
93.	  	  

Barnasáttmáli	  Sameinuðu	  þjóðanna.	  (1992).	  Sótt	  15.	  mars	  2105	  af	  
https://www.unicef.is/barnasattmali-‐sameinudu-‐thjodanna/	  

Barnes,	  C.,	  Mercer,	  G.	  og	  Shakespeare,	  T.	  (1999).	  Exploring	  disability:	  A	  
sociological	  introduction.	  Cambridge:	  Polity	  Press.	  

Barton,	  G.	  og	  Baguley,	  M.	  (2014).	  Learning	  through	  story:	  A	  collaborative	  
multimodal	  arts	  approach	  [rafræn	  útgáfa].	  English	  teaching:	  Practice	  
and	  critique,	  13(2),	  93-‐122.	  

Birgitta	  Sif.	  (2012).	  Óliver.	  (Þýðandi	  Sigþrúður	  Gunnarsdóttir).	  Reykjavík:	  
Mál	  og	  menning.	  

Bogdan,	  R.	  C.	  og	  Biklen,	  S.	  K.	  (1992).	  Qualitative	  research	  for	  education.	  An	  
Introduction	  to	  theory	  and	  methods	  (4.	  útgáfa).	  Boston:	  Allyn	  and	  
Bacon.	  

Bryndís	  Guðmundsdóttir.	  (2007).	  Einstök	  mamma.	  Reykjavík:	  Salka.	  

Brynhildur	  Þórarinsdóttir.	  (2006).	  „Bókaormafræði	  –	  Um	  barnabókmenntir	  í	  
grunnskólum“.	  Skíma	  2,	  38-‐42.	  

Brynhildur	  Þórarinsdóttir.	  (2007).	  Nonni	  og	  Selma.	  Fjör	  í	  fyrsta	  bekk.	  
Reykjavík:	  Mál	  og	  menning.	  

Brynhildur	  Þórarinsdóttir.	  (2008).	  Nonni	  og	  Selma.Fjör	  í	  fríinu.	  Reykjavík:	  
Mál	  og	  menning.	  

Börkur	  Hansen	  og	  Hanna	  Ragnarsdóttir.	  (2010).	  Fjölmenning	  og	  skólaþróun.	  
Í	  Hanna	  Ragnarsdóttir	  og	  Elsa	  Sigríður	  Jónsdóttir	  (ritstjórar).	  
Fjölmenning	  og	  skólastarf	  (bls.17-‐36).	  Reykjavík:	  Rannsóknarstofa	  í	  
fjölmenningarfræðum	  og	  Háskólaútgáfan.	  

Clough,	  P.	  og	  Corbett,	  J.	  (2000).	  Theories	  of	  inclusive	  education.	  A	  student’s	  
guide.	  London:	  Paul	  Chapman.	  



	  

108	  

Cockerham,	  W.	  C.	  (2011).	  Sociolocy	  of	  mental	  disorder.	  Boston:	  Prentice	  
Hall.	  

Colos,	  D.	  B.,	  Moses,	  A.	  N.	  og	  Wolbers,	  K.	  A.	  (2012).	  Culture	  or	  disability?	  
Examining	  deaf	  characters	  in	  children´s	  literature	  book	  illustaration	  
[rafræn	  útgáfa].	  Early	  childhood	  education	  journal,	  40,	  	  239-‐249.	  

Dóra	  S.	  Bjarnason	  og	  Gretar	  L.	  Marinósson.	  (2007).	  Kenningarleg	  sýn.	  Í	  
Gretar	  L.	  Marinósson	  (ritstjóri).	  Tálmar	  og	  tækifæri	  (bls.	  47-‐58).	  
Reykjavík:	  Háskólaútgáfan.	  

Dóra	  S.	  Bjarnason.	  (2001).	  Af	  sjónarhóli	  félagsfræði	  og	  fötlunarfræða.	  Er	  lífið	  
þess	  virði	  að	  lifa	  því	  fatlaður?	  Læknablaðið,	  87	  (Fylgirit	  42),	  30-‐35.	  

Dóra	  S.	  Bjarnason.	  (2010).	  Through	  the	  Maze:	  What	  is	  (special)	  education	  in	  
inclusive	  settings?	  Sótt	  23.	  mars	  2015	  af	  
http://vefir.hi.is/dsb/si%C3%B0a-‐	  1/courses-‐and-‐material/papers-‐	  and-‐
articles/	  

Erla	  Kristjánsdóttir,	  Jóhann	  Ingi	  Gunnarsson	  og	  Sæmundur	  Hafsteinsson.	  
(2004).	  Lífsleikni-‐sjálfstraust,	  sjálfsagi	  og	  samkennd.	  Handbók	  fyrir	  
kennara	  og	  foreldra.	  Reykjavík:	  Námsgagnastofnun.	  

Esterberg,	  K.	  G.	  (2002).	  Qualitative	  method´s	  in	  social	  research.	  Bandaríkin:	  
The	  McGraw-‐Hill	  Companies.	  	  

Ferguson,	  D.	  L.,	  Ralph,	  G.,	  Meyer,	  G.,	  Lester,	  J.,	  Droege,	  C.	  og	  Hafdís	  
Guðjónsdóttir.	  (2012).	  Nám	  fyrir	  alla.	  (Ásta	  Björk	  Björnsdóttir	  þýddi).	  
Reykjavík:	  Háskólaútgáfan.	  

Flick,	  U.	  (2006).	  An	  introduction	  to	  qualitative	  research.	  London:	  Sage.	  

French,	  S.	  og	  Swain,	  J.	  (2008).	  Understanding	  disability.	  Churchill	  
Livingstone:	  Elsevier.	  

Frønes,	  I.	  (1995).	  Among	  Peers:	  On	  the	  Meaning	  of	  Peers	  in	  the	  process	  of	  
Socialization.	  Oslo:	  Scandinavian	  University	  Press.	  

Goffman,	  E.	  (1963).	  Stigma:	  Notes	  on	  the	  management	  of	  spoiled	  identity.	  
New	  Jersey:	  Prentice	  Hall.	  

Green,	  D.	  P.	  og	  Seher	  R.	  l.	  (2003).	  What	  role	  does	  prejudice	  play	  in	  ethnic	  
conflict	  [rafræn	  útgáfa].	  Politic	  science,	  6,	  509-‐531.	  

Guðrún	  V.	  Stefánsdóttir.	  (2009).	  Ég	  hef	  svo	  mikið	  að	  segja.	  Lífssögur	  
Íslendinga	  með	  þroskahömlun	  á	  20.	  öld.	  Reykjavík:	  Háskóli	  Íslands.	  

Hadaway,	  N.	  L.	  (2007).	  An	  analysis	  of	  the	  notable	  books	  for	  global	  society,	  
1996-‐2005.	  Í	  	  	  Hadawy,	  N.	  L.	  og	  Mckenna,	  M.	  J.	  (ritstjórar).	  Breaking	  
boundaries	  with	  Global	  	  literature; celebrating	  diversity	  in	  K-‐12	  



	  

109	  

classrooms	  (bls.	  56-‐68).	  Bandaríkin:	  International	  reading	  association,	  
Inc.	  

Hanna	  Björg	  Ólafsdóttir	  og	  Rannveig	  Traustadóttir.	  (2001).	  Ósýnilegar	  
fjölskyldur	  -‐	  Seinfærar/	  þroskaheftar	  mæður	  og	  börn	  þeirra.	  Reykjavík:	  
Háskólaútgáfan.	  

Hanna	  Björg	  Sigurjónsdóttir	  og	  Guðrún	  Steinþórsdóttir.	  (2013).	  Spegill,	  
spegill	  herm	  þú	  mér.	  Fötlun	  í	  barnabókmenntum.	  Í	  Hanna	  Björg	  
Sigurjónsdóttir,	  Ármann	  Jakobsson	  og	  Kristín	  Björnsdóttir	  (ritstjórar).	  
Fötlun	  og	  menning.	  Íslandsagan	  í	  öðru	  ljósi	  (bls.	  189-‐210).	  Reykjavík:	  
Félagsvísindastofnun	  Háskóla	  Íslands	  og	  Rannsóknarsetur	  í	  
fötlunarfræðum.	  

Hanna	  Björg	  Sigurjónsdóttir,	  Ármann	  Jakobsson	  og	  Kristín	  Björnsdóttir.	  
(2013).	  Inngangur:	  Rannsóknir	  á	  fötlun	  og	  menningu.	  Í	  Hanna	  Björg	  
Sigurjónsdóttir,	  Ármann	  jakobsson	  og	  Kristín	  Björnsdóttir	  (ritstjórar).	  
Fötlun	  og	  menning.	  Íslandsagan	  í	  öðru	  ljósi	  (bls.	  7-‐25).	  Reykjavík:	  
Félagsvísindastofnun	  Háskóla	  Íslands	  og	  rannsóknarsetur	  í	  
fötlunarfræðum.	  

Hehir,	  T.	  (2002).	  Eliminating	  ableism	  in	  education	  [rafræn	  útgáfa].	  Harvard	  
Educational	  Review,	  72(1),	  1-‐32.	  

Hermína	  Gunnþórsdóttir.	  (2010).	  Kennarinn	  í	  skóla	  án	  aðgreiningar.	  
Áhrifavaldar	  á	  hugmyndir	  og	  skilning	  íslenskra	  og	  hollenskra	  
grunnskólakennara.	  Netla-‐	  veftímarit	  um	  uppeldi	  og	  menntun.	  Sótt	  5.	  
apríl	  2015	  af	  http://netla.khi.is/	  menntakvika2010/013.pdf.	  	  	  	  

Hugrún	  Hrönn	  Kristjánsdóttir.	  (2012).	  Hulstur	  utan	  um	  sál.	  Reykjavík:	  
Pírumpár.	  

Hunt,	  P.	  (1994).	  An	  introduction	  to	  children´s	  literature.	  New	  York:	  Oxford.	  

Hunt,	  P.	  Criticism	  theory	  and	  children´s	  literature.	  	  (1991).	  New	  York:	  
Oxford.	  

Íslensk	  orðabók.	  Grundvallarrit	  um	  íslenska	  tungu.	  (2007).	  Laufey	  Leifsdóttir	  
(ritstjóri).	  Reykjavík:	  Edda	  hf.	  

Kluth,	  P.	  (2013).	  “Don‘t	  we	  already	  do	  inclusion?“.	  100	  ideas	  for	  improving	  
inclusive	  schools.	  Wisconsin:	  Cambridge	  Book	  Review	  Press.	  

Kolbrún	  Guðríður	  Haraldsdóttir.	  (2007).	  Yndislestur.	  Skíma,	  2,	  22-‐25.	  
Kristín	  Björnsdóttir	  og	  Eiríksína	  Kr.	  Ásgrímsdóttir.	  (2013).	  „Eitthvað	  svo	  

afbrigðilegur.“	  Ljóti	  andarunginn	  fatlaður:	  	  Í	  Hanna	  Björg	  Sigurjónsdóttir,	  
Ármann	  Jakobsson	  og	  Kristín	  Björnsdóttir	  (ritstjórar).	  Fötlun	  og	  
menning.	  Íslandsagan	  í	  öðru	  ljósi	  (bls.	  211-‐228).	  Reykjavík:	  



	  

110	  

Félagsvísindastofnun	  Háskóla	  Íslands	  og	  Rannsóknarsetur	  í	  
fötlunarfræðum.	  

Kristján	  Kristjánsson.	  (1999).	  Fjársjóður	  fordómanna.	  Hugleiðingar	  um	  
kennivald	  og	  kennslufræði	  siðfræðinnar.	  Í	  Jón	  Á.	  Kalmansson	  (ritstjóri).	  
Hvers	  er	  siðfræðin	  megnug?	  Safn	  ritgerða	  í	  tilefni	  tíu	  ára	  afmælis	  
Siðfræðistofnunar	  (bls.	  37-‐55).	  Reykjavík:	  
Siðfræðistofnun/Háskólaútgáfan.	  

Kristján	  Kristjánsson.	  (2011).	  Jákvæða	  sálfræðin	  gengur	  í	  skóla.	  Hamingja,	  
skapgerðarstyrkleikar	  og	  lífsleikni.	  Netla	  -‐	  Veftímarit	  um	  uppeldi	  og	  
menntun.	  Sótt	  13.	  janúar	  2015	  af	  
http://netla.hi.is/menntakvika2011/018.pdf	  

Kurtts,	  S.	  A.	  og	  Gavigan,	  K.	  W.	  (2008).	  Understanding	  disabilities	  through	  
children´s	  literature	  [rafræn	  útgáfa].	  Education	  libraries:	  Children´s	  
resources,	  31(1),	  23-‐31.	  

Kvale,	  S.	  (1996).	  Interviews:	  An	  introduction	  to	  qualitative	  research	  
interviewing.	  Thousand	  Oaks:	  Sage.	  

Lichtman,	  M.	  (2013).	  Qualitative	  research	  in	  education	  (3.	  útgáfa).	  
Thousand	  Oaks:	  SAGE	  Publication,	  Inc.	  

Lög	  um	  Greiningar-‐	  og	  ráðgjafastöð	  ríkisins	  	  nr.	  83/2003.	  
Lög	  um	  grunnskóla	  nr.	  91/2008.	  
Lög	  um	  málefni	  fatlaðs	  fólks	  nr.	  59/1992.	  	  

Margrét	  Tryggvadóttir.	  (2006).	  Undurfagra	  prinsessan	  og	  prinsinn	  hennar.	  
Reykjavík:	  Vaka-‐Helgafell/Edda	  útgáfa	  hf.	  

Marta	  Dröfn	  Björnsdóttir.	  Amma	  með	  biluðu	  augun.	  (2012).	  Mosfellsbær:	  
Óðinsauga.	  

Menntamálaráðuneytið.	  (1994).	  Salamanca	  yfirlýsingin	  um	  grundvöll,	  stefnu	  
og	  framkvæmd	  í	  málefnum	  nemenda	  með	  sérþarfir.	  Sótt	  3.	  febrúar	  2015	  
af	  http://www.menntamalaraduneyti.is/utgefid-‐efni/utgefin-‐rit-‐og-‐
skyrslur/HTMLrit/nr/2137.	  

Nussbaum,	  M.	  C.	  (2004).	  Hiding	  from	  humanity:	  Disgust,	  shame,	  and	  the	  
law.	  Princeton,	  N.J.:	  Princeton	  University	  Press.	  

Ólafur	  Páll	  Jónsson	  og	  Þóra	  Björg	  Sigurðardóttir.	  (2012).	  Ritröð	  um	  
grunnþætti	  menntunar.	  Lýðræði	  og	  mannréttindi.	  Reykjavík:	  Mennta-‐	  og	  
menningamálaráðuneytið/Námsgagnastofnun.	  

Ólafur	  Páll	  Jónsson.	  (2011).	  Lýðræði,	  réttlæti	  og	  menntun.	  Reykjavík:	  
Háskólaútgáfan.	  



	  

111	  

	  Prater,	  M.	  A.	  	  og	  Dyches,	  T.	  T.	  (2008).	  Teaching	  about	  disabilities	  through	  
children´s	  literature.	  London:	  Libraries	  Unlimited.	  

Prater,	  M.	  A.,	  Dyches,	  T.	  T.	  og	  Johnust,	  M.	  (2006).	  Teaching	  students	  about	  
learning	  disabilities	  throug	  children´s	  literature	  [rafræn	  útgáfa].	  
Intervention	  in	  school	  and	  clinic,	  42(1),	  14-‐24.	  	  

Rannsóknarstofa	  um	  skóla	  án	  aðgreiningar.	  (2008).	  Minnisblað	  um	  skóla	  án	  
aðgreiningar	  og	  stofnun	  rannsóknarstofu.	  Sótt	  12.	  apríl	  2015	  af	  
http://menntavisindastofnun.hi.is/skoli_an_adgreiningar/	  
hvers_vegna_rannsoknarstofa_um_skola_an_adgreiningar	  

Rannveig	  Traustadóttir.	  (2003).	  Fötlunarfræði:	  Sjónarhorn,	  áherslur	  og	  
aðferðir	  á	  nýju	  fræðasviði.	  Í	  Rannveig	  Traustadóttir	  (ritstjóri).	  
Fötlunarfræði:	  Nýjar	  íslenskar	  rannsóknir	  (bls.	  17-‐51).	  Reykjavík:	  
Háskólaútgáfan.	  	  

Rannveig	  Traustadóttir.	  (2006).	  Í	  nýjum	  fræðaheimi:	  Upphaf	  fötlunarfræða	  
og	  átök	  ólíkra	  hugmynda.	  Í	  Rannveig	  Traustadóttir	  (ritstjóri).	  Fötlun:	  
Hugmyndir	  og	  aðferðir	  á	  nýju	  fræðasviði	  (bls.	  13-‐36).	  Reykjavík:	  
Háskólaútgáfan.	  

Reglugerð	  um	  nemendur	  með	  sérþarfir	  í	  grunnskóla	  nr.	  585/2010.	  	  
Innanríkisráðuneytið.	  (2013).	  Samningur	  Sameinuðu	  Þjóðanna	  um	  réttindi	  

fatlaðs	  fólks.	  Sótt	  5.	  maí	  2015	  af	  	  
http://www.innanrikisraduneyti.is/media/frettir-‐2013/CRPD-‐islensk-‐
thyding-‐-‐-‐lokaskjal.pdf	  

Shakespeare,	  T.	  (2006).	  Disability	  rights	  and	  wrongs.	  New	  York:	  Routledge.	  

Shevin,	  M.	  S.	  (2007).	  Widening	  the	  circle.	  The	  power	  of	  inclusion	  classrooms.	  
Boston:	  Beacon	  Press.	  

Sigríður	  Halldórsdóttir	  og	  Sigurlína	  Davíðsdóttir.	  (2013).	  Réttmæti	  og	  
áreiðanleiki	  í	  megindlegum	  og	  eigindlegum	  rannsóknum.	  Í	  Sigríður	  
Halldórsdóttir	  (ritstjóri).	  Handbók	  í	  aðferðafræði	  og	  rannsóknum	  í	  
heilbrigðisvísindum	  (bls.	  211-‐2227).	  Akureyri:	  Háskólinn	  á	  Akureyri.	  

Sigríður	  Halldórsdóttir.	  (2013).	  Yfirlit	  yfir	  eigindlegar	  rannsóknaraðferðir.	  Í	  
Sigríður	  Halldórsdóttir	  (ritstjóri).	  Handbók	  í	  aðferðafræði	  og	  
rannsóknum	  í	  heilbrigðisvísindum	  (bls.	  239-‐249).	  Akureyri:	  Háskólinn	  á	  
Akureyri.	  

Sigrún	  Arna	  Elvarsdóttir.	  (2011).	  Regnbogafuglinn.	  Reykjavík:	  Prentmiðlun	  
ehf.	  

Sigrún	  Eldjárn.	  (2006).	  Gula	  sendibréfið.	  Reykjavík:	  Mál	  og	  menning.	  



	  

112	  

Sigurður	  Kristinsson	  (2013).	  Siðferði	  rannsókna	  og	  siðanefndir.	  Í	  Sigríður	  
Halldórsdóttir	  (ritstjóri).	  Handbók	  í	  aðferðarfræði	  rannsókna	  (bls.71-‐88).	  
Akureyri:	  Háskólinn	  á	  Akureyri.	  

Sigurlína	  Davíðsdóttir.	  (2013).	  Eigindlegar	  eða	  megindlegar	  
rannsóknaraðferðir?	  Í	  Sigríður	  Halldórsdóttir	  (ritstjóri).	  Handbók	  í	  
aðferðafræði	  og	  rannsóknum	  í	  heilbrigðisvísindum	  (bls.	  229-‐237).	  
Akureyri:	  Háskólinn	  á	  Akureyri.	  

Silja	  Aðalsteinsdóttir.	  (1999).	  Íslenskar	  barnabækur.	  Sögulegt	  yfirlit.	  Í	  Silja	  
Aðalsteinsdóttir	  (ritstjóri).	  Raddir	  barnabókanna	  (bls.	  9-‐35).	  Reykjavík:	  
Mál	  og	  menning.	  

Slavensky,	  K.	  (2011).	  Hvíta	  hænan.	  (Þýðandi	  Vilborg	  Dagbjartsdóttir).	  
Reykjavík:	  Mál	  og	  menning.	  	  

Slee,	  R.	  (2011).	  The	  irregular	  school:	  Exclusion,	  shcooling	  and	  inclusive	  
education.	  New	  York:	  Routledge.	  

Solis,	  S.	  (2004).	  The	  disabilitymaking	  factory:	  Manufaturing	  ´´differences‘‘	  
through	  	  children´s	  books	  [rafræn	  útgáfa].	  Disability	  studies	  Quartley,	  
24(1),	  1-‐11.	  

Sparks,	  L.	  D.	  (1993).	  Empowering	  children	  to	  create	  a	  caring	  culture	  in	  a	  
world	  of	  difference	  [rafræn	  útgáfa].	  Childhood	  education,	  70(2),	  66-‐71.	  	  

Stefán	  Ólafsson.	  (2005).	  Disability	  and	  welfare	  in	  Iceland	  from	  an	  
international	  comparative	  perspective.	  Reykjavík:	  Háskólaprent.	  

Stemler,	  S.	  (2001).	  An	  overview	  of	  content	  analysis.	  Practical	  Assessment	  
[rafræn	  útgáfa].	  Research	  &	  Evulation,	  7,	  (17).	  

Storey,	  K.	  (2007).	  Combating	  ableism	  in	  schools	  [rafræn	  útgáfa].	  Preventing	  
school	  failure.	  52(1),	  56-‐58.	  

Theriault,	  B.	  (2010).	  Birta	  brött	  og	  bleik.	  Reykjavík:	  Prentsmiðjan	  Oddi.	  	  

Þorlákur	  Már	  Árnason.	  (2008).	  Ævintýri	  Lilla.	  Fyrsti	  vinurinn.	  Reykjavík:	  
Tindur.	  	  

Þorlákur	  Már	  Árnason.	  (2010).	  Ævintýri	  Lilla.	  Á	  slóð	  sjóræningja.	  Reykjavík:	  
Tindur.	  

Þórarinn	  Eldjárn.	  (2007).	  Tíu	  litlir	  kenjakrakkar.	  Reykjavík:	  Mál	  og	  menning.	  
	  


